
PREFÁSIU 

Lei nú. 7/2004, 26 maiu, iha ninia artigu 34, 
númeru 1, haraik dever ba Provedor de Direitos 
Humanos e Justiça atu aprezenta ba Parlamentu 
Nasionál relatóriu anuál kona-ba dezempeñu 
ninia funsaun.  Tuirmai, númeru 1 artigu 46 lei ida 
ne’e determina katak Provedor de Direitos 
Humanos e Justiça iha dever atu submete ba 
Parlamentu Nasionál, to’o 30 Juñu tinan-tinan, 
relatóriu ida detalladu kona-ba nia atividade no 
inisiativa sira, ho estatístika kona-ba kazu sira 

ne’ebé hetan/hasoru durante tinan-sívil ne’ebé remata iha 31 dezembru liubá 
(anterior). 

Lei ne’e mós deskreve ho detallu kona-ba asuntu sira ne’ebé tenke sai 
substánsia ba relatóriu ne’e. Iha númeru 2 artigu 46 dehan relatóriu ne’e tenke 
inklui halo rekomendasaun sira kona-ba reforma no medida sira seluk, jurídika, 
polítika no administrativa ne’ebé tuirmai sei foti hodi atinje objetivu sira 
Provedoria nian, prevene ka repara violasaun direitos humanos, promove 
ekuidade, integridade, transparénsia no responsabilizasaun Administrasaun 
Públika.  

Sadere-an ba fundamentu legál ne’e mak Provedor de Direitos Humanos e 
Justiça prepara no aprezenta relatóriu anuál 2022 ba Parlamentu Nasionál, atu 
hetan apresiasaun krítika ba dezempeñu Provedor de Direitos Humanos e 
Justiça iha períodu ne’ebé relatóriu ne’e kobre. 

Nu’udar Provedór foun ne’ebé simu pose iha tinan 2023 nia hahu, ha’u 
simplesmente hakerek prefásiu ne’e nu’udar nota esplikativa ida ba Prezidente 
Parlamentu Nasionál, lou deputada no na’i deputadu sira kona-ba sasadik no 
sasidik sira ne’ebé Provedor de Direitos Humanos e Justiça, nu’udar orgaun 
independente Estadu nian hasoru.  

Hafoin fulan 6 simu kna’ar hosi Parlamentu Nasionál nu’udar Provedor de 
Direitos Humanos e Justiça, ha’u sasin katak maske ho limitasaun oi-oin, 
fasilidade servisu ne’ebé seidauk natoon no rekursu umanu ne’ebé sei kuran 
atu kobre teritóriu tomak, pesoál sira iha Provedoria, hahu hosi kargu xefia no 
funsionáriu sira, hatudu empeñu ne’ebé maka’as atu kumpri sira nia dever tuir 
ezijénsia sira ne’ebé profesionalmente instituisaun haraik ba sira. 

Ba ida ne’e, apresiasaun kle’an hato’o ba Provedora de Direitos Humanos e 
Justiça anterior, Dra. Jesuína Maria Ferreira Gomes ho nia Adjuntu José Telo 
Soares Cristóvão no Adjunta Dra. Benícia Eriana Magno nia lideransa no 
orientasaun hodi hametin koordenasaun servisu no kontínuamente hasa’e 
funsionáriu sira nia kapasidade téknika no profissional hodi hala’o servisu. 

Apresiasaun ba mós kooperasaun ne’ebé PDHJ halo ho ninia parseiru xave sira, 
iha nível nasionál, rejionál no globál. Iha nível nasionál, PDHJ nia parseria ho 
Ministériu Justisa hodi hametin no hasa’e kapasidade profisionál guarda 
prizionál sira kona-ba respeitu direitos humanos sira no halo prevensaun ba 
tortura ka tratamentu kruel hasoru dadur sira. Kooperasaun ho Ministériu
Justisa ne’e la’o ho tulun hosi parseiru importante ida Associacion Prevention 
Torture (APT) bazeia ba Nota Entendimentu ne’e selebra iha loron 06 outubru 
2020.

Diseminasaun no formasaun ba membru no ofisiál sira hosi PNTL no 
FALINTIL-FDTL kona-ba direitos humanos no boa governação. Atividade 
hanesan, halo mós ba funsionáriu públiku sira hosi instánsia oin-oin, iha kapital 
Díli no mós iha munisipiu seluk.

Iha nível rejionál, nu’udar membru hosi Asia Pacific Forum of National Human 
Rights Institutions (APF), PDHJ iha oportunidade atu tuir programa parseria 
iha área oin-oin direitos humanos nian. Aleinde APF, PDHJ mós sai nu’udar 
membru Southeast Asia National Forum of Human Rights Institutions 
(SEANF), membru Asian Ombudsman Association (AOA) no membru 
International Ombudsman Institute (IOI). Hosi kedas tinan 2008, PDHJ sai 
membru Global Alliance of National Human Rights Intitutions (GANHRI) ho 
akreditasaun A.

Maske hetan referénsia no vizibilidade di’ak iha nível rejionál no internasionál, 
la signifika katak, PDHJ la hetan krítika hosi nia públiku rásik iha Timor-Leste. 
Elementu sosiedade sívil bálun krítika PDHJ nian auzensia iha advokasia ba 
kazu sira ne’ebé relasiona ho sidadaun nia direitu asesu ba rai. Seluk mós 
krítika PDHJ nia intervensaun iha diseminasaun no formasaun barak liu foka 
de’it ba direitos humanos, no ladún foka ba aspetu boa governação nian.

Iha fatin seluk, PDHJ tenké haka’as-an atu hatán ba ezijénsia Nações Unidas 
nian liuhosi GANHRI atu halo revizaun ba parte bálun lei ne’ebé regula 
selesaun no destituisaun provedór-adjuntu sira. Iha Provedora anterior nia 
mandatu, iha duni esforsu atu halo revizaun ba Lei nu. 7/2004, 26 maiu, no 
esbosu revizaun lei ne’e aprova ona iha nível komisaun parlamentár, maibé la 

konsege diskuti iha nível jeneralidade. Hein katak Parlamentu Nasional,
lejislatura tuirmai bele tau atensaun ba asuntu ne’e. 

Nu’udar Provedór foun no mai hosi li’ur (la’os mosu hosi PDHJ laran hanesan 
na’in 2 anterior), la iha opsaun atu sees-an hosi krítika sira ne’e. Iha oin sei 
esforsu atu reajusta Planu Estratéjiku PDHJ nian ho nesesidade atu hatán ba 
interesse públiku, liu-liu oinsá atu garante sidadaun sira hetan asesu atu hato’o 
sira nia reklamasaun/keixa, asesu ba prosesu legál ba sira nia kazu no direitu 
atu hetan desizaun ne’ebé justu.

Aspetu seluk mak sai dezafiu ba Provedor de Direitos Humanos e Justiça mak
kondisaun infraestrutura ne’ebé mínimu liu kompara ho kompeténsia legál 
ne’ebé nia iha. Agradese wa’in ba Governu VIII tanba aprova ona planu no 
orsamentu atu harii edifísiu foun Provedoria nian. Hein katak tinan 2024 bele 
konklui ona. 

Sasadik seluk tan mak rekursu umanu ne’ebé sei kuran. Hein katak bainhira 
edifísiu foun remata, PDHJ mós iha ona rekrutamentu ba funsionáriu foun hodi 
hatán ba nesesidade urjente sira ne’ebé orás ne’e PDHJ seidauk bele halo.

Ita nia hahalok di’ak ba sa ida de’it, sei tane direito humano iha ne’ebe de’it!

(Virgílio da Silva Guterres) 
Provedór 

SIGLA NO ABREVIATURA 

ADN   : Ajénsia Dezenvolvimentu Nasionál 
ADTL   : Asosiasaun Defisiénsia Timor-Leste 
AIFAESA, I.P. : Autoridade de Inspeção e Fiscalização da Atividade                                            
                                              Económica, Sanitária e Alimentar, Instituto Público 
ALFELA  : Asisténsia Legál ba Feto no Labarik 
AOA   : Asian Ombudsman Assosiations 
APF   : Asia Pacific Forum 
APORTIL  : Autoridade Portuáriu Timor-Leste 
APT   : Asosiasaun ba Prevensaun Tortura  
ATSH   : Akordu Tékniku Servisu Hamutuk 
BG   : Boa Governação 
BNCTL   : Banco Nacional de Comércio de Timor-Leste  
BS   : Bens & Servisu 
CAC   : Comissão Anti-Corrupção 
CEPAD   : Centro de Estudos Para a Paz e o Desenvolvimento 
CFP   : Comissão Função Pública 
CHRP   : Comission on Human Rights Philippines 
CNE   : Comissão Nacional de Eleições 
CNR   : Centro Nacional de Reabilitação 
COVID-19  : Corona Virus Disease-19 
DAF   : Direção de Administração e Finanças 
DAP   : Direção de Assistencia Pública 
DFR   : Direção de Fiscalização e Recomendação 
DG   : Dekretu Governu 
DGRH   : Direção de Gestão de Recursos Humanos 
DH   : Direitos Humanos 
DI   : Direção de Investigação 
DIT   : Díli Institute of Technology  
DL   : Dekretu-Lei  
DP   : Direção de Promoção 
DT   : Delegação Territorial  
DUDU   : Deklarasaun Universál ba Direitus Umanus 
eCMS   : Electronic Case Management System 
EE   : Estadu Emerjénsia 
EhD   : Ema ho Defisiénsia  
ESG   : Ensino Secundário Geral 
FDCH   : Fundo de Desenvolvimento do Capital Humano 
FALINTIL-FDTL : Forças Armadas de Libertação Nacional de Timor-Leste- 
                                             Forças de Defesas de Timor-Leste 
FONGTIL  : Forum ONG Timor-Leste 
GANHRI  : Global Alliance of National Human Rights  Institutions  
GI   : Gabinete de Inspeção 
GOPAC   : Global Organization of Parliamentarian Against Corruption  
GPR   : Gabinete Presidência da República 
GRPCI : Gabinete de Relação Pública e Coordenação Institucional 
HDS   : Haktanek Direitu Sidadaun 

HIV-SIDA : Human Immunodeficiency Virus- Acquired Immuno- 
                                              Deficiency Syndrome  
HTR   : Hare’e Tuir Rekomendasaun 
IGE   : Inspeção Geral do Estado 
ILO   : International Labour Organization 
INAP   : Instituto Nacional da Administração Pública 
IOI   : International Ombudsman Institute 
JU,S   : Jurídico Sociál Consultória 
KJK   : Komité Jestaun Késar 
KM   : Kapitál Menor 
KN   : Késar Na’in 
KOMNAS HAM  : Komisi Nasional Hak Asasi Manusia 
KRDTL   : Konstituisaun Repúblika Demokrátika Timor- Leste 
MAE   : Ministério da Administração Estatal 
MAP   : Ministério de Agricultura e Pescas  
MCIA   : Ministério de Comércio, Indústria e Ambiente  
MEJD   : Ministério da Educação, Juventude e Desporto 
MF   : Ministério das Finanças 
MI   : Ministério do Interior 
MJ   : Ministério da Justiça  
MNEC   : Ministério dos Negócios Estrangeiros e Cooperação 
MNHRCTP  : Komisaun Nasionál ba Direitos humanos Myanmar 
MOPTC : Ministério das Obras Públicas, Transportes e Comunicação 
MoU   : Memorandum of Understanding 
MP   : Ministério Público 
MS   : Ministério da Saúde 
MSSI   : Ministério da Soliedariedade Social e Inclusão 
MTC   : Ministério dos Transportes e Comunicações 
MTCI   : Ministério do Turismo, Comércio e Indútria  
NGO   : Non-Governmental Organizations  
NHRCT   : National Human Rights Comission of Thailand 
ODS   : Objetivos do Dezenvolvimento Sustentável 
OJE   : Orsamentu Jerál Estadu 
ONU   : Organização das Nações Unidas 
OPS   : Ofisiál Polísia Suku 
PAA   : Planu Asaun Anuál 
PAAS   : Pesoál Apoiu Administrasaun Suku 
PAM   : Prezidente Autoridade Munisipal 
PBI   : Pusat Budaya Indonesia 
PDHJ   : Provedoria dos Direitos Humanos e Justiça 
PDIM   : Programa Dezenvolvimentu Integradu Munisipál 
PED   : Planu Estratéjiku Dezenvolvimentu 
PIDSP : Konvensaun Internasionál ba Direitu Sívil no Polítiku  
PM   : Primeiro-Ministro 
PN   : Parlamento Nacional 
PNTL   : Polícia Nacional de Timor-Leste 
POA   : Pacific Ombudsman Alliance  
PP   : Partidu Polítiku 
PRADET : Psychosocial Recovery and Development in East Timor 
PS   : Postu Saúde 

RAEOA   : Rejiaun Administrativa Espesiál Oe-Cusse  Ambeno 
RAP   : Relatóriu Avaliasaun Prelimináriu 
RIF   : Relatóriu Invetigasaun Finál 
RTTL, E.P.  : Rádio no Televizaun Timor-Leste, Empreza Públika 
SAMES : Serviço Autónomo de Medicamentos e Equipamentos de  
                                              Saúde 
SASCAS : Serviço de Apoio à Sociedade Civil e Auditoria Sociál 
SEANF : Southeast Asia National Human Rights Institutions Forum 
SECOOP  : Secretário de Estado de Cooperativas 
SETP   : Secretário de Estado das Terras e Propriedades 
SIGF   : Sistema Informação de Gestão Financeira  
SRESS : Sekretáriu Rejionál Edukasaun no Solidariedade Sosiál  
SS   : Sentru Saúde 
STAE   : Sekretariadu Tékniku Administrasaun Eleitorál 
SV   : Saláriu no Vensimentu 
TIC   : Tecnologia da Informação e Comunicação 
ToR   : Term of Reference 
TOT   : Training of Trainer  
UADU   : Unidade Assessoria de Direitos humanos  
UAJAP   : Unidade de Assisténcia Jurídica Administrativa e Pesquisa  
UKL   : Uma Kbiit La’ek 
UN   : United Nations 
UNCAC   : United Nation Convention Against Corruption 
UNDEF   : United Nations Democracy Fund 
UNDIL   : Universidade de Díli 
UNPAZ   : Universidade da Paz  
UNTL   : Universidade Nacional Timor Lorosa’e 
UPF   : Unidade Polísia Fronteira 
VBJ   : Violénsia Bazeia ba Jéneru  
VD   : Violénsia Doméstika  
VPU   : Vulnerable Person Unit 
VS   : Violénsia Seksuál  
WA   : WhatsApp 
ZEESM   : Zona Espesiál ba Ekonomia Sosiál Merkadu 

PARTE I: INTRODUSAUN 

1.1. Enkuadramentu Relatóriu 
Provedor de Direitos Humanos e Justiça (PDHJ) nia ezisténsia konsagra iha 
art. 270 hosi Konstituisaun Répúblika Demokrátika Timor-Leste (KRDTL), 
ne’ebé define katak, PDHJ nu’udar órgaun independente ida ne’ebé iha 
kna’ar atu apresia no buka hatán ba sidadaun sira nia problema hasoru poder 
públiku sira, hodi hare’e lolo’os hahalok sira ne’e tuir duni lei, no halo 
prevensaun no hahu prosesu tomak hodi haburas fali justisa. 

Atu realiza funsaun refere mak, Parlamentu Nasionál (PN) dekreta dekretu-
lei (DL) nú. 7/2004, 26 maiu kona-ba “Aprova os Estatutos do Provedor de 
Direitos Humanos e Justiça” ne’ebé alteradu ho lei nú. 8/2009, 15 jullu. Iha 
ne’ebé liuhosi fundamentasaun hirak ne’e atribui kompeténsia ba PDHJ 
hodi promove no proteje direitos humanos no liberdade inklui garantia, 
nune’e mós nesesidade hodi estabelese estadu direitu Timor-Leste ho 
efetivu. 

Iha ámbitu ba realizasaun servisu ho di’ak no garantidu, mak PDHJ hala’o 
funsaun bazeia ba DL nú. 31/2016, 13 jullu kona-ba “Orgânica da 
Provedoria dos Direitos Humanos e Justiça” ne’ebé alteradu hosi DL nú. 
25/2011, 13 abril. Regulamentu ida ne’e, atu garante prestasaun instituisaun 
ne’ebé forte nune’e, bele hetan konfiansa hosi populasaun, poder públiku 
liuhosi organizasaun ne’ebé efesiente no dotada téknika espesializada iha 
área hosi mandatu konstituisionál ba Provedor de Direitos Humanos e 
Justiça. 

Tinan 2022, PDHJ hetan dotasaun orsamentu ne’ebé deskreve iha 
dokumentu orsamentu livru 2 “Planu Anuál”, define detalladamente 
objetivu, atividade, meta, indikadór, rezultadu esperadu, no informasaun 
kona-ba dezempeñamentu kada entidade governamentál. Planu anuál iha 
tinan 2022 reflete kona-ba kontinuasaun servisu reforma jestaun finansa 
públika, ne’ebé mak inisiadu ho susesivamente Governu, liuhosi roteiru 
orsamentasaun bazeia ba programa. Modelu orsamentu bazeia ba programa 
refere, reflete ba mudansa paradigma ba konstrusaun no aprezentasaun 
Orsamentu Jerál Estadu (OJE), integradu ho estratéjia ba reforma finansa 
públika. Orsamentu refere nia fóku liu ba kualidade ezekusaun ne’ebé fó 
impaktu ba kontribuisaun servisu públiku, rezultadu ekonómiku no sosiál.  

Nune’e iha tinan 2022, PDHJ define Planu Asaun Anuál (PAA) konforme 
estrutura orsamentu bazeia ba programa hodi garante kontribuisaun no 
orientadu ba rezultadu hosi promosaun no protesaun direitos humanos no 
promosaun boa governação iha Timor-Leste. Nune’e, PDHJ iha programa 
rua (2) ne’ebé define iha Livru 2 OJE, mak hanesan; Programa 157 
“Direitos Humanos e Boa Governação” no Programa 510 “Boa 
Governação e Gestão Institucional” ho sub-programa hamutuk hitu (7), no 
atividade ne’ebé definidu iha PAA 2022 hamutuk 21 (ruanulu-resin-ida) no 
montante orsamentu alokadu ne’ebé mak finansia ba programa no atividade 
hirak ne’e hamutuk US $ 1,697,168.00.  

1.2. Objetivu 
Relatóriu ida ne’e mai ho intesaun atu disponibiliza informasaun detallu 
kona-ba servisu PDHJ nian iha 2022, hanesan tuir mai ne’e: 

1. Aprezenta informasaun ho forma kualitativu no kuantitativu kona-
ba implementasaun PAA ba tinan 2022, ne’ebé mak hala’o hosi 
inisiu fulan janeiru to’o final fulan dezembru tinan 2022. Iha ne’ebé 
liuhosi aprezentasaun relatóriu ida ne’e, bele sukat nível 
dezempeñamentu PDHJ tuir konseitu orsamentu programátiku 
ne’ebé orientadu ba iha rezultadu no hala’o liuhosi atividade no 
asaun konkretu kona-ba ámbitu servisu PDHJ nian. 

2. Identifika mós konstranjimentu no dezafiu ne’ebé afeta ba iha 
implementasaun atividade sira ne’ebe deskreve ona iha PAA 2022. 
Konstranjimentu sira ne’ebe halo implementasaun atividade sira iha 
tinan 2022 bálun la atinjé meta ne’ebe define ona. 

3. Aprezenta análiza ba situasaun atuál kona-ba kazu violasaun 
direitos humanos no violasaun ba boa governação iha prátika 
servisu hosi poder ka entididade públiku sira. 

4. Aprezenta mós dettalu informasaun kona-ba utilizasaun orsamentu 
ne’ebé hatán ba despeza sira durante ezersísiu orsamentu tinan fiskál 
2022. 

1.3. Kronograma Elaborasaun Relatóriu 
Prosesu elaborasaun relatóriu ida ne’e, hahu hosi faze kolesaun dados hosi 
Diresaun/Unidade sira hotu iha Nasionál inklui Delegasaun Territórial (DT) 
sira hanesan; Baucau, Maliana, Oe-cusse no Same. Hafoin halo kolesaun ba 
dados, halo análiza téknika ba rezultadu alkansadu tuir meta no indikadór 
kada programa no atividade inklui relatóriu ezekusaun orsamentu ne’ebé 

prepara hosi Diresaun Administrasaun no Finansa (DAF) liuhosi sistema 
informasaun jestaun finanseira (SIGF). Rezultadu atinjidu sira ne’ebé 
submetidu hosi implementadór ba atividade sira sei halo kompilasaun hosi 
Gabinete Sekretáriu Ezekutivu sai relatóriu anuál PDHJ, hetan apresiasaun 
no aprovasaun hosi Provedór hafoin submete ba PN tuir obrigasaun 
normativu ne’ebé hakerek iha art. 34 no 46 hosi lei nú. 07/2004, alteradu ho 
lei nú. 8/2009, kona-ba Estatutu PDHJ. 

Gráfiku 1. Kronograma elaborasaun relatóriu 

PARTE II: SUMÁRIU INSTITUISIONÁL 

2.1. Planu Estratéjiku PDHJ 2021-2025 

Planu estratéjiku PDHJ ba tinan 2021-2025 define objetivu estratéjiku ha’at 
(4) mak hanesan tuir mai ne’e: 

1. Asegura kapasidade no independénsia PDHJ hodi garante katak, 
PDHJ bele implementa mandatu ho di’ak; 

2. Asegura katak autoridade públiku no komunidade sira iha 
koñesimentu di’ak kona-ba direitos humanos no boa governação; 

3. Garante katak autoridade públiku sira halo prevensaun no koresaun 
ba violasaun ba prinsípiu direitos humanos no boa governação; 

4. Ema vulneravél sira iha protesaun hasoru violasaun direitos 
humanos no bele hetan asesu ba atendimentu públiku ne’ebé di’ak. 

Objetivu Estratéjiku 4 (ha’at) ne’ebé mensiona iha leten, hatudu dalan ba 
PDHJ hodi elabora planu anuál no planu orsamentu no sai hanesan 
prioridade instituisaun nian iha nia programa, sub-programa no atividade 
sira. 

2.2. Vizaun, Misaun no Valór 
2.2.1. Vizaun 

“Proteje no promove direitos humanos, hametin integridade, no promove 
boa governação iha Timor-Leste”. 

2.2.2. Misaun 

PDHJ nu’udar instituisaun nasionál ba direitos humanos iha Timor-Leste, 
orgaun independente, ne’ebé harii atu promove no proteje direitos humanos 
no promove boa governação, liuhosi: 

1. Edukasaun no Promosaun  

 Hasa’e konsiénsia públika, liuhosi promosaun ba kultura ida 
ne’ebé respeita prinsípiu direitos humanos, estadu direitu no boa 
governação; Fó motivasaun no asisténsia ba entidade  públika 
sira atu dezenvolve polítika, prosedimentu, treinamentu internu 
no mekanizmu késar nian ne’ebé promove direitos humanos no 
boa governação. 

2. Simu Késar, Halo Investigasaun, Mediasaun no 
Konsiliasaun, no Haree-tuir Rekomendasaun 

 Simu no prosesa késar hosi ema hotu tuir lei no prosedimentu 
internál, hato’o rekomendasaun kona-ba forma no dalan atu 
proteje direitos humanos no promove boa governação bazeia ba 
rezultadu hosi investigasaun, no mós halo mediasaun no 
konsiliasaun. 

3. Fiskalizasaun no Rekomendasaun 

 Halo fiskalizasaun no monitorizasaun ba aktu violasaun direitos 
humanos no boa governação no hato’o rekomendasaun ba 
entidades públikas relevantes hodi mellora prestasaun servisu 
hodi redúz violasaun direitos humanos no boa governação.  

4. Peskiza, Advokasia no Asisténsia Jurídika 

 Halo peskiza iha área direitos humanos no boa governação, 
prepara paresér hodi halo advokasia no fó apoiu materiál jurídika 
no referensia kona-ba prosedimentu administrativu sira.  

5. Promove Kooperasaun 

 Mantein ligasaun metin ho instituisaun sira, organizmu no 
autoridade sira ho objetivu atu haburas polítika liuhosi adopsaun 
prátika komún (boas práticas) sira no promove kolaborasaun 
mútua.  

2.2.3. Valór Fundamentál  
PDHJ hala’o servisu bazeia ba valór fundamentál ne’ebé refleta tuir padraun 
sira hodi inspira servisu liuhosi atendimentu ba públiku, komunikasaun ho 
parseiru no parte interesadu sira. 

Gráfiku 2. Valór fundamentál PDHJ 

Gráfiku 3. Klasifikasaun no estatutu funsionáriu PDHJ iha tinan 2022 

 
Gráfiku 4. Rejistu funsionáriu kada tinan 

Gráfiku 5. Estrutura organograma PDHJ

PARTE III: ORSAMENTU PROGRAMÁTIKU PDHJ 

3.1. Alokasaun Orsamentu iha Tinan Fiskál 2022 

Planu anuál 2022 PDHJ kontinua nafatin fó prioridade ba protesaun ba 
direitos humanos no promove boa governação hodi bele kontribui ba setór 
kuadru instituisionál ne’ebé mak hatu’ur ona iha PED 2011-2030 no ODS 
16 kona-ba “Paz, Justisa no Instituisaun Efikáz”.  Nune’e, iha tinan 2022, 
Livru 2 OJE define alokasaun orsamentu programa ba PDHJ ho montante 
US $ 1,697,168.00 (dólar tokon ida rihun-atus-neen sianulu-resin-hitu atus-
ida neenulu-resin-walu) hodi finansia ba programa 2 (rua), sub-programa 7 
(hitu) no atividade hamutuk 21 (ruanulu-resin-ida). Montante orsamentu 
mai hosi kategoria 3 (tolu) mak hanesan; Saláriu & Vensimentu, Bens & 
Servisu no Kapital Menór. Deskrisaun hanesan hatudu iha gráfiku, tuir mai: 

Gráfiku 6. Alokasaun orsamentu haktuir programa 

91,884.00 

Subprograma 15703: 
Fiscalização e Monitorização 

55,100.00 

Subprograma 15704: 
Recursos Humanos afetos 
a Prestação de Serviços 

1,920.00 

m
e

m

Programa 510: Boa 
Governação e Gestão 

Institucional  
$1,504,144.00 

Programa 157: Direitos 
Humanos e Boa 

Governação $193,024.00 

Programa Montante Alokadu  
157: Direitos Humanos no Boa Governação $193,024.00 

02) Bens & Servisu $193,024.00 
510: Boa Governação no Jestaun Instituisional $1,504,144.00 

03) Kapitál Menor $25,000.00 
02) Bens & Servisu $527,858.00 
01) Saláriu & Vensimentu $951,286.00 

Grand Total $1,697,168.00 

Alokasaun orsamentu ba Programa 157 “Direitos Humanos no Boa 
Governação” ho montante hamutuk US $ 193,024.00 (alokasaun refere ba 
de’it kategoria bens & servisu), entretantu alokasaun orsamentu ba 
Programa 510 “Boa governação no Jestaun Instituisionál” ho montante 
hamutuk US $ 1,504,144.00, (alokasaun refere ba Saláriu & Vensimentu ho 
montante US $ 951,286.00, Bens & Servisu ho montante US $ 527,858.00 
no Kapitál Menor ho montante US $ 25,000). 

3.2. Taxa Ezekusaun Orsamentu 

Relasiona ho dados finanseira hosi relatóriu FreeBalance Summary Report, 
hatudu katak, iha tinan 2022, orsamentu ne’ebé ezekuta ona hamutuk US $ 
1,450,296.02 (dólar tokon ida rihun-atus-haat limanulu atus-rua sianulu-
resin-neen séntimu-rua) no obrigasaun hamutuk US$ 5,263.75 (dólar rihun-
lima atus-rua neenulu-resin-tolu, séntimu hitunulu-resin-lima), ne’ebé 
reprezenta taxa ezekusaun hamutuk 85,82 %, hanesan hatudu iha gráfiku, 
tuir mai ne’e: 

Gráfiku 7. Ezekusaun orsamentu haktuir programa no kategoria orsamentu

Direitos 
Human-

os no 
Boa 

govern-
ação: 

10.66%

Prog. 
Boa 

govern-
ação no 
Jestaun 
Institui-
sionál: 

75.16%

Ezekusaun haktuir programa

SV: 
51.82%

BS 
33.78%

KM: 
0.22%

Ezekusaun haktuir kategoria

PARTE IV: REZULTADU IMPLEMENTASAUN PROGRAMA 

4.1. Servisu Asisténsia Públika no Investigasaun 
4.1.1. Servisu Asisténsia Públika 

PDHJ liuhosi DAP iha servisu importante hodi asegura funsionamentu 
servisu liuhosi, simu késar/reklamasaun, distribuisaun notifikasaun no 
notísia krime, mediasaun ka konsiliasaun ho haree-tuir rekomendasaun 
(HTR). Maské PDHJ laiha kbi’it atu hakotu-lia, maibé bele hato’o lia-
menon ba órgaun kompetente sira.  

4.1.1.1. Jestaun ba Késar 
Intervensaun PDHJ liuhosi atendimentu késar, mediasaun ka konsialiasaun 
no HTR hanesan meiu ida ne’ebé bele prevene no halo koresaun ba 
autoridade sira, bainhira iha késar ne’ebé hato’o hosi komunidade hasoru 
entidade públika no autoridade sira. Entaun, PDHJ sei halo prosesu 
investigasaun hodi hasai rekomendasaun ba intituisaun respondente sira, 
kona-ba envolvimentu ba aktu violasaun direitos humanos no boa 
governação. Hafoin PDHJ sei ba iha instituisaun respondente sira hodi 
haree tuir implementasaun rekomendasaun sira ne’ebé atribui ona, ho 
nune’e bele iha serteza katak, instituisaun respondente sira implementa duni 
rekomendasaun ne’ebé PDHJ hato’o ba sira ka lae. Intervensaun hirak ne’e, 
kontribui ona ba redusaun envolvimentu autoridade sira nian iha aktu 
violasaun direitos humanos no boa governação iha futuru.  

Iha tinan 2022 PDHJ rejista késar hamutuk 191(atus-ida sianulu-resin-ida). 
Deskrisaun kona-ba késar ne’ebé rejista hanesan hatudu iha gráfiku tuir 
mai: 
Gráfiku 8. Rejistu késar kada fulan iha tinan 2022 

Dados késar ne’ebé hato’o hosi komunidade mai iha PDHJ iha tinan 2022 
aas liu kompara ho tinan 2021 maibé, ki’ik liu kompara ho tinan 2020. 
Dados detallu kona-ba númeru késar ne’ebé PDHJ rejista iha tinan 2020 
to’o tinan 2022 ho natureza késar bele hare’e iha gráfiku tuir mai ne’e:  

Gráfiku 9.Rejistu no natureza késar iha tinan 2022 

 

Iha tinan 2022, total késar hamutuk 191 (DH: 64, BG: 127), númeru késar 
ida ne’e hato’o hosi mane hamutuk 132 (atus-ida tolunulu-resin-rua), feto 
hamutuk 56 (limanulu-resin-neen) no anónimu hamutuk na’in 3 (tolu). 
Késar ne’ebé mak rejista mai hosi eskritóriu nasionál Díli inkklui simu hosi 
eskritóriu DT Baucau, Same, Maliana no RAEOA. Dados detallu kona-ba 
fatin simu késar bele hare iha gráfiku tuir mai ne’e: 
Gráfiku 10. Rejistu késar hosi eskritóriu nasionál no DT Sira 

Hosi dados ne’e hatudu katak, númeru késar ne’ebé rejista iha tinan 2022, 
aas liu mai hosi Eskritóriu Nasionál PDHJ-Díli, ho total késar hamutuk 97 
(sianulu-resin-hitu) kompara ho DT sira. Hosi dados ne’ebé iha hatudu 
katak, iha Díli no Munisípiu 3 (tolu) hanesan Baucau, Manufahi, Bobonaro 
no RAEOA komunidade barak mak hetan no hatene informasaun kona-ba 
kna’ar PDHJ no mós oinsá bele asesu ba servisu PDHJ nian liga ho prosesu 
hato’o reklamasaun/késar, ho razaun edifísiu PDHJ estabelese duni iha 
Munisípiu hirak ne’ebé mensiona iha leten, kompara ho Munisípiu sira 
seluk ne’ebé seidauk estabelese edifísiu PDHJ. Dados kona-ba késar ne’ebé 
rejista bezeia ba Munisípiu bele hare’e iha gráfika tuir mai ne’e: 

Gráfiku 11.Rejistu késar haktuir Munisípiu 

 

PDHJ prepara meiu lima (5) bá komunidade sira hodi hato’o késar hanesan; 
hato’o direta/rasik, liuhosi karta, telefone, WA no Email. Meiu hirak ne’e, 
atu bele fasilita komunidade sira hodi hato’o reklamasaun ka késar mai 
PDHJ bainhira sira hetan violasaun ruma hosi entidade públika ruma. PDHJ 
mós iha kompeténsia atu foti inisiativa rásik hodi deside prosesu violasaun 
sira hasoru komunidade, bainhira hetan informasaun ruma hosi média sosiál 
(rádiu, televizaun, jornál, fecebook nst.) la’os depende de’it ba késar hosi 
komunidade sira. Maibé komunidade sira maiória hili dalan ka uza meiu 

mai diretamente iha eskritóriu PDHJ Nasionál no edifísiu PDHJ iha DT sira 
no mós liuhosi karta kompara ho meiu sira seluk. Dados kona-ba meiu sira 
ne’ebé komunidade sira uza ou hili hodi hato’o késar mai PDHJ bele hare’e 
iha gráfiku tuir mai: 

Gráfiku 12.Meiu hato’o késar hosi komunidade 

 

Bazeia ba manuál operativu ne’ebé estabelese iha PDHJ katak, késar hotu 
ne’ebé mak rejista ona hosi Ofisiál Simu Késar iha Diresaun Asisténsia 
Públika (DAP) sei nomeia hotu liuhosi sistema E-CMS (Electronic Case 
Management System) no entrega mós fixeiru ba Diresaun Investigasaun 
(DI), atu nune’e investigadór/a sira hodi prepara Relatóriu Avaliasaun 
Prelimináriu (RAP). Bainhira RAP remata mak foin lori bá aprezenta iha 
Komité Jestaun Késar (KJK). Komité nível altu ida ne’e, prezide 
diretamente hosi Provedor/a ba iha asuntu refere. Membru hosi komite ne’e 
mak: Adjuntu/a, Diretór Nasionál sira no Ofisiál ne’ebé mak atu foti nota 
hosi enkontru ne’e. Objetivu hosi enkontru komité ne’e, atu halo análize ba 
violasaun ne’ebé mak akontese, diskute no deside kona-ba oinsá PDHJ nia 
intervensaun atu halo prosesu ba késar hirak ne’e tuir atribuisaun 
kompeténsia. Dados kona-ba prosesu késar ho natureza boa governação no 
direitos humanos bele hare’e iha gráfika tuir mai ne’e:  

Gráfiku 13. Prosesu késar ne’ebé hato’o hosi komunidade sira 

 
4.1.1.2. Distribuisaun Notifikasaun  

Bazeia ba Manuál Operativu Simu Késar katak, bainhira PDHJ simu no 
rejista ona késar hosi komunidade sira, iha loron 10 (sanulu) nia laran (loron 
servisu nian), PDHJ tenké entrega notifikasaun I (dahuluk) ba Késar Na’in 
(KN). Objetivu hosi entrega notifikasaun I (dahuluk) ba KN, atu fó 
hatene/informa ba KN katak, késar/reklamasaun ne’ebé hato’o rejistu ona 
iha PDHJ. Nune’e mós ho notifikasaun II (daruak), PDHJ iha dever atu 
entrega tán notifikasaun II ba késar na’in ho objetivu atu informa bá késar 
na’in kona-ba prosesu ba késar ne’ebé sira hato’o mai PDHJ. Maibé dala 
ruma distribuisaun notifikasaun la tuir tempu ne’ebé mensiona iha manuál 
operativu, ho razaun tanba orsamentu sai tarde. 
DAP halo distribuisaun notifikasaun I no notifikasaun II ba KN sira nia hela 
fatin bazeia ba késar ne’ebé mak hato’o mai iha PDHJ. Dados detallu kona-
ba total notifikasaun no númeru distribuisaun hosi notifikasaun bele hare’e 
iha gráfika tuir mai:   

Gráfiku 14.Notifikasaun ba késar na’in  

 
Hosi notifikasaun hamutuk 382 (atus-tolu walunulu-resin-rua) konsege 
distribui ona hamutuk 321 (nofifikasaun I hamutuk 178 no notifikasaun II 
hamutuk 143) reprezenta 84%, no notifikasaun ne’ebé mak seidauk distribui 
hamutuk 61 reprezenta 16%. Deskrisaun hatudu iha gráfika tuir mai: 
Gráfiku 15.Distribuisaun notifikasaun 

Justiça pode encaminhar o caso à Procuradoria-Geral da República e 
remeter-lhe qualquer informação ou documentos na sua posse que possam 
contribuir para a descoberta da verdade”. Ho nune’e bainhira iha enkontru 
KJK, asuntu ne’e sai mós pontu importante ne’ebé presiza halo diskusaun 
entre membru komité no fó biban ba Provedór atu deside hodi fó Notísia 
Krime no relatóriu informasaun késar ba MP, molok PDHJ hahú kualkér 
prosesu investigasaun. Iha tinan 2022, PDHJ entrega ona notísia krime ba 
MP-Díli no mós iha Munisípiu hamutuk 17 (sanulu-resin-hitu). Dados 
kona-ba distribuisaun notísia krime iha tinan 2022, hanesan hatudu iha 
gráfiku tuir mai ne’e:  

Gráfiku 16. Distribusaiun notísia krime ba Ministériu Públiku  

 

Aleinde distribui notifikasaun no notísia ba krime, Ofisiál Simu Késar no 
Asistente sira mós halo distribuisaun ba karta bazeia ba desizaun hosi KJK 
ba iha instituisaun respondente sira iha Díli no mós iha Munisípiu. Nune’e, 
iha tinan 2022 total karta ne’ebé mak distribui hamutuk iha 97 (loke refere 
hamutuk 18 karta, no taka haruka hamutuk 79 karta).   

4.1.1.4. Mediasaun no Konsiliasaun 
Iha tinan 2022, Diresaun Asisténsia Públika rejista kazu mediasaun no 
konsiliasaun hamutuk 3 (tolu) mak hanesan: 

1. C. 1919/BG/2022: Kazu refere rezolvidu ona no parte sira korkorda 
malu hodi asina akordu mediasaun iha loron 29 abril 2022 no parte 
sira implementa akordu mediasaun iha loron 12 agostu 2022.  

2. C. 2074/DH/2022: Kazu refere sei iha hela prosesu ba preparasaun 
pré -mediasaun. 

3. C. 2081/BG/2022: Kazu refere sei iha hela prosesu ba preparasaun 
pré -mediasaun. 

Kazu tolu refere halo hotu ona prosesu no hare’e tuir implementasaun 
akordu mediasaun ba kazu 1 (ida).  Atividade ne’ebé seidauk hala’o mak 
lori relatóriu kazu C. 1919/BG/2022 ba entrega iha parte primeiru/késar 
na’in no hare’e tuir implementasaun akordu mediasaun kazu 1 (ida) iha 
Munisípiu Bobonaro ho razaun tanba orsamentu sai tarde.  

4.1.1.5. Haree-tuir Rekomendasaun (HTR) 
Atividade hare’e tuir rekomendasaun (HTR) ne’e hahu hala’o, bainhira 
PDHJ hasai ona rekomendasaun ba instituisaun respondente sira.  Tanba 
bazeia ba lei nú. 7/2004 kona-ba Estatutu PDHJ, iha art. 47, aliña 3) hatuúr 
ona katak “O órgão ao qual a recomendação é dirigida deve, no prazo de 
60 dias, informar o Provedor de Direitos Humanos e Justiça sobre as 
medidas tomadas para cumprir ou implementar as recomendações que lhe 
foram dirigidas”. Ho nune’e, PDHJ estabelese ona kompilasaun espesífiku 
kona-ba “Hakat-Hakat Haree-tuir Realidade Implementasaun 
Rekomendasaun” ho objetivu atu fasilita ofisiál sira hodi hala’o sira nia 
servisu ho di’ak no kumpri ba prazu tempu ne’ebé mak termina ona iha 
kompilasaun refere. Hosi atividade refere PDHJ bele hatene 
implementasaun rekomendasaun kada Instituisaun respondente sira ne’ebé 
mak simu ona rekomendasaun hosi PDHJ. Informasaun ne’ebé PDHJ hetan 
hosi atividade refere sai hanesan referénsia bá PDHJ atu informa fali ba KN 
hodi bele hetan satisfasaun. 

Bazeia ba hakat ne’ebé temi iha kompilasaun PDHJ, katak konsiderasaun 
ba progresu implementasaun rekomendasaun iha oin 3 (tolu) mak hanesan: 
implementa, implementa ho parsiál no sei prosesu. Konsidera implementa 
katak instituisaun respondente fó resposta verbál no eskrita mai PDHJ, 
Implementa ho parsiál katak instituisaun respondente fó resposta verbál 
de’it no sei prosesu signifika katak instituisaun respondente sira seidauk fó 
resposta (verbál no eskrita) mai PDHJ. Atividade HTR fóku bá Diresaun 
rua (DI ho DFR). Iha tinan 2022, Ofisiál Hare’e Tuir Rekomendasaun, 
hare’e tuir prosesu implementasaun rekomendasaun hamutuk 33 (tolunulu-
resin-tolu) kompostu hosi RIF hamutuk 20 (ruanulu) no Issue Temátiku 
hamutuk 13 (sanulu-resin-tolu). 

4.1.1.6. Relatóriu Investigasaun Finál (RIF) 
PDHJ hasai RIF ba entidade públika sira iha tinan 2022 hamutuk 20 
(ruanulu) kompostu hosi kazu ba direitos humanos hamutuk 12 (sanulu-
resin-rua) no boa governação hamutuk 8 (walu). Hosi relatóriu refere, 
implementa iha relatóriu 13 (sanulu-resin-tolu), implementa ho parsiál iha 
relatóriu 3 (tolu) no sei prosesu iha relatóriu 4 (ha’at). Institusaun 
respondente ne’ebé simu RIF no progresu implementasaun ba relatóriu 
ne’ebé hato’o hosi PDHJ bele hare’e iha tabela tuir mai:  
Tabela 2. Implementasaun rekomendasaun investigasaun tinan 2022 

Nú. Deskrisaun Instituisaun 
Respondente Observasaun 

1 C.1468/2019/DH     PNTL Implementa 
2 C. 1525/2019/DH PNTL Implementa 
3 C. 1535/2020/DH PNTL Implementa ho parsiál 
4 C. 1648/2020/DH MEJD, PNTL, CFP 

(R. Eskrita) 
Implementa 

5 C. 1756/2021/DH PNTL Implementa ho parsiál 
6 C. 1930/2022/DH 

(IP) 
PN, MJ, MP, PNTL Implementa ho parsiál 

7 C.1700/2020/DH PNTL, Dep.Justisa 
PNTL 

Implementa 

8 C.1605/2021/DH MI, PNTL, 
Dep.Justisa PNTL 

Implementa 

9 C.1806/2021/DH MI, PNTL, 
Dep.Justisa PNTL 

Implementa 

10 C.1817/2021/DH PNTL Implementa 
11 C.1859/2021/DH-

IP
PN, PM, MS Sei prosesu 

12 C.2037/DH-
BG/2022 (IP) 

PN-Kom. B, PM, 
MI, PNTL 

Sei prosesu 

13 C. 1499/2020/BG MAE, Prez. 
Autoridade 
Munisipál no 
Administradór 
Munisípiu, 
Administradór 
Munisípiu Ainaro 

Implementa 

14 C. 1799/2021/BG MAE, KAK Implementa 
15 C. 1400/2019/BG MEJD, CFP Implementa 
16 C.1774/2021/BG PAM RAEOA, 

Sek. Rejionál 
Edukasaun no 

Implementa 

Solidariedade 
Sosiál (SRESS) 

17 C.1872/2021/BG Prezidente 
Autoridade 
RAEOA 

Implementa 

18 C.1875/2021/BG MAP Sei prosesu 
19 C.1901/2021/BG Prezidente 

Autoridade 
RAEOA, Sek. 
Rejiaun Asuntu 
Sosiál, 
Administradór 
Postu Nítibe 

Implementa 

20 C.1920/2022/BG MAE, Prez. 
Autoridade 
Munisípiu 
Bobonaro 

Sei prosesu 

 
Bazeia ba dados ne’ebé iha gráfika ne’e hatudu katak, implementasaun RIF 
tinan 2022, persentajén implementa boot liu kompara ho implementa parsiál 
no sei prosesu. Dados kona-ba implementasaun RIF bele hare’e iha gráfika 
tuir mai ne’e:  

Gráfiku 17. Rezultadu relatóriu investigasaun finál 

 
Razaun hosi implementa rekomendasaun nia persentajén boot liu kompara 
ho rekomendasaun implementa ho parsiál no sei prosesu tanba instituisaun 
respondente barak mak kumpriende ona kona-ba kna’ar, papél no mandatu 
PDHJ nian. Iha tinan 2022 PDHJ haruka RIF ba iha instituisaun respondente 
sira hamutuk 11 (sanulu-resin-ida). Aleinde PDHJ haruka rekomendasaun 
ba instituisaun respondente, PDHJ mós haruka ba iha instituisaun 
implementadór sira hanesan; PN-Komisaun B, PM no MP. 

4.1.1.7.  Issue Temátiku 
Iha tinan 2022 Ofisiál HTR hare’e tuir relatóriu ba issue temátiku hamutuk 
13 (sanulu-resin-tolu). Institusaun respondente ne’ebé simu relatóriu issue 
temátiku no progresu implementasaun ba relatóriu ne’ebé hato’o hosi PDHJ 
bele hare’e iha tabela tuir mai ne’e:  

Tabela 3. Rekomendasaun fiskalizasaun tinan 2022 
Nú. Issue Temátiku Institutu Respondente Progresu 

1 

Relatóriu 
monitorizasaun 
kona-ba detidu 
ne’ebé mate iha sela 
detensaun komandu 
PNTL-RAEOA. 

Ministériu Justisa, PNTL, 
CC: PM, Prez. Kom. A, PN, 
Prez. Kom. B, PN. 

Implementa 

2 

Monitorizasaun ba 
atendimentu 
funsionáriu 
APORTIL I. P, 
ne’ebé fa’an billete 
ró Berlin Ramelau 

MTC (Ministériu 
Transporte no 
Komunikasaun), APORTIL 
Díli no Autoridade 
RAEOA, PM, PN (Prez. 
Kom. E) 

Implementa 

3 

Monitorizasaun ba 
estudante sira selu 
propiñas eskolár iha 
Ensinu Sekundáriu 
Jerál Públiku (ESGP) 
Nino Konis Santana 
no Ensinu Báziku 
Sentrál Públiku 
(EBC) 10 abril 99, 
Gleno, munisípiu 
Ermera 

MEJD Implementa 
ho parsiál 

4 

Monitorizasaun ba 
Administradór Postu 
Administrativu 
Maubisse ne’ebé 
abandona servisu 
fatin 

MAE no CFP Implementa 

5 

Fiskalizasaun ba 
Funsionáriu ne’ebé 
falta la ho 
justifikasaun iha 

Prez.Autoridade Munisípiu 
Bobonaro (MAE) no CFP Implementa 

instituisaun públika 
Munisípiu Bobonaro 

6 
Monitorizasaun fatin 
detensaun Polísia iha 
Timor-Leste 

PN-Kom. B, PM, PNTL, 
MI, MS, MJ, Defensória 
Públika Jerál 

Implementa 

7 

Fiskalizasaun ba 
Fasilidade Saúde iha 
Maternidade/fátin 
partu hodi fó 
atendimentu ne’ebé 
di’ak bá inan partu 
sira 

PN-Kom.C no F, PM, 
PNTL, MI, Defensória 
Públika Jerál, CFP no MS 

Implementa 

8 
Monitorizasaun 
Prizaun iha Timor-
Leste 

PN-Kom. A no C, PM, MJ, 
Defensória Públika Jerál, 
CFP, KAK, PN 

Implementa 

9 

Relatóriu 
Monitorizasaun 
Prelimináriu 
Eleisaun 
Prezidensiál Tinan 
2022-2027 

STAE, CNE, PNTL, CFP, 
KAK, PN 

Implementa 
ho Parsiál 

10 

Relatóriu 
Monitorizasaun 
Eleisaun 
Prezidensiál Tinan 
2022-2027 

PN, MAE, STAE, CNE, 
PNTL, CFP, KAK, MS 

Implementa 
ho Parsiál 

11 

Relatóriu 
Monitorizasaun 
kona-ba armazen 
“Stock” ai-Moruk 
iha fasilidade saúde, 
Munisípiu Díli 

PN, PM, MS, Diretór 
Ezekutivu SAMES Implementa 

12 

Rezultadu 
monitorizasaun kazu 
disputa rai iha 
Munisípiu Covalima 
2022 

PNTL, MAE, MJ, 
Administradór Munisípiu 
Covalima 

Implementa 
ho Parsiál 

13 

Rezultadu 
monitorizasaun ba 
distribuisaun Cesta 
Básica faze daruak 
(II) tinan 2022 

MTCI, SECOOP, PM Sei Prosesu 

Bazeia ba dados iha tabela ne’e hatudu katak, implementasaun ba relatóriu 
ba issue temátiku iha tinan 2022, nia persentajén implementasaun boot liu 
kompara ho implementa ho parsiál no sei iha prosesu, hanesan hatudu 
gráfika tuir mai:  

Gráfiku 18. Rekomendasaun issue temátiku 

 
Iha tinan 2022 PDHJ haruka relatóriu issue temátiku ba iha instituisaun 
respondente hamutuk 15 (sanulu-resin-lima). Aleinde PDHJ haruka 
rekomendasaun ba instituisaun repondente, PDHJ mós haruka ba iha 
instituisaun implementadór sira hanesan; PM, Defensória Públika Jerál no 
PN- Komisaun A, B, C, E, no F.  

4.1.2. Servisu Investigasaun 
Konforme DL nú. 31/2016 kona-ba orgánika PDHJ nian iha artigu 100 
Alinea 1), hateten Diresaun Investigasaun (DI) sai nu’udar servisu tékniku 
espesializadu ida hosi Provedoria iha área promosaun no protesaun ba 
direitos humanos no promove boa governação iha teritóriu nasionál. Atu 
garante implementasaun efetiva hosi mandatu Provedór, DI tenké 
implementa kna’ar apoiu ho kualidade no efikáz.  

4.1.2.1. Investigasaun ba Entidade Públika 
Iha tinan 2022, iha instituisaun públiku hamutuk 13 (sanulu-resin-tolu) 
ne’ebé rejistu ho indikasaun komete iha atuasaun ne’ebé viola prinsípiu 
direitos humanos no boa governação. Depois halo komparasaun ba númeru 
kazu ne’ebé simu, instituisaun PNTL sa’e maka’as hosi totál kazu ne’ebé 
PDHJ rejista. Iha mós kazu 1 (ida) ne’ebé sidadaun sira hato’o mai iha 
PDHJ hasoru membru FALINTIL-FDTL sira tanba halo atuasaun ne’ebé 
viola prinsípiu boa governação nian. Hosi númeru kazu sira ne’e, 
instituisaun seguransa mak dalabarak sai autór ba hahalok violentu hasoru 
sidadaun sira. 

Tabela 4. Entidade públika ne’ebé PDHJ halo investigasaun 

 

4.1.2.2. Klasifikasaun Kazu Violasaun 
Esforsu DI nian hodi halo análiza ba késar, halo relatóriu avaliasaun 
prelimináriu, hala’o investigasaun to’o dezenvolve no finaliza relatóriu 
finál ba investigasaun sempre bazeia ba prosedimentu no manuál ezistente. 
Iha faze elaborasaun relatóriu avaliasaun prelimináriu, ofisiál investigasaun 
sei identifika kategoria violasaun hodi fasilita Provedór no membru KJK 
bele determina fóku ba investigasaun ba kazu ida. 

Tuir dados ne’ebé rejista iha sistema manuál ba kazu iha tinan 2022, hosi 
kazu sira relasiona ho violasaun ba prinsípiu direitos humanos ho kategoria 
hanesan; direitu ba liberdade, integridade no seguransa mak sai kategoria 
violasaun ne’ebé barak liu kompara ho kategoria violasaun sira seluk. Iha 
sorin seluk, kategoria violasaun administrasaun la di’ak mak domina 
númeru violasaun hosi kazu sira ne’ebé relasiona ho violasaun prinsípiu boa 
governação. 

Nú. Entidade 
Públika 

Natureza Violasaun  Sub-
Total DH BG 

1 MS  5 5 
2 MEJD 2 7 9 
3 MAE  17 17 
4 MAP  1 1 
5 PNTL 28 2 30 
6 FALINTIL-

FDTL  1 1 

7 MNEC  1 1 
8 CFP 1 5 6 
9 MCIA  1 1 
10 MOPTC  2 2 
11 BNCTL  1 1 
12 GPR  2 2 
13 MJ  4 4 

Total 31 49 80 

Gráfiku 19. Kategoria kazu violasaun 

 

Gráfiku iha leten hatudu katak, késar ho natureza violasaun Boa governação
barak liu mak kategoria violasaun administrasaun la di’ak hamutuk 22. 
Entretantu, kazu hamutuk 20 (ruanulu) mak tama iha kategoria violasaun ba 
direitu liberdade, integridade no seguransa. Hatudu katak, instituisaun 
PNTL liuhosi nia membru sira mak sai nafatin autór ba asaun violentu hodi 
komete hahalok ne’ebé la tuir prinsípiu direitos humanos. Iha ne’ebé, sei 
hatudu nafatin asaun brutalizmu ba povu sira (ezemplu hanesan kazu 
membru PNTL baku vendedór ambulante nuu iha Tasitolu). 

4.1.2.3. Relatóriu Investigasaun 
Mezmu ho limitasaun sira hanesan falta rekursu umanu, finanseiru no 
fasilidade ne’ebé la sufisiente, maibé DI esforsu tebes hodi ezerse nia kna’ar 
no responsabilidade atu nune’e bele kontribui ba atinjimentu meta 
institusionál ne’ebé trasa ona iha PAA 2022. Oráriu investigasaun no 
orsamentu ne’ebé la sufisiente no sempre tarde automátikamente fó 
implikasaun direta ba dezempeñu diresaun, nune’e prejudika servisu 
investigasaun labele fináliza iha tempu determinadu. 

Gráfiku 20. Relatóriu investigasaun 

 

Hosi total relatóriu final investigasaun hamutuk 166 (atus-ida neenulu-
resin-neen) ne’ebé finaliza no publika iha tinan 2022 inklui mós ho kazu 
pendente bálun iha tinan 2020 no 2021 nian. Kazu ne’ebé pendete ho razaun 
katak, DI labele finaliza tuir planu ne’ebé iha tanba dezafiu bálun ne’ebé 
enfreta mak hanesan pandémia Covid-19 no mós prosesu orsamentu ne’ebe 
sai tarde.  

4.2. Promosaun ba Direitos Humanos no Boa Governação  
Atividade promosaun ida ne’e PDHJ realiza liuhosi Diresaun Promosaun 
iha Nasionál inklui Servisu DT sira iha Munisípiu hanesan: Baucau, Same, 
Maliana no Oe-cusse. Atividade ida ne’e hala’o liuhosi formasaun no 
sensibilizasaun ba entidade públika sira, autoridade seguransa FALINTIL-
FDTL no PNTL inklui komunidade sira enjerál. Objetivu hosi atividade ida 
ne’e, mak atu eleva partisipante sira nia koñesimentu ne’ebé kle’an kona-
ba papél PDHJ, prinsípiu direitos humanos no boa governação iha nível 
instituisaun públiku sira, no garante respeita no hakonu direitos humanos 
no asegura implementasaun boa governação iha administrasaun públika iha 
Timor-Leste. 

4.2.1. Formasaun ba Autoridade Seguransa 
4.2.1.1. Formasaun ba Membru PNTL 

Atu garante ema hotu nia direitu fundamentál sira, mak PNTL nu’udar 
ajente estadu ne’ebé 
iha dever legál hodi 
respeita no proteje 
direitu fundamentál 
ema ida-idak nian no 
asegura katak 
membru PNTL sira 
hala’o kna’ar iha 
terenu tuir duni lei 
no respeita direitos 
humanos hanesan 
haktuir iha artigu 
147, alinea 2) 
KRDTL katak, 
prevensaun kriminál 

tenké hala’o ho respeitu ba direitos humanos. Nune’e, atu asegura prinsípiu 
direitos humanos, PNTL hala’o kna’ar ho di’ak no profesionál1. PDHJ 
hanesan Instituisaun Nasionál ba direitos humanos ida ne’ebé iha papél 
importante atu garante promosaun no protesaun direitos humanos ho 
objetivu bele hasa’e konsiénsia ida ne’ebé respeita ba direitos humanos. 
Tanba ne’e tinan-tinan PDHJ hamutuk nia parseiru sira nafatin halo 
sosializasaun no sensibilizasaun kona-ba direitos humanos ba ajente no 
ofisial sira PNTL nian iha teritóriu Timor-Leste laran tomak.    

Iha tinan 2022 PDHJ hamutuk ho parseiru sira hanesan; PNTL ho UADU-
ONU iha Timor-Leste kontinua realiza atividade formasaun kona-ba kna’ar 
PNTL no direitos humanos ba membru PNTL sira  iha Munisípiu Díli, 
Unidade Polísia Fronteira (UPF) Salele Munisípiu Covalima no  UPF 
Batugade Munisípiu Bobonaro. Objetivu hosi formasaun ne’e, atu hasa’e 
membru PNTL sira nia koñesimentu kona-ba asuntu  direitos humanos no 
oinsá bele  respeita no proteje direitos humanos sidadaun sira nian iha  
Timor-Leste. Formasaun ne’e mós nu’udar meiu prevensaun ba membru 
PNTL hodi labele komete aktu violasaun direitos humanos bainhira ezerse 

 
1 Konstituisaun Repúblika Demokrátika Timor-Leste, Marsu 2022 

Imajén 1. Membru PNTL sira partisipa hela formasaun 

funsaun nu’udar Instituisaun Seguransa Interna. Membru PNTL iha dever 
legál atu fó protesaun ba ema hotu nia direitu iha Timor-Leste hodi garante 
ema hotu goza sira nia direitos humanos. Matéria formasaun mak direitos 
humanos no kna’ar PNTL, padraun direitos humanos relevante ba uza forsa, 
padraun direitos humanos relevante ba revista, buska, ka’er no detensaun, 
protesaun direitos humanos iha situasaun krize no iha Estadu Exesaun 
Konstituisionál no Polisiamentu Sein Diskriminasaun. 

Avaliasaun ne’ebé PDHJ halo ba partisipantes sira molok  no depois 
formasaun rezultadu avaliasaun hatudu  katak, membru PNTL ne’ebé tuir 
formasaun iha aumenta 
koñesimentu kona-ba direitos 
humanos, liuhosi pre-test 
hatudu 39% no depois 
treinamentu post-test hatudu 
61%, ne’e signifika katak, 
formandu sira nia koñesimentu 
kona-ba direitos humanos 
aumenta depois remata 
formasaun.  Formandu sira partisipa iha formasaun refere hamutuk na’in 
106 (atus-ida neen), kompostu hosi mane hamutuk na’in 79 (hitunulu-resin-
sia) reprezenta 74,53% no feto hamutuk na’in 27 (ruanulu-resin-hitu) 
reprezenta 25,47%. Dados ne’e hatudu katak, hahu hosi tinan 2015 to’o 
2022, total formandu hosi membru PNTL hamutuk 630 (atus-neen tolunulu)  
mak partisipa ona formasaun kona-ba direitos humanos.  

Gráfiku 22. Partisipasaun formasaun membru PNTL hosi tinan 2015-2022  

formasaun PNTL 

Hosi gráfiku iha leten hatudu katak, membru PNTL hamutuk 630 (atus-neen 
tolunulu) kompostu hosi mane hamutuk 490 reprezenta 78% no Feto 
hamutuk 140 (atus-ida haatnulu) reprezenta 22%, mak partisipa ona 
formasaun direitos humanos durante períodu tinan 2015-2022.  Ne’e hatudu 
katak, membru PNTL ne’ebé tuir formasaun reprezenta 15,57% hosi total 
membru PNTL hamutuk na’in 4,044 (rihun-haat haatnulu-resin-ha’at) 
efetivu tinan 20222. Dados ne’e konklui katak, pelumenus reprezenta 
15,57% formadu hosi membru PNTL efetivu mak iha ona koñesimentu 
kona-ba direitos humanos.  

4.2.1.2. Formasaun Direitos Humanos ba Membru FALINTIL-
FDTL

PDHJ hamutuk ho parseiru sira hanesan; Instituisaun FALINTIL-FDTL, 
Ministériu Defeza (MD) no Unidade Asesoria Direitus Umanus hosi 
Organisazaun Nasaun Unidas (UADU-ONU) iha Timor-Leste realiza 
programa kapasitasaun direitos humanos ba membru FALINTIL-FDTL, 
formasaun ne’e bazeia ba akordu entre PDHJ ho Komandu Jerál 
FALINTIL-FDTL ne’ebé estabele iha fulan jullu tinan 2016. Nune’e, iha 
tinan 2022 PDHJ hamutuk ho parseiru sira kontinua hala’o formasaun ba 
membru FALINTIL-FDTL hamutuk 81 (mane: 70, feto:11) kompostu hosi 
Komponente Terrestre hamutuk na’in 41 (haatnulu-resin-ida), membru 
Forsa Navál hamutuk na’in 23 (ruanulu-resin-tolu) no Polísia Militár 
hamutuk na’in 17 (sanulu-resin-hitu). Formasaun ne’e hala’o iha Salaun 
Kazerna Komponente Terestre Lanud-Baucau, Hera-Díli no Salaun PM 
Quintál-Boot Díli.  

Gráfiku 23. Partisipasaun formasaun membru FALINTIL-FDTL iha tinan 2022  

 

 
2 Diresaun rekursu umanu komandu Jerál PNTL, 2022. 

Hosi total formandu membru FALINTIL-FDTL ne’ebé tuir formasaun iha 
tinan 2022 halo komulativu ho formasaun ne’ebé realiza hosi tinan 2017-
2022, total formandu hamutuk 367 (atus-tolu neenulu-resin-hitu). 
Deskrisaun hanesan hatudu iha gráfiku tuir mai: 

Gráfiku 24. Dados komulativu ba partisipasaun formasaun hosi membru FALINTIL-
FDTL hosi tinan 2017-2022 

Matéria formasaun mak direitos humanos Báziku, Kna’ar FALINTIL-
FDTL no direitos 
humanos, FALINTIL-
FDTL no respeitu no 
protesaun direitos 
humanos iha tempu bai-
bain, FALINTIL-FDTL 
no respeitu no protesaun 
direitos humanos 
durante krizé, 
FALINTIL-FDTL 
respeitu no protesaun 
direitos humanos 
durante Estadu Exesaun 
Konstitusionál no direitos humanos relasiona ba detensaun, uza forsa no 
revista. Atu hahu formasaun, normalmente ekipa PDHJ sei hala’o medida 
hanesan; pre-test no post-test ba partisipante hodi komprova sira nia 
koñesimentu molok no depois formasaun. Avaliasaun ne’ebé ekipa PDHJ 
hala’o hatudu katak, membru FALINTIL-FDTL sira ne’ebé tuir formasaun 
iha aumenta koñesimentu kona-ba direitos humanos. Ida ne’e hatudu hosi 

dados Pre- test no Post-test hosi 41% (antes treinamentu) ba 59% (depois 
treinamentu). 

4.2.1.3. Formasaun Prevensaun Tortura ba Guarda Prizionál Sira 
Iha loron 10 marsu 2022, PDHJ, Ministériu Justisa (MJ) no Asosiasaun ba 
Prevensaun Tortura (APT) iha Jenebra, halo lansamentu ba Módulu 
Formasaun kona-ba Prevensaun Tortura ba Guarda Prizionál sira iha Timor-
Leste. Lansamentu ba módulu ne’e direta hosi Provedora PDHJ, Sra. 

Jesuína M.F. Gomes, 
Ministru Justisa Sr. 
Manuel Cárceres ho 
Sra. Barbara Bernath, 
Sekretária Jerál 

Asosiasaun 
Prevensaun Tortura 
iha Jenebra liuhosi 
enkontru virtuál. 
Intervensaun Sra. 
Barbara Bernath 

hateten katak, Módulu Prevensaun Tortura ba Guarda Prizionál ne’ebé lansa 
ne’e hanesan produtu ida hosi parseiru inovativu PDHJ, Ministériu Justisa 
no Asosiasaun Prevensaun Tortura iha Jenebra. Modúlu ida ne’e 
dezenvolve bazeia ba kooperasaun liuhosi asina Memorandu Entendimentu 
ida hodi haforsa kooperasaun tripartida entre APT, PDHJ, no MJ iha tinan 
2020. Esforsu ida ne’e ho objetivu atu hametin liután formasaun ba guarda 
prizionál sira, ho intensaun atu hasa’e sira nia kapasidade, kumpreensaun 
ba sira nia responsabilidade, no klaridade kona-ba sira nia papél iha 
prevensaun tortura no tratamentu ladi’ak.  Depois lansamentu, iha loron 8 
to’o 9 agostu 2022, PDHJ no APT hala’o treinamentu ba treinadór sira hosi 
MJ hamutuk na’in 6 (neen) no PDHJ na’in 10 (sanulu) no ONU na’in 2 
(rua) iha Salaun Ana Lemos ONU iha Timor-Leste, ho objetivu atu prepara 
treinadór sira iha futuru ho kualidade di’ak kona-ba Prevensaun Tortura ba 
Guarda Prizionál sira hosi Prizaun Becora, Gleno no Covalima.  Nune’e 
mós, iha loron 10-11 agostu PDHJ hamutuk ho MJ kontínua fó formasaun 
ba Guarda Prizionál sira hosi Prizaun Becora no Gleno ho total partisipante 
hamutuk na’in 37 (mane: 30, feto:7)  

Imajén 3. Realiza formasaun Prevensaun Tortura ba Guarda 
Prizionál Sira 

Gráfiku 25. Partisipante sira iha formasaun prevensaun tortura 

 
Formasaun ida ne’e hala’o iha Salaun Ana Lemos ONU Caicoli- Díli no ida 
seluk hala’o iha Salaun Prizaun Gleno-Ermera. Matéria formasaun mak, 
Norma Internasionál ba direitos humanos: Ita hotu nia Kna’ar, Ita nia 
Prizaun ne’e Seguru no Responsivu ba Prizioneiru Sira ka Lae. “La Hare’e 
ba sira ne’e sé, no krimi ne’ebé sira komete ona, prizioneiru sira iha direitos 
humanos.” Tau esforsu hamutuk hodi prevene tortura.  

4.2.2.  Workshop Kona-ba Boa governação ba Entidade Públika 
Papél importante ida hosi PDHJ mak promove prátika di’ak ba governasaun 
nian ba entidade públika sira hodi garante kualidade atendimentu ba 
sidadaun sira. PDHJ promove prinsípiu báziku sira hanesan prinsípiu 
partisipasaun, transparénsia, efisiénsia no efikásia, akontabilidade no seluk 
tán. Atu hala’o atividade ida ne’e ho efetivu, PDHJ servisu hamutuk ho nia 
parseiru sira mak hanesan Comissão Anti-Corrupção (CAC), Inspeção 
Geral do Estado (IGE) no Comissão Função Pública (CFP) hodi kontinua 
realiza workshop ho tópiku “Prevene no Kombate Korrupasaun hodi 
Promove Boa Governação no Proteje Direitos Humanos iha Servisu 
Administrasaun Públika Nian”. Objetivu hosi semináriu ida ne’e hodi 
eleva dirijente no funsionáriu públiku sira nia koñesimentu kona-ba asuntu 
boa governação no direitos humanos hodi nune’e bele garante katak, 
sidadaun sira hetan atedimentu públiku ida ne’ebé diak hosi ajente 
administrasaun públika sira hodi garante sira hetan direitu hirak ne’ebé 
konsagra iha KRDTL no Tratadu Internasional kona-ba direitos humanos 
ne’ebé Estadu Timor-Leste ratifika tiha ona, ho forma ida ne’ebé 
responsàvel, efisiénsia, efikásia no transparánsia.  
PDHJ realiza workshop dala 2 (rua) ba dirijente no funsionáriu publiku sira 
iha Munisípiu Manatuto no Manufahi ho total partisipante hamutuk 153 
(mane:120, feto:33). 

Gráfiku 26. Partisipante iha semináriu kona-ba boa governação ba entidade públika 

 
Funsionáriu Públiku sira ne’ebé tuir semináriu hirak ne’e expresa sira nia 
apresiasaun di’ak tanba matéria hosi workshop kona-ba “Utilizasaun 
Rekursu Estadu, Tipu no Forma Korupsaun iha Setór Públiku no Promove 
Integridade, Funsionáriu Públiku ba Jestaun efisiénsia no efikásia rekursu 
estadu sei ajuda sira hodi hala’o servisu tuir prinsípiu boa governação nian, 
liu-liu hado’ok sira hosi prátika korupsaun sira”. Semináriu ne’e nu’udar 
maneira hodi eleva koñesimentu di’ak ba dirijente no fúnsionáriu hodi 
presta servisu públiku nu’udar kontribuisaun ida ba hakonu direitos 
humanos sidadaun sira hotu.  

4.2.3.  Diseminasaun Papél PDHJ nian 
Sensibilizasaun informasaun ba públiku nu’udar kna’ar importante ida hosi 
PDHJ hodi hasa’e públiku sira nia konsiénsia hodi respeita direitos 
humanos no hatene importánsia hosi promosaun boa governação iha estadu 
direitu demokrátika Timor-Leste. PDHJ hala’o atividade diseminasaun 
kona-ba direitos humanos no boa governação ba estudante sira eskola 
sekundária, komunidade no autoridade lokál sira iha Timor-Leste. 
Atividade diseminasaun ne’e importante hodi  hatene importánsia respeita 
ba direitos humanos ema ida-idak inklui hatene PDHJ nu’udar orgaun 
independente estadu ne’ebé sira bele hato’o késar bainhira sira nian direitu 
hetan violasaun, inklui estudante no juventude sira hetan informasaun kona-
ba direitu no dever konstituisionál.

4.2.3.1. Diseminasaun Informasaun hosi Diresaun Promosaun 
Diresaun Promosaun (DP) hala’o diseminasaun informasaun kona-ba papél 
PDHJ, direitos humanos inklui tráfiku umanu igualdade jéneru, direitu 
labarik no boa governação, realiza iha Munisípiu Díli no Munsípiu Liquiça. 
Partisipante ne’ebé partisipa iha semináriu refere hamutuk na’in 192 (mane: 
102, feto: 90). Deskrisaun hanesan hatudu iha gráfiku tuir mai: 

Feto, 33 
(22%)

Mane, 120 
(78%)

Gráfiku 27. Partisipante iha diseminasaunn informasaun hosi munisípiu Díli no Liquiça 

 

Atu informa katak, asaun diseminasaun informasaun iha Munisípiu Díli 
hala’o iha Suku Kampung Alor, ne’ebé hetan partisipasaun hosi 
komunidade sira hamutuk 69 (mane: 32, feto: 37), nune’e mós iha Suku 
Madohi hetan partisipasaun hosi komunidade sira hamutuk 57 (mane: 34, 
feto: 23). Entretantu, diseminasaun informasaun ne’ebé mak hala’o iha 
Munisípiu Liquiça hetan partisipasaun hosi komunidade sira hamutuk 66 
(mane: 36, feto: 30).  

Aleinde ne’e, PDHJ liuhosi DP iha koordenasaun ho Plan Internasionál 
fasilita treinamentu ba reprezentante Juventude sira kompostu hosi 
Universitáriu sira hanesan; UNTL, UNDIL, UNPAZ, DIT, Girls Alliance, 
Youth Generation in Action no Alumni Parlamentu Foin-sa’e sira ho total 
partisipante hamutuk na’in 40 (haatnulu). Atividade ne’e hala’o iha loron 
19 janeiru 2022 iha Salaun Enkontru ALFELA, Vila Verde Díli. Semináriu 
ne’e, kontinua iha loron 09 to’o 10 fevereiru 2022, iha ne’ebé PDHJ fasilita 
treinamentu ba reprezentante Juventude sira hosi: Girls Aliance (GA), 
Alumni Parlamentu Foinsa’e Timor-Leste (APFTL), Youth Generation in 
Action (YGA), ONG Juventude Dezenvolvimentu Área Rural (JODAR), 
Hakbiit Juventude Rural (HJR), Nabilan ba Futuru (NBF), Centru 
Juventude Munisípiu Ainaro (CJ-MA) ho total hamutuk na’in 74 (hitunulu-
resin-ha’at). Treinamentu ne’e hala’o iha Salaun Juventude Munisipiu 
Ainaru no Aileu.  Matéria ne’ebé aprezenta hosi PDHJ mak hanesan; 
Demokrásia liga ho direitos humanos no boa governação.  Atividade ida 
ne’e realiza tanba, iha kooperasaun servisu entre PLAN Internasional, 
MOFE ne’ebe hetan suporta hosi UNDEF.  

Gráfiku 28. Partsipante iha semináriu kona-ba demokrásia liga ho direitos humanos ho 
boa governação 

 

Aleinde ne’e, iha loron 28 janeiru 2022 PDHJ sensibiliza informasaun 
kona-ba papel PDHJ no tráfiku umanu ba estudante sira hosi Eskola Paulos 
VI, iha Salaun eskola refere. Estudante sira ne’ebé partisipa sesaun ida ne’e 
hamutuk na’in 400 kompostu hosi mane hamutuk na’in 200 (atus rua) 
reprezenta 50% no feto hamutuk na’in 200 (atus-rua) reprezenta 50%. 
Atividade ne’e realiza bazeia koordenasaun PDHJ ho Diretór Eskola 
Sekundáriu Paulos VI, Bidau Lecidere -Díli.  

Gráfiku 29. Partsipante iha semináriu kona-ba Papél PDHJ no tráfiku umanu nian iha 
eskola Paulos VI 

 

Entretantu, PDHJ hamutuk ho Estrela Plus realiza workshop hodi disemina 
informasaun kona-ba “Impaktu Estigma no Diskriminasaun Relasiona ho 
HIV-SIDA no direitos humanos” iha Munisípiu Viqueque. Semináriu ne’e 
hetan partisipasaun hosi Autoridade Lokál no Komunitáriu, PNTL, Diretór 
Servisu Saúde Munisípiu Viqueque, Autoridade Administrativu Munisipiu 
Viqueque, Profesór sira, Juventude, NGOs no mós Estudante sira ho total 
hamutuk na’in 28 (mane: 19, feto: 9). Semináriu ne’e hala’o iha Salaun 
Finlos Beloi Viqueque-Vila iha loron 20 setembru 2022. Asaun ida ne’e, 
kontinua hala’o iha loron 21 setembru 2022, ba pesoál saúde sira iha Postu 

Administrativu Lakluta, iha Salaun Sentru Saúde Lakluta no total 
partisipante semináriu refere hamutuk na’in 17 (mane: 10, feto:7).  Iha loron 
22 setembru 2022, semináriu kontinua nafatin hala’o iha Salaun Sentru 
Saúde Ossu, no total partispante hamutuk na’in 24 (mane: 11, feto:13). 
Deskrisaun kona-ba semináriu refere hanesan hatudu iha gráfiku tuir mai: 

Gráfiku 30. Partispante iha semináriu “Impaktu ba Estigma no Deskriminasaun 
Relasiona ho HIV-SIDA no Direitos Humanos” iha munisípiu Viqueque 

 

4.2.3.2. Diseminasaun Informasaun hosi DT Baucau 

Asaun sosializasaun ne’ebé ekipa DT Baucau hala’o mak liuhosi hala’o 
koordenasaun ho Autoridade Lokál no Diretór Eskola sira. Númeru 
partisipante sira ne’ebé rejista hamutuk na’in 683 (mane: 354, feto: 329) 

Gráfiku 31. Númeru partisipante iha atividade promosaun- DT Baucau 

 

Entretantu, asaun diseminasaunn ne’ebé hala’o hodi transmite informasaun 
kona-ba kna’ar PDHJ, prinsípiu direitos humanos, boa governação no 
prosesu hato’o késar. Atividade ne’e, hetan partispasaun hosi komunidade 
no autoridade lokál sira hanesan Xefe Suku, Xefe Aldeia, Pesoál Apoiu 
Administrasaun Suku (PAAS), Xefe Juventude, Delegadu/a, lia-na’in, 

Juventude, Administradór Postu, Komandante Eskuadra no Ofisiál Polísia 
Suku (OPS), Juventude feto no mane, Idozu, Ema ho Defisiénsia (EhD), 
Veteranu, Profesór, no Estudante. Asaun ida ne’e realiza hamutuk dala 8 
(walu) iha Suku sira no Ensinu Sekundáriu Jerál sira, ho deskrisaun hanesan 
tuir mai ne’e: 

Tabela 5. Implementasaun atividade sosializasaun- DT Baucau 
Fatin Implementasaun Kuant. 

Mane 
Kuant. 

Feto 
Sub-total 

Ensinu Sekudáriu Jerál 131 159 290 

ESG Fernando Lasama Luro 36 39 75 

ESG filial Venilale 37 41 78 

ESG Nu. 01 Baucau-Vila 23 45 68 

ESG Sabika Besi Kulit Uatulari 35 34 69 

Suku 176 115 291 

Suku Abat Oan 37 24 61 

Suku Ala’ua Kraik 49 58 107 

Suku Buruma 34 8 42 

Suku Osso-ala 56 25 81 

Total 307 274 581 

  
Dados hosi tabela iha leten hatudu katak, realizasaun ba asaun sosializasaun 
implementa iha fatin diferente hanesan; iha ensinu sekundáriu jerál 
kompostu hosi, ESG Fernando Lasama Luro, ESG filial Venilale, ESG Nu. 
01 Baucau-Vila, ESG Sabika Besi Kulit Uatulari. Entretantu iha suku sira 
kompostu hosi, Suku Abat Oan, Suku Alaua Kraik, Suku Buruma, Suku 
Ossoala. Númeru partisipante sira ne’ebé mak rejistadu iha asaun 
sosializasaun hamutuk 581 (mane: 307, feto: 274) 

4.2.3.3. Diseminasaunn Informasaun hosi DT Same 

DT Same hala’o sosializasaun ba estudante sira, kona-ba Matéria sira 
hanesan; Papél PDHJ nian, Boa Governação, Direitos Humanos Báziku, 
Tráfiku Umanu no Oinsá Hato'o Késar ba PDHJ. Estudante sira ne’ebé mak 
hetan informasaun liu-hosi asaun sosializasaun hamutuk na’in 293 (mane: 

118, feto:175), mai hosi eskola Sekundáriu Tékniku Vokasionál- Munisípiu 
Ainaro hamutuk na’in 97 (mane: 47, feto: 50), Eskola Sekundária Jerál 
Malere- Munisipiu Aileu hamutuk na’in 77 (mane: 29, feto: 48), no Eskola 
Sekundáriu Jerál 1912 Same- Munisípiu Manufahi hamutuk 119 (mane: 42. 
feto: 77,). Deskrisaun hanesan iha gráfiku tuir mai: 

Gráfiku 32. Partisipante iha diseminasaunn informasaun hosi DT Same 

 

Aleinde ne’e, DT Same hala’o mós asaun sosializasaun tinan 2022 ba iha 
komunidade sira iha Suku 2 (rua) hanesan hatudu iha gráfiku tuir mai: 

Gráfiku 33. Sosializasaun ba komunidade sira hosi DT Same 

   

Númeru komunidade ne’ebé mak partisipa sosializasaun hamutuk na’in 159 
(atus-ida limanulu-resin-sia) mai hosi Suku Tutuluru reprezenta hosi Aldeia 
Bubulau, Ailau, Hastetuk Batas, hamutuk 79 (mane: 50, feto: 29), 
komunidade hirak ne’e kompostu hosi: Xefe Suku, Xefe Aldeia, Delegadu/a 
no Professor/a ho kuantidade hamutuk na’in 12 (sanulu-resin-rua), 
Katekista na’in 1 (ida), Veteranu na’in 2 (rua), komunidade bai-bain 
hamutuk 64 (neennulu-resin-ha’at). Entretantu, total partisipante hosi Suku 
Betano ne’ebé reprezenta hosi Aldeia Sesurai hamutuk 80 (mane: 48, feto: 
32), partisipante hirak ne’e kompostu hosi autoridade públiku hamutuk 
na’in 4 (Xefe Suku, Xefe Aldeia, Delegadu Aldeia no Profesór sira), 

 

80

79

Aldeia Sesurai

Aldeia Bubulau, Ailau, Hasteuk, Batas

Su
ku

 B
et

an
o

Su
ku

Tu
tu

lu
ru



39 
  

katekista na’in 1 (ida), responásvel muxulmanu na’in 1 (ida), veteranu na’in 
1 (ida), EhD na’in 2 (rua), komunidade baibain hamutuk 71 (hitunulu-resin-
ida). 

4.2.3.4. Diseminasaun Informasaun hosi DT Maliana 

DT Maliana iha servisu importante liuhosi halo koordenasaun servisu ba 
Autoridade Públiku liña sektorál no sosiedade sivíl sira nu’udar polítika 
institusionál, hodi promove no proteje direitos humanos no promove boa 
governação. Ne’e duni, DT Maliana liuhosi programa diseminasaun 
informasaun sira kona-ba kna’ar PDHJ nian ba partisipante hamutuk 238 
(atus-rua tolunulu-resin-ualu), ne’ebé fóku liu ba materia oinsá prosesu atu 
hato’o késar ba PDHJ. 

Gráfiku 34. Partisipante sira iha diseminasaun informasaun hosi DT Maliana 

 

Durante hala’o Sosializasaun DT Maliana nota katak, partisipasaun 
autoridade liña setoriál nia prezensa ativu tebes, liuhosi hato’o pergunta, fó 
komentáriu no halo diskusaun kona-ba vantajén no desvantajén sira hosi 
servisu PDHJ nian, hodi fó prestasaun ba ita nia komunidade sira relasiona 
issue sira kona-ba servisu entidade públika sira nian. 

4.2.3.5. Diseminasaunn Informasaun hosi DT RAEOA 
Diseminasaunn informasaun nu’udar servisu importante hodi bele hasa’e 
koñesimentu sidadaun enjerál kona-ba ámbitu servisu PDHJ nian. Nune’e, 
DT Oe-Cusse realiza Diseminasaun informasaun ba estudante sira hosi 
Ensinu Sekundáriu Jerál, entidades públiku no komunidade einjerál kona-
ba “Papél PDHJ: proteje no promove DH-BG, prosesu hato’o késar, Lei 
Violénsia Doméstika no Lei Tráfiku Umanu”. Realizasaun atividade refere 

hamutuk dala VIII iha fatin sira hanesan; iha Eskola, iha Universidade filiál, 
no iha aldeia.

Tabela 6. Partisipante iha diseminasaun informasaun hosi DT Oe-Cusse

Fatin
Partisipante

Total
Mane Feto

Ensinu Sekundáriu Jerál COSANO 33 39 72
UNPAZ ramu RAEOA 46 31 77
Bairro Kuafeu, Aldeia Pune, Suku Usi-
tasae, Oesilo

74 81 155

Aldeia Ulas Suku Taiboko, Pante Makassar 37 58 95
Bairro Noke, Aldeia Bone Mese, Suku 
Naimeko, P. Makassar

49 39 88

Bairro Padiae Aldeia Padiae, Suku
Lalissuk, Pante Makassar

24 32 56

Bairro Besatoko, Aldeia Kuanobe no 
Aldeia Hautefu, Suku Ban-Afi, Nítibe

39 58 97

Bairro Nun-Ana, Aldeia Bausiu, Suku
Nipane, Pante Makassar

47 43 97

Total 349 382 731

Total parstipante iha sensibilizasaun informasaun hamutuk 731(atus-hitu 
tolunulu-resin-ida) kompostu hosi mane hamutuk na’in 349 reprezenta 
47,74% no feto hamutuk na’in 382 reprezenta 52.26%.

4.2.4. Selebrasaun Loron Internasionál DUDU ba Dala LXXIV (74)

Deklarasaun Universál ba Direitus Umanus (DUDU) nu’udar dokumentu  
xave ida ne’ebé transmite direitu inerente sira ne’ebé ema hotu iha nu’udar 
umanu. Dokumentu ne’e, prinsipálmente garante ema hotu nia direitu no
dezenvolve nia vida no bele moris ho dignidade, sein diskriminasaun ba 
rasa, kór (kulit), relijiaun, seksu, língua, opiniaun polítika, orijén nasionál 
ka sosiál, propriedade, moris ka estatutu seluk tán. PDHJ nu’udar 
instituisaun nasionál ba direitos humanos, ninia funsaun hametin 
kooperasaun ho instituisaun Estadu nian, sosiedade sívil hanesan CEPAD 
no parte hotu-hotu ba promosaun no protesaun direitos humanos no 
promove boa governação, ho objetivu hodi promove kultura ne’ebé respeita 
ba direitos humanos.

Kada tinan, PDHJ sempre selebra loron internasionál ba DUDU hamutuk 
ho komunidade sira iha 
Munisipiu, Postu 
Administrativu, Suku no 
Aldeia. Selebrasaun ne’e 
hodi hasa’e públiku sira 
nian koñesimentu kona-ba
importánsia hosi DUDU 
no sidadaun sira bele 
hatene kona-ba estadu nia 
dever hodi promove, 
proteje no hakonu direitu 
fundamentál sidadaun sira 
nian haktuir ba KRDTL 

no interpreta tuir DUDU ne’ebé Nações Unidas adopta iha loron 10 
dezembru 1948. Importánsia promove direitos humanos no mós bele hatene 
ezisténsia PDHJ hanesan orgaun estadu hodi promove no proteje povu sira 
nia direitos humanos iha Timor- Leste. Aleinde ne’e, objetivu hosi
selebrasaun ida ne’e hodi hametin kooperasaun servisu entre PDHJ, 
autoridade lokál no sosiedade sivíl no hakbesik servisu PDHJ ba 
komunidade sira.

PDHJ  kontinua servisu hamutuk ho  CAC no CEPAD, UADU-ONU hodi 
selebra loron 
Internasionál DUDU ba 
dala 74 ho tema global 
ne’ebé fóku liu ba xave 
objetivu 3 (tolu);
“Hasa’e Ema nia 
Koñesimentu Liuhosi
Edukasaun, Promove 
Mudansa Atítude no 
Empodera no Mobiliza 
iha konteúdu DUDU 
nian”. Selebrasaun ne’e
hala’o, tanba iha

kooperasaun di’ak hosi Autoridade Lokál, Administradór Munisipál,
Administradór Postu, Xefe Suku ho nia estrutura no PNTL. Atividade ida 

Imajén 5. Sesaun foto hamutuk iha Selebrasaun Lororn 
Internasionál DUDU iha Munisípiu Manatuto

Imajén 4. Atividade kuda ai-oan iha Eskola Sekundária 
Kayrala, Munisípiu Manatuto.

ne’e realiza iha fatin 4 (ha’at) hanesan: Munisípiu Manatuto (Selebrasaun 
ne’e organiza hosi PDHJ Nasionál ho DT Baucau), Munisípiu Aileu 
(organiza hosi DT Same), Munisípiu Bobonaro (organiza hosi DT Maliana), 
RAEOA (organiza hosi DT RAEOA). Iha selebrasaun ne’e, organiza 
atividade sira hanesan semináriu, misa agradesimentu, loke filme, kuda ai-
oan, jogu amizade, diseminasaunn informasaun, sertame ba estudante sira. 
Iha Munisípiu Manatuto dada street banner kona-ba DUDU iha dalan hodi 
hale’u Munisípiu Manatuto nu’udar meiu kampaña Públiku relasiona ho 
asuntu direitos humanos no boa governação no atividade sira ne’e mós 
nu’udar asaun konkretu ida hodi hamri’ik ba direitos humanos no promove 
boa governação iha rai doben Timor-Leste. Atividade ne’e hala’o iha loron 
07 to’o 10 dezembru 2022 no partisipante sira mai hosi Autoridade Lokál, 
Komunidade, Juventude no Estudante sira iha Munisipiu. Númeru 
partisipante sira iha selebrasaun refere, hanesan hatudu iha tabela tuir mai: 

Tabela 7. Lista partisipante sira iha selebrasaun loron DUDU 

Nú. Fatin Selebrasaun 
Partisipante Total 

Mane Feto  
1 Munisípiu Manatuto- Postu 

Administrativu Manatuto- Vila 
109 101 210 

2 Munisípiu Aileu- Postu 
Administrativu Remexio  

83 37 120 

3 Munisípiu Bobonaro- Postu 
Administrativu Atabae  

35 32 67 

4 RAEOA 111 103 214 
  Total  338 273 611 

 
Atu informa mós katak, partikularmente selebrasaun loron mundiál direitos 
humanos iha munisípiu Manatuto realiza atividade workshop iha loron 09 
dezembru 2022, ne’ebé oradór sira mai hosi Instituisaun PDHJ, UADU-
Timor Leste no CEPAD. Alende ne’e, partisipante ne’ebé partisipa mak 
Administradór Postu Manatuto Vila, Xefe Gabinete Administradór 
Manatuto, Xefe Suku, profesor, estudante no komunidade sira.  

4.3. Fiskalizasaun no Rekomendasaun 

PDHJ iha kompeténsia hodi superviziona funsionamentu podér públiku 
sira-nia lala’ok, nomeadamente Governu no órgaun públiku relevante, 

entidade privada sira ne’ebé mak hala’o funsaun no servisu públiku. 
Relasiona ho meta estratéjika ida ne’e, PDHJ relata informasaun 
relasionadu ho atividade hirak ne’ebé instituisaun ida ne’e promove hodi 
halo protesaun ba direitu ema vulnerável sira no mós garante sira iha asesu 
ba servisu públiku sira. Atribuisaun mandatu PDHJ hodi monitoriza no mós 
implementasaun ba tratadu internasionál sira ne’ebé Timor-Leste ratifika 
ona, liga ba asuntu direitu ekonómia, sosiál no kultura, direitu sivíl polítika, 
direitu feto, direitu labarik, inklui direitu EhD (ema ho difisiensia). Servisu 
monitorazasaun ne’e rásik hala’o hosi DFR no DT Baucau, Same, Maliana 
no Oe-cusse.  

4.3.1.  Servisu Monitorizasaun Hosi DFR 
4.3.1.1. Monitorizasaun ba Eleisaun Prezidensiál Tinan 2022-2027 

KRTDL artigu 650 hatutan kona-ba eleisaun tenké universál, livre, diretu, 
sekretu ema ida votu ida, no períodiku. Kampaña eleitorál tenké hala’o 
haktuir ba prinsípiu liberdade ba propaganda eleitorál, oportunidade no 
tratamentu hanesan ba kandidatu hotu, imparsialidade na’in ulun boot 
públiku sira nian kona-ba kandidatura, no transparénsia no fiskalizasaun 
sura votu nian. Artigu 210 hosi DUDU no Artigu 250 hosi Konvensaun 
Internasional ba Direitu Sívil no Polítiku (PIDSP) hatutan katak, Estadu iha 
obrigasaun atu organiza eleisaun ida ne’ebé genuinu. Sidadaun hotu- hotu 
sein diskriminasaun iha direitu atu partisipa ho livre no sidadaun sira ezerse 
sira nia direitu ba vota hodi hili sira-nia líder no ser eleitu. Eleisaun jerál nia 
realizasaun órgaun independente mak sei tau matan ba resenseamentu no 
eleisaun sira. Lei maka estabelese orgaun ne'e nia kompeténsia, 
kompozisaun, organizasaun no kna’ar no sei organiza prosesu tomak to’o 
iha anúnsiu rezultadu.  

Bazeia ba artigu 74.° KRDTL mak define Prezidente Repúblika (PR) 
nu’udar Estadu nia Xefe no reprezenta no garante nasaun nia independénsia, 
Estadu nia unidade no instituisaun demokrátika sira nia funsionamentu 
regulár. Aleinde ne’e mós, nu’udar Forsa Armada sira nia Komandante 
Supremu. PR nia elijibilidade proklama iha artigu 750 KRDTL mak 
determina katak, kandidatu ba PR sidadaun Timór ne’ebé: a) Iha sidadania 
orijinária; b) Iha ona, pelumenus, tinan tolunulu-resin-lima; c) Bele uza duni 
nia kapasidade hotu; d) Sidadaun pelumenus rihun lima aprezenta nia 
hanesan kandidatu. Iha mandatu ba tinan lima no nia funsaun hotu ho 
Prezidente ida hili foun nia pose. Mandatu refere bele renova dala ida de’it. 

Eleisaun ba PR espesífikamente konsagradu iha art. 76° katak, eleisaun ba 
PR sei halo ho votu universál, livre, diretu, sekretu no pesoál.  

PDHJ liuhosi Diresaun Fiskalizasaun no Rekomendasaun (DFR) mak 
hala’o monitorizasaun ba iha prosesu kampaña kandidatura, eleisaun no 
apuramentu hodi observa no akompaña prosesu tomak no identifika karik 
iha aktu eleitorál ka krime eleitorál, ka ema bálun lakhon sira nia direitu 
fundamentál durante períodu kampaña, durante eleisaun no depois eleisaun. 
Iha prosesu monitorizasaun PDHJ identifika iha violasaun lubuk ida 
relasiona ho prinsípiu direitos humanos no violasaun prinsípiu boa 
governação ne’ebé akontese durante kampaña no eleisaun ne’ebé kontra 
normas inklui DG nú. 05/2017, 27 fevereiru kona-ba regulamentu kampaña 
no propaganda eleitorál. Violasaun sira ne’ebé mak idetifikadu mak 
hanesan: 

a) Kampaña hosi kandidatu PR bálun, la hato’o programa maibé 
insulta malu no la uza linguajén ne´ebé mak kontribui ba promove 
ambiente pasífiku, halo difamasaun, ameasa ba uza violénsia ba ema 
ka grupu sira liu-liu ba kandidatu sira seluk no ba sira nia apoiante 
sira. 

b) Utiliza espasu públiku ne’ebé besik liu repartisaun administrasaun 
públika, sentru saúde, eskola hodi perturba prosesu atendimentu 
públiku sira tanba kampaña besik liu fatin sira refere.  

c) Aleinde ne’e, utilizasaun patrimóniu estadu ba kampaña. 
d) Funsionáriu públiku falta la ho justifikasaun ka la tuir regra durante 

óras servisu (haktuir ba lei funsaun publika, funsionáriu públiku bele 
partisipa iha kampaña polítiku maibé la’os iha óras servisu).  

e) Envolve labarik ki’ik (menus hosi tinan 17) iha kampaña ho numeru 
aas.  

f) Kampaña la kumpri ba óras determinadu ona, períodu resesu sei 
kontinua halo atividade diálogu, tama uma sai uma (door to door), 
fahe sasan iha tempu kampaña kontinua sai preokupasaun. 
Komunidade sira la infórma ka hato’o késar maibé sira hili nonook 
de’it tanba sira simu ona sasan ka osan hosi kandidatu sira nia ema 
hodi hili tuir saida mak sira dehan. 

Monitoriza liberdade ba expresaun, asembleia, asosiasaun no movimentu 
sein-diskriminiasaun ba kandidatu sira hotu. Kandidatu hotu ne’ebé tantu 
hosi partidu polítiku boot ka ki’ik no sira ne’ebé independente garantidu 

kampaña ne’ebé nakloke no justu ho oportunidade hanesan hodi habelar sira 
nian vizaun nu’udar kandidatu ba PR. Ho violasaun ne’ebé identifikadu, 
mak PDHJ rekomenda ba instituisaun sira ne’ebé kompetente atu konsidera 
no implementa pontu hirak tuir mai ne’e:  

1) Regulariza ho rigór kalendáriu kampaña hosi kandidatura sira atu la 
fó espasu ba kandidatura sira hasees-án hosi órariu aprovadu; 

2) Destaka komisáriu iha munisípiu sira atu garante koordenasaun ho 
líder partidu politiku ka kandidatura PR iha períodu kampaña (kazu 
konkretu kampaña ka dialogu iha Postu Administrativu Atsabe 
Munisipiu Ermera); 

3) Atu notifika imediata kandidatu PR ne’ebé uza linguajén la promove 
ambiente pásifika tuir regra jerál iha lei kampaña no propaganda 
eleitorál nian; 

4) Atu ezerse knaar ka papél di’ak haktuir ba mandatu ne’ebé hatutan 
ona iha lei;  

5) Proibisaun hodi hala’o kampaña besik resintu eskola, ospitál no 
klínika tanba bele perturba prosesu aprendizazén no besik ospitál ka 
klínika pertuba pasiente sira atu deskansa ho di’ak;  

6) Haforsa edukasaun sívika ho máximu ba komunidade liu-liu grupu 
espesífiku sira hanesan Ema ho Defisiensia (EhD), eleitór foun no 
idozu sira; 

7) Hadi’a sistema atendimentu iha Sentru Votasaun Paralelu hodi 
labele viola eleitór sira nia direitu; 

8) Fahe lista funsionáriu públiku no ajente administrasaun públika sira 
ne’ebé partisipa kampaña iha óras servisu nia laran  sein-
autorizasaun ka lisensa ba CFP; 

9) Konsidera kestaun seguransa, atu tetu no aprova kalendáriu 
kampaña hosi kandidatu PR sira ka hosi PP ho militante ka apoiate 
barak ne’ebé halo kampaña iha loron no fatin hanesan maské, óras 
diferente nune’e bele evita konfrontu entre apoiante sira iha área 
ne’ebé konsidera risku (refere ba kazu iha munisipiu Baucau ho 
Viqueque); 

10) Hametin kooperasaun ho MS atu bele kontinua fó atendimentu 
primeiru sokoru ba kampaña kandidatu hotu-hotu sein iha 
diskriminasaun. 

4.3.1.2. Rezultadu Monitorizasaun Armazén “Stock” Ai-moruk 
Item Bálun Mamuk iha Fasilidade Saúde sira iha Díli  

Monitorizasaun ida ne’e hala’o ligadu ho publikasaun média ne’ebé sita 
kona-ba “Stock-out ai-moruk no mós kualidade ai-moruk ne’ebé sirkula iha 
fasilidade saúde sira”. KRDTL art. 570 alinea 1), ne’ebé hateten katak 
“Estadu garante ema hotu iha direitu ba saúde no ba asisténsia médika, 
sanitária no devér atu defende, promove saúde. No iha alinea 3) hatete katak 
“Asisténsia servisu nasionál ba saúde tenké iha, hodi hatán ba nesesidade 
sidadaun sira, bainhira bele ho jestaun desentralizada no partisipativa”.  

Timor-Leste adota ona instrumentu internasionál sai hanesan lei ida liga ba 
aspetu direitos humanos, no mós nu’udar nasaun foun ho estadu ne’ebé 
hahú la’o iha époka globalizasaun, konsege estabelese sistema saúde 
nasionál ida hodi fó asisténsia saúde gratuita ho kualidade di’ak ba 
komunidade hotu, liuhosi sistema servisu ospitalár no komunitária. 
Governu liuhosi MS hodi fornese ekipamentu médiku nian hodi bele fasilita 
servisu pesoál saúde sira hodi fó atendimentu ne’ebé di’ak liu tán ba 
komunidade iha nasionál no munisípiu sira. Direitu ba saúde mak direitos 
humanos ida ne’ebé fundamentál ba ema hotu hanesan mós ho direitu sira 
seluk.  

Estadu iha obrigasaun hodi asegura ema hotu nia direitu goza nível saúde 
aas liu, hodi bele moris ho dignidade. Direitu hirak ne’e, bele hetan hosi 
forma komplementár hanesan elaborasaun polítika hosi MS nian. Aspeitu 
importante seluk mak kriasaun ba kondisaun ne’ebé garante servisu no 
atensaun médika ba ema hotu-hotu bainhira hetan móras fízika, no mentál 
inklui provizaun igualdade nian no asesu ba servisu báziku preventivu, 
kurativu, rehabilitativu no edukasaun saúde nian. Programa regulár seluk 
kona-ba tratamentu apropriadu móras predominante sira, kanek no 
defisiénsia ho preferénsia nível komunidade nian no mós provizaun kona-
ba ai-moruk esensiál sira.  

MS liuhosi Planu Estratéjiku Dezenvolvimentu (PED) katak, Governu sei 
fórnese servisu saúde ba ema hotu-hotu ba tinan 2011-2030. Programa ida 
ne’e, fóku mós ba infraestrutura bázika sira apoiu nian hodi hadi’ak asesu 
no kualidade servisu saúde nian tenké hetan atensaun maka’as, inklui 
reparasaun no reabilitasaun ba ospitál sira. 

Sentru Saúde (SS) no Postu Saúde (PS) ne’ebé iha ona, ho ekipamentu 
médiku ne’ebé ekipadu no iha asesu ba bee moos no saneamentu báziku. 
Sei kontinua hala’o servisu ne’ebé hahu tiha ona ho jestaun ne’ebé 
apropriada ba transporte iha setór ne’e, hanesan ambulánsia no veíkulu sira 
ho multifunsaun, hodi hadi’a sistema teknolózia infórmasaun no 
komunikasaun nian ne’ebé mak presiza hodi halo kontinuasaun ba iha 
objetivu sira iha setór ne’e nian.  Liuhosi servisu fiskalizasaun PDHJ 
detekta problema sira relasionadu ho rezerva ai-moruk no kualidade ai-
moruk hanesan tuir mai: 

1. Falta Orsamentu tuir previzaun Padraun Saúde Mundiál nian no mós 
Pakote orsamentu ne’ebé mak aloka ba SAMES menus hosi Planu 
Orsamentu SAMES nian;  

2. Pandémia COVID-19 hamosu implikasaun ba presu merkadu 
mundiál ne’ebé mak afeta mós ba mudansa presu mundiál sa’e 
maka’as ne’ebé la refleta ho orsamentu ne’ebé aprova ona, ho nune’e 
SAMES halo redusaun ai-moruk ne’ebé mak atu hola hodi 
koresponde ba orsamentu disponível.  

3. Prosesu deliberasaun, transportasaun ai-moruk hosi rai-li’ur mai 
Timor-Leste, liuhosi ró tula sasán iha kontentór nia presu la 
estável/fólin sa’e ne’ebé mak implika ba orsamentu ba prosesu 
akizisaun no transportasaun ne’ebé mak prevé antes. 

4. Prosesu aprovizionamentu la’o kle’ur no mós konsumu nasionál la 
to’o pedidu antes tanba tenké reduz kuantidade ai-moruk tanba tuir 
de’it orsamentu disponível no dalaruma presiza halo fali negosiasaun 
presu. 

5. Médiku ka Doutór Jerál sira iha PS no SS atende pasiente no pasa 
reseita la tuir standard tracking guideline ai-moruk ne’ebé bele no 
labele halo tratamentu. 

6. Pedidu hosi fasilidade saúde mai SAMES sei distribui bazeia ba lista 
estandarte distribuisaun nian, refere ba ai-moruk ne’ebé bele no 
labele uza iha SS no PS.  

7. Parte SS tenta buka dalan hodi rezolve mak hanesan; halo pedidu 
regulár kada fulan, pedidu extra bainhira pedidu anterior la to’o bele 
husu fali ba Saúde Munisípiu Díli.  

8. SS no PS atende pasiente sira, ai-moruk ne’ebé la iha, substitui fali 
ho ai-moruk seluk no mós bazeia ba konkordánsia hosi família 
pasiente, sosa ai-moruk iha farmásia privada sira tanba prosesu 

pedidu distribuisaun sei lori tempu, maibé presiza iha atendimentu 
imediata.  

9. La iha planu no prosesu detallu kona-ba aprovizionamentu regulár no 
urjente sira hodi fó resposta emediata ba nesesidade urjente sira. 

4.3.1.3. Monitorizasaun Programa Distribuisaun Cesta Básica  

Kontrollu funsionamentu autoridade públiku sira, partikulármente 
Governu, ninia órgaun sira atu haktuir funsaun no servisu públiku sira, no 
bele hala’o investigasaun ba iha violasaun direitos humanos ne’ebé 
sistemátiku ka administrasaun la di’ak iha implementasaun programa 
governu. Planu rekoperasaun ekonómika ne’ebé governu atribui liuhosi 
implementa programa Cesta Básica, ne’ebé ho objetivu prinsipál mak; 
kontinua insentiva dinámika ekonómika lokál liuhosi sirkulasaun rekursu 
finanseiru hodi hasa’e produsaun nasionál nune’e, bele hamenus impaktu 
krize ekonómika tanba pandémia Covid-19. Aleinde ne’e, garante ba 
agrikultór sira, produtór agríkula enjerál no komersiante lokál kondisaun 
sira hodi bele hetan rendimentu, insentiva oferta no fa’an produtu lokál hosi 
agrikultura nasionál. Nune’e, bele apoiu família/uma kain hodi responde 
sira nia nesesidade bázika no mós kontribui ba kombate hamlaha, liu-liu 
vulnerabilidade ne’ebé eziste iha área bálun ne’ebé ki’ak no izoladu. 
Aleinde ne’e, kontribui hodi mellora alimentasaun ho nutrisaun hosi família 
ne’ebé afetadu tanba rendimentu tún no hakbi’it operadór ekonómiku 
nasionál hodi bele moris no kontribui ba sustenabilidade ekonómia.   

Cesta Básica ne’e kompostu hosi produtu alimentár sira ne’ebé mak integra 
karbohidratu, proteina no vitamina, ho preferensiál tuir ninia époka/tempu 
produsaun no sasan sira ba ijiene pesoál, ne’ebé mak ninia deskrisaun no 
presu sei define hosi despaxu konjuntu entre Ministério Turísmo Comérsio 
e Industria (MTCI) no Sekretário de Estado de Cooperativas (SECOOP). 
PDHJ nia rezultadu monitorizasaun ba iha implementasaun distribuisaun 
Cesta Básica identifika katak problema esensiál ne’ebé mak mosu;  

 Lista benefisiáriu la atualizadu (uza nafatin dados tinan kotuk 2021 
nian). Benefisiáriu bálun la hetan/simu Cesta Básica iha tinan 2021, 
kontinua la hetan direitu ba Cesta Básica. Aleinde ne’e, fixa família 
sirkula iha fatin-fatin ka dezorganizadu hosi Ministériu kompetente 
to’o suku. 

 Produtu Cesta Básica bálun laiha kualidade ho kondisaun la 
saudável (a’at, dodok, fuhuk) hodi hamosu lamentasaun hosi 

benefisiáriu sira. Nune’e mós produtu ai-han hanesan; na’an, modo-
tahan, koto, fore, fehuk, repollu, kuantidade la to’o valór US $ 
50.00. 

 Funsionáriu MTCI-SECOOP destakadu iha terrenu ladún hala’o 
kna’ar ho di’ak hodi inspesiona kualidade, kuantidade produtu 
ne’ebé distribui. Iha sorin seluk, reklamante sira ladún hetan/asesu 
informasaun sufisiente kona-ba direitu troka produtu. 
Kompaña/Empreza bálun ladún kumpri ba kontratu, iha ne’ebé 
akontese hamenus produtus nia kuantidade ho kualidade sein 
koordenasaun ho autoridade kompetente.  

 Benefisiáriu sira la hetan informasaun sufisiente hosi parte 
kompaña, kona-ba sasán saida de’it mak sira atu simu. Kompaña la 
tau presu iha kada item ne’ebé benefisiáriu sira simu hodi fasilita 
komunidade halo kontajén ba folin tuir direitu ba US $ 50,00/ema. 
Distribuisaun Cesta Básica ba faze II (daruak) la uza voucher 
hanesan tinan kotuk maibé, kompaña tau sasán direta ba sakola/bote 
laran. Aleinde ne’e, reklamante Cesta Básica tinan kotuk nian, bálun 
kontinua la simu sasán tanba lista naran la iha. Iha sorin seluk, 
komunidade barak prefere simu osan duké simu sasán no oráriu fahe 
sasán la klaru tanba depende ba disponibilidade parte kompaña iha 
terrenu ne’ebé mak viola mós artigu 18 n.o 1 alínea g) kona-ba planu 
distribuisaun Cesta Básica tenké aprova hosi membru governu 
responsável ba MTCI-SECOOP no dever ba entidade kompaña atu 
aprezenta planu distribuisaun tuir sira nia fatin ida-idak ne’ebé mak 
tenké hare’e ba númeru benefisiáriu konforme DL ne’ebé regula 
programa Cesta Básica ba faze II (daruak).  

Bazeia ba rezultadu monitorizasaun, PDHJ rekomenda ba ministériu 
kompetente atu foti medida imediata: 
a. Husu ba entidade implementadór MTCI ho SECOOP atu garante 

akompañamentu ekipa tékniku ba implementasaun iha terrenu ho 
sériu hodi simu no solusiona problema iha terrenu, liu-liu asegura 
kumprimentu kompaña sira tuir dever ne’ebé selebra ona iha 
kontratu, la’os futu-lia entre kompaña ho funsionáriu MTCI hodi 
hamenus produtus iha kontratu (deskonfiansa hosi sidadaun ba 
funsionáriu estadu). 

b. Rekomenda ba entidade implementadór sira atu asegura 
implementasaun distribuisaun Cesta Básica ida ne’e la’o tuir DL 

Cesta Básica faze II, nu’udar baze ba distribuisaun produtu Cesta 
Básica ne’e rásik. 

c. Husu atu fó atensaun ba ekipa tékniku MTCI-SECOOP hodi hapara 
imediata kompaña ne’ebé fórnese produtu la tuir kontratu ka 
hamenus valór produtu iha sakola laran. 

d. Husu atu ekipa tékniku MTCI-SECOOP iha kooperasaun hodi 
fornese informasaun nessesáriu ba ekipa kontrollu CAC, PDHJ no 
AIFAESA, I.P., hodi promove transparénsia. 

e. Husu atu orienta ekipa tékniku MTCI-SECOOP ne’ebé servisu iha 
terrenu atu lori ho dasin hodi solusiona dúvida ka preokupasaun 
sidadaun ba produtu sira iha sakola laran. 

f. Fó orientasaun ba ekipa tékniku distribuisaun Cesta Básica nian 
hodi tau matan didi’ak ba prosesu aprovizionamentu nune’e, perfíl 
kompaña ne’ebé sai vensedór garante iha kapasidade finanseira, ida 
ne’ebé merese duni atu fahe sasán Cesta Básica nian. 

g. Fó orientasaun ba ekipa tékniku Cesta Básica, atu servisu hamutuk 
ho kompaña fornesedór, halo enkontru ho autoridade lokál, 
lideransa komunitária ho maneira ida ne’e, bele prevene 
dezentendimentu iha terrenu bainhira fahe sasán.  

h. Fó orientasaun ba kompaña fórnesedór atu fahe sasán tuir item 
ne’ebé estabelese ona iha kontratu, no presiza fahe sasán/produtu 
ne’ebé saudável ba benefisiáriu sira inklui valór sasán tenké atinjé 
US $50.00 (dólar limanulu). 

i. Husu ba ministériu responsável atu aselera distribuisaun Cesta 
Básica ba komunidade liu-liu kompaña implementadór sira ne’ebé 
responasibiliza ba distribuisaun tuir prazu legál ne’ebé mak hatuúr 
iha artigu 80 hosi DL Cesta Básica faze II. 

4.3.1.4. Monitorizasaun ba Projetu Instalasaun Bee-Moos 
Abandonadu iha Postu Administrativu Quelicai-Munisípiu 
Baucau  

Prioridade prinsipál hosi governu, kona-ba setór infraestruturas nian mak, 
sei ezijé profisionalizmu boot liuhosi rekursu umanu no empreza ne’ebé 
hetan kontratu iha setór ida ne’e. Atu implementa reforma institusionál ida 
ne’ebé inklui ona planeamentu ne’ebé di’ak, monitorizasaun, inspesaun no 
fiskalizasaun ba projetu no obra hirak ne’ebé la’o hela. Ho hanoin katak, 
atu konstrui ekonomia produtiva no moderna, mak presiza kontinua hala’o 
investimentu iha infraestrutura ho eskala boot, nesesáriu tebes garante 

konstrusaun ho kualidade no asegura ninia kustu-benefísiu, no mós loke 
dalan ba investimentu ne’ebé nesesáriu iha futuru, kona-ba operasaun no 
manutensaun, no hodi hare’e ba rekursu sira ne’ebé disponível no forma 
sustentabilidade iha loron ikus. Investimentu iha asesu ba bee moos no 
saneamentu báziku labele adia ka demora tan. Laiha infraestrutura ida ne’e, 
mak sei afeta ba saúde públiku, inklui hada’et moras, mate, no 
dezenvolvimentu ladi’ak ba labarik sira. Investe iha bee moos no 
saneamentu katak, investe iha saúde, edukasaun, iha meiu ambiente no iha 
kresimentu ekonómiku, inklui hadi’a oportunidade ba empregu no 
produtividade nasaun nian. 

Infelízmente hosi rezultadu monitorizasaun PDHJ deteta katak, projetu 
dada bee moos hosi bee matan Lalabailiu ne’ebé lokaliza iha Aldeia 
Lakudala, Suku Lakoliu, Postu Administrativu Quelicai-Munisípiu Baucau, 
hahú iha loron 10 juñu 2016 la konsege remata/finaliza. Projetu ida ne’e 
responsabiliza hosi kompaña RN Unipessoal, Lda ho orsamentu US $ 
81.420.51 (rihun walunulu-resin-ida, atus-ha’at rua-nulu, séntimu 
limanulu-resin-ida). Projetu ne’e tama iha PDIM (Programa 
Dezenvolvimentu Integradu Munisipál) Munisípiu Baucau iha tinan fiskál 
2016. Kompaña RN Unipessoal, Lda. la konsege finaliza obra refere sein 
justifikasaun ho relatóriu ho nune’e prezudika ba komunidade suku 4 (ha’at) 
iha Postu Administrativu refere tenké sofre asesu ba bee moos. Autoridade 
Munisipál, enjeñeiru PDIM Munisípiu ho ADN destakadu iha momentu 
ne’ebá ladún halo asaun konkretu ho sériu atu halo akompañamentu ba 
konstrusaun obra refere, maibé autoridade kompetente hosik de’it obra 
ne’ebé uza orsamentu estadu la fó impaktu ka benefísiu ba povu atu fasilita 
komunidade sira asesu ba bee moos. 

4.3.1.5. Monitorizasaun ba Disputa Rai iha Postu Administrativu 
Zumalai-Munisípiu Covalima 

Kazu rai iha Timor-Leste sai preokupasaun sidadaun hotu-hotu nian inklui 
estadu, tanba kauza hosi lei ba rai, estatutu rai ne’ebé seidauk solusiona to’o 
ohin loron. KRDTL artigu 540 ko’alia kona-ba (Direitu ba Propriedade 
Privadu): 

1. Ema hotu-hotu iha direitu ba propriedade privada, no bele fó ba ema 
seluk bainhira sei moris no mós bainhira mate, tuir lei nia lala’ok.  

2. Labele uza propriedade privada hodi estraga fali nia funsaun sosiál. 
3. Atu hetan eh hasai ema ida nia propriedade privada hodi halo ba uzu 

públiku, tenké selu indemnizasaun loloos ba sidadaun, tuir lei haruka. 

4. Ema sidadaun nasionál de’it maka bele iha direitu ba propriedade 
privada sidadaun nian. 

Publikasaun notísia nasionál RTTL, E.P., edisaun loron 16 novembru tinan 
2021 ho nia títulu: “Komunidade Suku Tasilin no Beco husu Kompañia 
Nasionál AE. Unip. Lda atu hapara atividade iha sira nia rai kultura”. PDHJ 
ezerse nia mandatu tuir lei, hodi hala’o atividade monitorizasaun ba 
preokupasaun komunidade hasoru kompaña no autoridade lokál munisípiu 
Covalima ne’ebé la kumpri ba regulamentu sira mak hatuur ona. 
Komunidade sira ezijé katak, disputa rai iha Suku Tasilin no Suku Beko 
Postu Administrativu Zumalai -Munisípiu Covalima presiza iha diálogu 
ne’ebé tenké fasilita hosi Diresaun Distritál servisu terras propriedade 
servisu kadastrais ho autoridade munisípal, lideransa komunitária, lia-na’in 
ho apoiu hosi parte seguransa. Hosi rezultadu monitorizasaun konfirma 
katak, la akontese diálogu entre parte sira, maibé autoridade munisípal 
orienta fali autoridade seguransa halo atuasaun ka kaptura komunidade sira 
hodi presta deklarasaun iha Komandu Polísia Munisipiu Covalima. 
Komunidade sira hosi suku refere konsidera aktu administradór munisipiu 
la halo funsaun hanesan aman maibé, orienta autoridade seguransa (PNTL), 
mak halo fali atuasaun hodi hapara asaun protesta komunidade hasoru 
kompaña ho autoridade munisipál.  

Iha parte seluk, aktu ne’e akontese bainhira Administradór Munisípiu 
Covalima deside fó autorizasaun ba kompaña AE. Unip. Lda hodi hala’o 
atividade komersiál iha rai ne’ebé konsidera hanesan rai disputa la ho 
koordenasaun no konsultasaun ho parte kompetente sira seluk (na’in ba rai). 
Komunidade sira preokupa ho atuasaun Komandante PNTL Munisípiu 
Covalima nia servisu, ne’ebé la ho imparsialidade. Aktu ne’e akontese 
bainhira Komandante PNTL fó orienasaun ba membru sira  halo atuasaun 
ba asaun protesta hosi komunidade sira hasoru Administradór Munisípiu 
Covalima, asaun ne’ebé halo atu expresa sentimentu hanesan na’in ba rai 
la’os ho aktu krime ruma. Komunidade halo asaun pasífiku hanesan kuda 
nuu iha área ne’ebé disputa, maibé atuasaun kontráriu iha terrenu konsidera 
hanesan violasaun ba prinsípiu sira direitos humanos ninian ne’ebé 
konsagra iha KRDTL artigu 400 no 410 kona-ba liberdade expresaun no 
informasaun.  

4.3.1.6. Monitorizasaun ba Sela Detensaun Polísia iha Timor-Leste 

Durante tinan 2022 PDHJ halo vizita ba sela detensaun iha Eskuadra Polísia 
hamutuk 27 (ruanulu-resin-hitu) iha Munisípiu Aileu, Ainaro, Baucau, 
Covalima, Díli, Ermera, Lautém, Liquiça, Manatuto, Manufahi, Viqueque 
inklui RAEOA. Objetivu prinsipál mak atu identifika aktu violasaun  
direitos humanos hosi ajente estadu ho intensaun prinsipál atu prevene 
violasaun direitos humanos ba detidu sira iha futuru. Rekolla dados 
relevante no dokumenta detensaun iha Timor-Leste no identifika to’o iha 
ne’ebé Estadu respeita lei internasionál no lei nasionál relasiona ho 
detensaun. Aleinde ne’e, monitorizasaun bele kria baze ba diálogu ida ho 
autoridade sira detensaun nian, ema sira ne’ebé PDHJ bele kompartilla 
(fahe) informasaun no diretamente fó ninia rekomendasaun sira. Aspetu 
importante seluk hosi monitorizasaun ba detensaun mak ninia funsaun 
preventiva, nu’udar parte ida atu kontrola no respeita ba direitu ema nian no 
promove atítude sira autu-reguladora iha Timor-Leste. Detensaun nia 
durasaun tuir lei mak óras 72 (hitunulu-resin-rua) ba flagrante delitu.  

PDHJ bele identifika kauza ne’ebé lori violasaun atu akontese no iha devér 
legál atu identifika kauza ne’ebé rezulta violasaun. Tortura no tratamentu 
a’at ba ema sira ne’ebé lakhon sira nia liberdade, akontese iha fatin sira 
hanesan detensaun nian, ne’ebé la asesível ba ema hotu ka públiku hotu atu 
bele asesu, tanba fatin detensaun hetan seguransa ka tau matan hosi 
institusaun Estadu ka Governu. Monitorizasaun ba fatin sira detensaun nian 
sai nu’udar maneira ne’ebé efikáz liu hotu hodi kombate prátika tortura no 
tratamentu a’at. Nune’e, monitorizasaun hosi Intituisaun direitos humanos 
no organizasaun relevantes sira ne’ebé iha kna’ar hodi monitoriza no tau 
matan ba detensaun sira hodi asegura labele akontese prátika ka tratamentu 
la umanu ba detidu sira, tanba detidu nu’udar grupu vulnerável ne’ebé 
persiza atensaun hosi instituisaun relevante sira hodi asegura sira nia direitu 
fundamentál bálun tuir lei haruka. 

Nune’e PNTL sai responsável hodi organiza, koordena no mós ezekuta 
detensaun iha Timor-Leste. Iha tinan 2010 edefísiu eskuadra sira harii iha 
Postu Administrativu sira hotu inklui mós sela detensaun ne’ebé dala bálun 
la utiliza hodi hatama detidu tanba, kestaun oin-oin hanesan númeru krime 
iha postu administrativu sira menus nune’e identifika mós fatin sela 
detensaun utiliza hanesan armazén hodi rai sasan a’at sira, no mós problema 
osan hahan ba detidu laiha, nune’e maiória transfere ka detein detidu sira 

iha Komandu Munisipál atu asegura ba detidu nia hahan no nia prosesu 
molok kompleta ba óras 72 (hitunulu-resin-rua) tuir lei. 

Monitoriza fasilidade sira detensaun nian no depois públika relatóriu kona-
ba kondisaun hosi fasilidade hirak ne’e, mak sei promove transparénsia. 
Transparénsia promove atítude autu-reguladora sira ne’ebé forte liu hodi 
ema sira ne’ebé responsável ba kondisaun hosi fasilidade detensaun nian, 
tanba responsável sira ne’e nia dezempeñu agora daudaun hetan dokumenta 
ona ho públikamente. Atítude autu-reguladora sira ne’ebé forte liu hodi ema 
sira ne’ebé responsável nia naran, inklui pesoál sira, bele prevene violasaun 
direitos humanos atu akontese iha primeira instánsia.  

PNTL mak sai responsável hodi organiza, koordena no mós ezekuta ka taú 
matan ba detensaun iha Timor-Leste. PNTL iha Eskuadra Polísia kada 
Postu Administrativu no Eskuadra Polísia ne’ebé boot liu hamutuk 13 
(sanulu-resin-tolu) iha nível Munisípiu, signifika total Eskuadra Polísia 
hamutuk 65 (neenulu-resin-lima) iha Timor-Leste ida-idak, iha sela ida ka 
liu hodi hatama detidu sira. Problema esensiál ne’ebé hetan durante halo 
monitorizasaun mak; kondisaun sela ladún di’ak eintermu instalasaun bee 
no saneamentu ba detidu sira, infrastrutura ne’ebé la permite hodi detein 
ema hanesan  odamatan bálun a’at, janela sira a’at no la seguru, pláfon a’at 
laiha kondisaun di’ak, sela bálun nia koridór dezorden iha ne’ebé fiu 
eletrisidade la instala ho di’ak inklui fiu telefone, kadeira no armáriu sira. 

Alokasaun orsamentu ba hahan ba detidu sira ladún iha transpáransia tantu 
iha sela detensaun Polísia Eskuadra ho Komandu Polísia Munisipál, sela 
uza hanesan armajén ba rai sasan evidénsia no inventáriu, menus fasilidade 
ba servisu investigasaun no administrasaun nian mak hanesan, kámera 
dijitál, bálun kondisaun aat ona, tinta imprime la iha, la iha telefone fixu, la 
iha lúvas no plástiku ka fatin halot mate isin bainhira akontese kazu oho aan 
iha sela laran, la iha uniforme ba detidu iha Komandu PNTL Munisípiu 
hotu-hotu no Eskuadra sira. Iha parte seluk, detekta mós la iha fasilidade 
hodi koko/teste kondisaun saúde detidu sira nian rásik tanba arguidu refere 
toba iha simente leten, malirin no móras komplikasaun seluk bele prejudika 
ba detidu nia saúde, tanba kondisaun sela lá favorável ka la seguru hodi 
detein ema ho durasaun tempu náruk.  
Rezultadu monitorizasaun PDHJ hatudu katak, sela detensaun iha Eskuadra 
sira bálun inklui Komandu Polísia Munisípiu bálun, utiliza sela detensaun 
hodi rai sasán sira ne’ebé  prende, no mós sasán sira bálun ne’ebé la di’ak 

hodi rai iha sela detensaun, hanesan iha Eskuadra Polísia Lekidoe, Eskuadra 
Polísia Ainaro-Vila, Hatu-odu, Maubise, Hatu-builico, Laulara, Remexio, 
Manatuto, Lete-Foho, Hatu-lia no Viqueque. Nune’e, mós sela detensaun 
bálun utiliza hosi membru Polísia sira hanesan fátin hodi toba; hanesan 
Eskuadra Polísia Lekidoe,  Lete-foho, Soibada no sira seluk tanba la iha 
kazerna ka uma hela fatin ba Polísia sira ne’ebé destaka iha Eskuadra sira.  

Relasiona ho kondisaun sela detensaun iha Timor-Leste ne’ebé la kondíz 
hodi asegura suspeitu sira, ho nune’e rezulta sidadaun ida tenké mate iha 
sela laran 2021 iha sela Komandu PNTL RAEOA no partikulármente ba 
Komandu PNTL Munisipiu Díli ho kazu tara a’an iha tinan 2022. Kauza 
sira ne’e akontese tanba, Komandu Polísia ladún fó atensaun sériu hodi 
intensifika servisu kontrollu ne’ebé regulár ba servisu sira iha nível hotu-
hotu tantu iha Diresaun Nasionál, Munisípiu, Eskuadra to’o Postu Polísia. 
Sistema kontrollu ne’ebé la efetivu hosi superior hierárkiku ba subornidadu 
iha nível munisípiu, Eskuadra to’o postu la kumpri ba padraun sira (SOP), 
bele rezulta sidadaun sira hetan dezastre.  Aleinde ne’e, instituisaun la iha 
konsiderasaun ba rekomendasaun hosi PDHJ ho instituisaun seluk nia 
rekomendasaun ne’ebé sempre ajuda fó sujestaun ka pareser kona-ba 
melloramentu sitema ne’ebé eziste, haforsa sistema kontrollu internál. 

PDHJ konklui ona investigasaun ba kazu jóven tara aán iha sela detensaun 
Caicoli-Díli hosi aspetu direitos humanos no aspetu boa governação hodi 
rekomenda ona ba parte kompetente hanesan Komando Jerál PNTL, 
Ministériu Interior no Komisaun D Parlamentu Nasionál. Enkuantu, 
rekomendasaun ne’ebé PDHJ haruka ba instituisaun sira, seidauk hetan 
resposta hosi instituisaun ne’ebé simu ona rekomendasaun, seraké 
implementa rekomendasaun sira hodi foti asaun imediata hasoru membru 
sira ne’ebé la kumpri ba leis. 

4.3.1.7.  Monitorizasaun ba Agresaun Fízika hosi Membru PNTL 
Munisipiu Bobonaro ba Labarik Minoridade 

Ekipa PDHJ DT Maliana, halo monitorizasaun ba kazu ne’ebé deskonfia 
membru PNTL halo agresaun fízika ba minoridade hodi vizita iha ospitál 
referál Maliana, observa direta kondisaun saúde vitima CIC, ne’ebé 
deskonfia hetan agresaun fízika hosi membru ekipa Task Force Polísia 
komandu Munisipiu Bobonaro, halo vítima nia nehan fuan iha oin leten 
monu hotu no bele prejudika hetan aleija ba tempu naruk. Fiskalizasaun 
hala’o iha loron 28 dezembru 2022. PDHJ kontinua halo investigasaun hodi 

submete rezultadu investigasaun ba Komandu PNTL hodi foti medidas 
nesesáriu ba membru sira ne’ebé la kumpri ba norma sira. 

4.3.1.8. Monitorizasaun ba Estabelesimentu Prizaun iha Timor-
Leste  

PDHJ kontinua halo monitorizasaun ba prizaun iha Timor-Leste hanesan 
monitorizasaun regulár ne’ebé instituisaun hala’o bazeia ba mandatu 
konstitusionál, monitorizasaun ba prizaun Suai, Munisípiu Covalima, 
Prizaun Gleno, Munisípiu Ermera no Prizaun Becora, Munisípiu Díli ho 
objetivu atu asegura prizioneiru sira la hetan tratamentu aat hosi autoridade 
sira iha prizaun. Tinan 2022 PDHJ nia ekipa halo entrevista ho prezu ema 
127 (atus-ida ruanulu-resin-hitu) iha estabelesimentu prizaun iha Timor-
Leste, PDHJ halo mós entrevista ho guarda prizionál sira iha Gleno 
hamutuk ema na’in 10 (sanulu), Suai hamutuk ema na’in 10 (sanulu) no iha 
prizaun Becora hamutuk ema na’in 10 (sanulu). Aleinde ne’e, entrevista ho 
médiku na’in 1 (ida) iha kada Prizaun hamutuk médiku na’in 3 (tolu). 

PDHJ sei hola medida imediata hodi hato’o rekomendasaun ba ministériu 
relevante, toma konsiderasaun hodi implementa medida nesesáriu atu 
garante direitu rekluzu sira nian tuir KRDTL no Konvensaun Internasionál 
ne’ebé estadu Timor-Leste ratifika ona. Hosi observasaun PDHJ nota katak, 
jerálmente situasaun prezu sira durante monitorizasaun observa katak, 
prizioneiru hetan tratamentu di’ak no guarda sira kumpri sira nia dever tuir 
lei haruka. PDHJ sei hola medida imediata hodi hato’o rekomendasaun ba 
ministériu relevante, toma konsiderasaun hodi implementa medida 
nesesáriu atu garante direitu rekluzu sira nian tuir KRDTL no Konvensaun 
Internasionál ne’ebé estadu Timor-Leste ratifika ona. Hosi observasaun 
PDHJ nota katak, jerálmente situasaun prezu sira durante monitorizasaun 
observa katak, prizioneiru hetan tratamentu di’ak no guarda sira kumpri sira 
nia dever tuir lei haruka. 

Felízmente situasaun direitos humanos detidu iha estabelesimentu prizaun 
garantidu di’ak, asesu ba ai-han, vizita família, advogadu ka defensór, 
maske númeru vizita hosi defensór públiku menus liu. Problema 
identifikadu iha monitorizasaun mak prezu sira la hetan vizita hosi Defensór 
Públiku, la hetan vizita hosi família, prizioneiru ho prizaun preventiva nia 
detensaun iha prizaun sira durasaun liu ona prazu ka ultrapasa tuir lei nian, 
prizioneiru sira ladún hetan kapasitasaun (iha lian inglés no portugés) no 
mós formasaun vokasionál sira, inklui mós uniforme ba prezu kuaze aat no 

la iha, no mós la iha moru separasaun entre bloku hanesan iha prizaun Suai.  
Rezultadu entrevista ho observasaun, PDHJ identifika problema prinsipál 
mak hanesan; fasilidade operasionál ba guarda prizionál sira hanesan la iha 
stick, la iha gás lakrimojéniu, kareta sélula kuaze kondisaun aat ka la 
funsiona hodi tula rekluzu sira ba julga ka ba halo tratamentu saúde iha 
ospitál.  

Prizaun Becora hanesan ita hatene katak, la iha espasu hodi akumula prezu 
sira ho númeru aas hanesan agora, prezu sira infrenta móras TBC, la iha sala 
separasaun ba prezu sira ne’ebé ho moras hada’et, iha dadur bálun ho morás 
mentál, iha dadur ho moras ispa, ai-moruk kuran iha postu saúde Becora. 
Iha prizaun Gleno, prezu sira la hatene sira nia advogadu ka Defensór 
Públiku inklui la hetan vizita hosi Defensór Públiku, bálun la hetan vizita 
hosi família. Iha sorin seluk, prizaun Suai- Covalima prezu sira la koñese 
Defensór públiku no la hetan vizita hosi Defensór Públiku. Aleinde ne’e, 
prezu sira bálun la konsege tuir votasaun tanba la iha identidade ka kartaun 
eleitorál, família la koopera hodi lori sira nia identidade ba iha prizaun 
maské responsável prizionál halo esforsu komunika ho família. 

4.3.1.9. Monitorizasaun ba Pagamentu Uma-kain ka Subsídiu fim 
do ano 

Bazeia ba DL nú. 37/2022, 25 maiu, ne’ebé altera hosi DL nú. 82/2022, 11 
novembru, katak uma-ka’in ka benefisiáriu sira ne’ebé mak elizivél ba 
programa subsídiu fim do ano ho montante USD $ 200.00 (dólar atus-rua) 
mak uma-ka’in hirak ne’ebé la iha ninia membru família mak hetan 
rendimentu fulan-fulan ho forma regular US $ 500.00 (dólar atus-lima) ka 
liu, no mós uma-kain sira ne’ebé mak rejistu ona iha livru rejistu suku iha 
teritóriu nasionál to’o loron 28 fevereiru 2022. Objetivu hosi diploma ne’e 
mak atu fó apoiu osan únika ba uma-ka’in sira ho ekonomia família ne’ebé 
mak vulnerável hodi garante ba sira iha prestasaun atu selebra ho dignu 
loron natal no festa pasajen tinan tuan ba tinan foun.  

Atu garante implementasaun hosi programa ida ne’e, la’o ho efisiente no 
efikáz tuir regulamentu atribuisaun subsídiu mak, PDHJ iha ámbitu ba nia 
atuasaun ne’ebé define ona iha artigu 3o hosi lei nú. 7/2004 alteradu hosi lei 
nú. 8/2009, ne’ebe aprova Estatutu PDHJ, no hakerek iha alinea a) no b), 
hosi artigu 24o, alinea 1) hosi artigu 28o no artigu 35o kona-ba dever 
fiskalizasaun no supervizaun ba funsionamentu poder públiku sira, bele ho 
nia inisiativa rásik fó pareser, propostas no rekomendasaun ne’ebé ho 

objetivu atu respeita ba direitos humanos no hadi’a governasaun ladi’ak iha 
prosesu ezekusaun pagamentu subsídiu ba uma-ka’in sira iha territóriu 
nasionál. Problema ho faktu sira ne’ebé ekipa hosi PDHJ identifika iha 
terrenu mak hanesan: 

a) Dados benefisiáriu subsídiu fim do ano la atualizadu hosi nível suku 
to’o nasionál (Diresaun Jerál Desentralizasaun Administrativu-
MAE).  

b) Deteta katak, formulariu fixa família la uniforme no espalla iha fatin 
hotu-hotu, ne’ebé bele fó oportunidade ba falsifikasaun dados 
benefisiáriu sira. 

c) Lideransa komunitáriu la iha dados kona-ba funsionáriu sira ne’ebé 
saláriu liu dolar US $ 500.00. Tanba númeru populasaun barak 
difikulta líder komunitáriu sira atu bele hatene funsionáriu. Maské 
nune’e líder komunitáriu sira hatene funsionáriu bálun ne’ebé 
saláriu liu dolar US $ 500.00, sira la impede funsionáriu hirak ne’e, 
maibé obrigasaun mak orienta sira atu presta deklarasaun 
rendimentu ninian. 

d) INSS la iha  dados atualiza kona-ba funsionáriu hosi Instituisaun 
Estadu no funsionáriu hosi ajénsia nasionál no internasionál sira  
ne’ebé mak seidauk integrada atu fornese fasilita Estadu hodi halo 
polítika sira ba subsídiu nian.  

e) DL la define klaramente iha artigu bálun kona-ba sidadaun ida 
ne’ebé hetan rendimentu kada fulan hosi fonte sira saida de’it; 
hanesan pesoál ida funsionáriu públiku simu mós osan veteranu, iha 
loja, kios, restaurante, ótel ka fó uma aluga ka tipu negósiu seluk 
ne’ebé ho rendimentu boot liu dolar US $ 500.00 kada fulan. 

f) Ladún iha sosializasaun kona-ba DL Subsídiu Uma Ka’in, iha suku 
ka média sira antes fahe osan subsídiu refere. 

g) DL la define kláru funsionáriu hosi instituisaun ne’ebé mak labele 
simu Subsídiu fim do ano. Kazu konkreta hanesan despaixu ka 
sirkulár Komandu Jerál PNTL ne’ebé avizu katak, Membru PNTL 
sira sei la simu subsídiu refere, maibé realidade iha terrenu Membru 
PNTL bálun simu.  

h) Deteta katak, membru família bálun ho saláriu liu US $500.00 
ne’ebé lista fixa família refere la sustenta família uma laran tanba 
nia nu’udar membru família de’it.  

i) Lideransa komunitáriu sira la iha dados atualizasaun kona-ba 
komunidade ne’ebé tama mai hela iha suku no mós sai hosi suku. 
Realidade hatudu katak, membru família bálun, la iha tempu natón 
atu halo verifikasaun ba dados hosi MAE, MSSI ho MS (dados 
vaxina-Covid-19). 

j) Lideransa komunitáriu la tuir lei ne’ebé iha hodi fornese dados 
bálun hodi fasilita komunidade bálun ne’ebé mak laiha fixa família 
atu hetan subsídiu refere. Aleinde ne’e, lideransa komunitáriu bálun 
obriga komunidade sira tenké vaxina molok atu ba simu subsídiu, 
maské la sita iha DL Subsídiu fim do ano. 

k) Deteta katak, sidadaun la’os Timorense asesu no simu subsídiu uma 
ka’in, tanba iha kartaun eleitorál no fixa família (Postu 
Administrativu).  

l) MSSI la define klaramente Diploma Ministeriál kona-ba 
regulamentu subsídiu fim do ano ba uma ka’in.  

Bazea ba rezultadu monitorizasaun, PDHJ rekomenda ba Ministériu 
kompetente sira hanesan; MAE, MSSI no Ministériu  kompetente sira atu 
kontinua hadi’a sistema baze dados ba família uma ka’in iha teritóriu 
nasionál. 

4.3.2. Servisu Monitorizasaun Hosi DT Baucau 

DT Baucau iha 2022 hala’o atividade Fiskalizasaun liuhosi 
monitorizasaun extraordináriu ba issue direitos humanos no boa 
governação mak hanesan: 

a) Monitorizasaun ba distribuisaun Programa Cesta Básica faze II iha 
Munisípiu Baucau, Viqueque no Lautém. 

b) Monitorizasaun ba pagamentu US $ 200 (dólar atus-rua) ba família 
uma-ka’in iha Munisípiu Baucau Postu Administrativu Baucau, 
Vemasse no Venilale. 

c) Monitorizasaun ba issue PAM Baucau fó autorizasaun ba 
funsionáriu públiku hodi partisipa iha kongresu nasionál partidu 
FRETILIN. 

d) Monitorizasaun ba programa Uma Kbiit La’ek (UKL) no servisu 
atendimentu ba públiku hosi entidade públika sira 

e) Monitorizasaun ba implementasaun sirkulár hosi MF kona-ba 
veíkulu estadu hotu sei para iha edifísiu iha óras deskansa ba han 
meudia no fim semana no hodi hala’o de’it ba servisu públiku. 

f)  Monitorizasaun eleisaun prezidensiál ronde dahuluk no daruak iha 
Munsípiu Baucau, Manatuto no Lautém. 

Aleinde ne’e, DT Baucau mós hala’o monitorizasaun ordináriu liuhosi 
hala’o entervista ho autór ka sidadaun sira ne’ebe involve iha fasilidade 
detensaun parte rejiaun leste nian mak hanesan iha detensaun komandu 
PNTL Munisípiu no Eskuadra Polísia sira. Detidu sira hotu sai nu’udar 
grupu ne’ebé importante atu fó protesaun ba sira nia direitu tuir lei ne’ebé 
vigora. DT Baucau hala’o ona monitorizasaun hodi vizita no rekolla 
informasaun durante halo observasaun iha sela detensaun liga ho asuntu 
direitos humanos. Durante monitorizasaun ekipa la hetan detidu sira hodi 
halo entrevista. Ekipa halo vizita ba sela detensaun iha komandu PNTL 
Munisípiu Baucau, Manatuto, Viqueque no Lautém inklui ho Eskuadra sira 
hamutuk dala 24 (ruanulu-resin-haat). 

4.3.3. Servisu Monitorizasaun Hosi DT RAEOA 

DT Oe-cusse iha tinan 2022 hala’o atividade Fiskalizasaun liuhosi 
monitorizasaun extraordináriu ba issue direitos humanos no boa 
governação mak hanesan: Fiskalizasaun ba Sela detensaun Komandu PNTL 
RAEOA; Fiskalizasaun ba prosesu despezu administrasaun ba abitantes iha 
resintu Otél 5 Estrela Oé-Upu; Fiskalizasaun ba prosesu fa’an billete Ró 
Berlin Ramelau iha APORTIL Iwao Kitahara Mahata-Raeoa; Fiskalizasaun 
ba projetu konstrusaun Igreja no Parke Sentru Turístiku Nunuhenu, Suku 
Cunha; Fiskalizasaun Kampaña Eleitóral no Eleisaun PR 2022-2027 iha 
RAEOA; Fiskalizasaun prosesu pagamentu idozu sira iha Suku Costa no 
Suku Cunha, Pante Makassar-RAEOA; Fiskalizasaun sistema atendimentu 
públiku iha Portu Iwao Kitahara Mahata-RAEOA; Fiskalizasaun prosesu 
rekrutamentu iha Gabinete PA RAEOA/ZEESM-TL no Utilizasaun veíkulu 
estadu iha RAEOA; Fiskalizasaun fós fuhuk iha armajén Sekretáriu 
Rejionál Edukasaun no Solidariedade Sosiál (SRESS RAEOA). Relatóriu 
ba fiskalizasaun hirak ne’e konklui hotu ona. 

4.3.4. Servisu Monitorizasaun Hosi DT Same  

DT Same hala’o monitorizasaun iha tinan 2022, hanesan; Monitoriza UKL 
iha munisípiu Aileu, Ainaro, Manufahi, Aileu; Monitoriza Sela Detensaun 
Ainaru, Monitoriza Sela Detensaun Manufahi; Monitoriza subsídiu US $ 
200,00 (dólar atus-rua) ba uma ka’in sira. Hala’o Monitorizasaun urjente ba 
funsionáriu iha Administrasaun Postu Fatuberlihu, Munisípiu Manufahi 

ne’ebé abandona Servisu durante fulan rua; Hala’o monitorizasaun ba 
Pesoál Saúde sira ne’ebé abandona hela Postu Saúde sira Postu 
Administrativu Fatuberlihu no Same, Munisípiu Manufahi; Hala’o 
Monitorizasaun ba atendimentu servisu rejistu Notariadu Munisípiu 
Manufahi. 

4.3.5. Servisu Monitorizasaun Hosi DT Maliana 

Iha tinan 2022, DT Maliana hala’o monitorizasaun hanesan; 
Monitorizasaun ba konstrusaun Postu Saúde Lupal, tanba konstrusaun 
remata no entrega ona ba Governu iha novembru 2021, maibé seidauk 
destaka pesoál saúde; Vizita Vise-Ministru Administrasaun Estatal iha Suku 
Ilatlaun, ho objetivu atu konfirma kona-ba vizita Vise-Ministru nian, 
influénsia Xefe Suku no Komunidade sira, atu obdese tuir partidu ne’ebé 
mak agora dadaun ka’er hela VIII governu konstitusionál iha Timor Leste; 
Halo fiskalizasaun ba funsionáriu públiku ne’ebé diskonfia abandona 
servisu, iha Postu Atsabe Munisípiu Ermera; Halo entervista ho 
Komandante Investigasaun Komandu Polísia Munisípiu Covalima, Sarjentu 
Xefe Lourenço do Carmo Gusmão, durante entrevista ho komandante ne’e 
akresenta, Servisu polísia nian atu ezekuta lei no ordem; Fiskalizasaun ba 
sela detensaun komandu PNTL Munisípiu Bobonaro; Observa armazén 
MCIA iha Maliana, ho objetivu hodi observa direta produtu lokál sira 
ne’ebé rai iha armazén refere, deskonfia prepara atu fahe ba komunidade 
sira liuhosi programa Cesta Básica. Fiskalizasaun iha Suku Karabau, 
relasiona informasaun hosi entidade públika no komunidade sira katak, 
Xefe Suku abandona servisu hafoin eleitu. Aleinde ne’e, halo 
monitorizasaun programa distribuisaun Cesta Básica; Fiskalizasaun ba 
Eskuadra PNTL Munisípiu Covalima no Ermera; Fiskalizasaun ne’e, 
relasiona desizaun komunidade nian lakohi atu levanta kazu violénsia 
doméstika, hosi parte Polísia iha hanoin atu halo sosializasaun ba kazu 
violénsia doméstika; Halo fiskalizasaun ba utilizasaun patrimóniu Estadu 
nian hanesan Gedung Olahraga (GOR) Maliana; Halo intervensaun ba 
distribuisaun Cesta Básica iha Aldeia Acu Laca, Suku Lahomea, Postu 
Maliana, Munisipiu Bobonaro. Halo entrevista ho Diretór Edukasaun 
Munisipiu Ermera, Sr. Marcos Soares Martins informa katak, relasiona 
profesór kazuál sira ne’ebé hanorin iha eskola ensinu rekorente, sira nia 
saláriu pendente ka la halo pagamentu iha tinan 2021 tanba kauza hosi 
Pandemia Covid-19; Halo fiskalizasaun ba iha EBC Fatubesi kona-ba 

nomeasaun funsionáriu kontratadu hodi asume kna’ar ka responsabilidade 
nu’udár Diretór, Adjuntu no GAT iha EBC Fatubesi. Fiskalizasaun ba 
pagamentu subsídiu fim do ano ne’ebé mosu. Ekipa fiskalizadór, ba vizita 
iha ospitál referál Maliana, hodi observa direta kondisaun saúde Cristiano 
Imanuel da Costa, ne’ebé deskonfia hetan agresaun fízika hosi membru 
ekipa Task Force Polísia komandu Munisipiu Bobonaro, halo vítima nia 
nehan fuan iha oin leten monu.  

4.4. Servisu Asisténsia Jurídika Administrativa no Peskiza 

Unidade Asisténsia Jurídika Administrativa no Peskiza (UAJAP) hala’o nia 
kna’ar tuir DL nú. 31/2016 kona-bá orgánika PDHJ, liu-liu pontu ho 
konteúdu mak: “Promover programas de formação direcionados aos 
funsionários da Provedoria com o intuito de informar sobre novos diplomas 
legais, novos procedimentos administrativos que afetem as atividades da 
Provedoria”. Ho kna’ar ne’ebé mensiona iha leten, ekipa UAJAP halo 
atividade divulgasaun lei no prosedimentu sira iha nasionál no DT hanesan; 
Maliana, Same, Baucau no RAEOA, kona-ba lei sira ne’ebé publika iha 
jornál repúblika no mós prosedimentu ne’ebé hetan ona aprovasaun.  

4.4.1. Divulgasaun Lei 

Divulgasaun ida ho objetivu, hasa’e koñesimentu iha área lei sira ne’ebé 
mak liga ho servisu PDHJ nian iha área direitos humanos no boa 
governação. Aleinde ne’e, bele tau matan no halo akompañamentu ba 
servisu entidade kompetente bainhira hala’o sira nia kna’ar. Matéria hirak 
ne’ebé mak halo divulgasaun mak hanesan: 

1. Lei Traballadór 

Lei nú. 4/2012, 21 fevereiru, Lei Traballadór nian. Lei ida ne’e presiza 
divulga ba funsionáriu sira tanba lei ida ne’e aplika iha teritóriu nasionál ba 
traballadór no empregadór sira no mós organizasaun ida-idak hosi setór 
atividade hotu-hotu. Maibé, dala-barak lei ida ne’e ladún aplika ba 
traballadór no empregadór atu hala’o sira nia direitu no dever tuir lei ne’e, 
no mós fó koñesimentu di’ak ba funsionáriu hotu-hotu liuhosi divulgasaun 
ba DT sira atu hatene hodi halo kontrolu ba aktu sira ne’ebé durante ne’e 
viola lei ida ne’e. 

2. Lei Protesaun Sivíl 

Lei nú. 12 /2020, 2 dezembru, kona-bá Protesaun Sivil. PDHJ nasionál mós 
halo divulgasaun ba lei ida ne’e ba funsionáriu DT sira atu nune’e bele 
hasa’e sira nia koñesimentu liga ho atendimentu autoridade protesaun sivíl 
sira bainhira fó atendimentu ba komunidade hotu-hotu kona-ba dezastre sira 
ne’ebé akontese iha sosiedade nia le’et, liu-liu fó atendimentu ne’ebé 
nesesáriu ba prevensaun situasaun kalamidade, situasaun emerzénsia, 
asidente gráve, katastrofe, inundasaun, sokoru, poluisaun hodi normaliza 
fila-fali situasaun sira hanesan bai-bain.  

3. Lei Defeza Nasionál 

Lei nú 11/2021, 23 juñu, alterasaun dahuluk kona-ba (Lei Defeza Nasionál), 
divulga mós lei ida ne’e atu funsionáriu iha DT sira bele hatene lei ne’e nia 
objetivu nune’e bele asegura nia implementasaun iha teritóriu nasionál, 
tanba bazeia ba KRDTL, atu garante independénsia nasionál, integridade 
iha nia teritóriu, liberdade no ba seguransa populasaun sira nia hela fatin 
liuhosi kualker agresaun ka ameasa externa ruma, hodi garante paz no 
estabilidade ba nia sidadaun sira. 

4.4.2. Elaborasaun Paresér Legál 

UAJAP elabora pareser legál ba Relátoriu Invetigasaun Finál hosi DI, 
Paresér legál ba DFR, diploma legál sira, no mós ba esbosu desizaun, 
despaxu, adenda no asuntu relevante sira seluk ne’ebé dekreve iha tabela 
tuir mai: 

Tabela 8. Númeru Elaborasaun Paresér Legál 

Nú. Tipu Servisu  Total 
1 
1

Elabora paresér tuir orientasaun no pedidu  9 
2 Revizaun ba baze legál no gramátika hosi relatóriu 

investigasaun ho forma arkiva, sujestaun no 
rekomendasaun  

18 

3 Relatóriu hosi fiskalizasaun no DT sira  13 
4 Relatóriu hosi gabinete inspesaun hamutuk relatóriu hosi 

investigasaun ba funsionáriu  
7 

5 Relatóriu jerál kompostu hosi relatóriu anuál  3 
6 Elabora esbosu ofísiu/karta despaixu, revizaun no desizaun  56 
7 Halo esbosu no revizaun ba despaixu  4 

8 Halo esbosu ba desizaun no resposta ba rekursu  4 

9 Halo MoU no kontratu ho nia adenda sira  9 

10 Atualiza diploma legál sira nia efeitu ba atividade PDHJ  4 

11 Elabora matéria no nota aprezentasaun no entrevista  3 

12 Elabora ona rezumu ba matéria entrevista  3 

Total  133 

 

4.4.3. Realizasaun Peskiza 

UAJAP hala’o hela peskiza ho tópiku “Violénsia Doméstika no Natureza 
Krime Públiku” no sub-tópiku “Identifika Lakuna Implementasaun 
LKVD ba Vítima Violénsia Doméstika Asesu ba Justisa Formál” 
(tópiku ne’e sei temporáriu no sei bele muda tuir finding sira iha terenu). 
Peskiza ida ne’e hala’o iha munisípiu 5 (lima) hanesan; Munisípiu Baucau, 
Díli, Ermera, Liquiça no Covalima. Grupu tárjetu mai hosi entidade públika 
sira hanesan; Procuradoria Geral no Procuradoria Distrital, Defensoria 
Pública, Tribunal, Komandante Polísia no VPU, MSSI no SEII. Entretantu, 
lideransa komunitáriu kompostu hosi; Xefe Suku, Xefe Aldeia no Lia-na’in, 
inklui NGO relevante sira, Uma-mahon no eis-kliente/vítima violénsia 
doméstika sira. Peskiza ida ne’e sei iha prosesu elaborasaun esbosu relatóriu 
tuir planu sei finaliza no publika iha tinan 2023. 

4.5. Servisu Inspesaun no Auditória 
Natureza servisu Gabinete Inspesaun (GI), mak halo inspesaun ordinária ba 
jestaun finanseira, jestaun lojístika/patrimóniu estadu, no jestaun 
administrativa, inklui halo inspesaun no averiguasaun extraordinária 
(instaura prosesu disiplinár) hasoru funsionáriu PDHJ ne’ebé komete 
iregularidade iha PDHJ. Tan ne’e, bazeia ba PAA 2022, GI realiza atividade 
inspesaun no auditória ordinária ba asuntu 4 (ha’at), inspesaun no 
averiguasaun ba kazu sira ne’ebé akontese iha PDHJ hanesan tuir mai;  

a. Inspesaun no auditória ba jestaun finansas públikas, liga ba 
atividade diresaun sira iha nasionál no DT sira iha tinan 2021; 
(relatóriu hotu ona) 

b. Inspesaun no auditória ba lisensa no falta funsionáriu PDHJ iha 
tinan 2021; (hotu ona) 

c. Inspesaun no auditória ba ekipamentu lojístika no patrimóniu 
estadu PDHJ tinan 2022; (la’o hela/remata) 

d. Inspesaun no auditória ba partisipasaun funsionáriu PDHJ iha 
serimónia isar bandeira ba tinan 2021; (remata ona) 

Servisu seluk ho natureza inspesaun nian ne’ebé GI ezekuta iha tinan 2022 
nia laran mak hanesan; 

a. Investigasaun ordinária (auditória hotu); 
b. Investigasaun extraordinária ba kazu 8 (walu) no iha 1 (ida) mak 

seidauk hato’o ba Provedór; 
c. Servisu seluk ne’ebé hetan delegasaun no despaxu hosi 

Provedór. 

Ámbitu ba inspesaun ne’e, hodi ezekuta mandatu GI nian ne’ebé prevé iha 
art. 12 hosi DL nú. 31/2016 kona-bá orgánika PDHJ. Atividade hirak ne’e, 
GI ezekuta trimestrálmente no semestrál hodi kobre servisu no organizmu 
PDHJ nian iha Nasionál no DT sira, konsegue realiza hotu. Rezultadu 
atividade ordinária no extraordinária iha servisu inspesaun, investigasaun 
no auditória ba tinan 2022, mak hanesan tuir mai ne’e; 

a) Servisu Ordinária: 
1. Jestaun Ezekusaun Orsamentu PDHJ Tinan 2021- Auditória 

hala’o ho objetivu; halo levantamentu dados no informasaun 
hodi halo avaliasaun ba ezekusaun orsamentu no atividade 
servisu tinan 2021 nian ba diresaun hotu iha Nasionál no DT 
sira, hodi deteta susesu no dezafius sira. Servisu ne’e hala’o 
duni no tempu hanesan pedidu hosi MF atu relata Auditória 
Gabinete Inspesaun nian ba Câmara de Contas ne’ebe lori 
tempu náruk no kuaze atividade sira seluk la la’o no relatóriu 
refere Provedora haruka ba ona Câmara de Contas. 

2. Inspesaun no auditória ba lisensa no falta funsionáriu PDHJ 
tinan 2021- Bazeia ba PAA 2022. Tuir lolo’os bele halo hotu 
iha tempu determinadu maibé tanba ho ordem Provedora, 
tenké hala’o atividade extraordinária ne’ebé barak no pedidu 
auditória finanseira hosi MF ne’ebé lori tempu náruk, no 
finaliza tiha ona.  

3. Inspesaun no Auditória ba jestaun kareta no motorizada- 
Inpesaun ida ne’e hala’o ba señas kombustivél, trip-tiket, 
manutensaun no reparasaun sira iha tinan 2021. Refere ba 

asuntu ida ne’e, GI seidauk iha atividade ida foin mak hahú 
tanba ho razaun atividade extraordinária sira ne’ebe barak no 
lori tempu naruk, maibé relatóriu refere sei iha prosesu nia 
laran. 

4. Inspesaun no auditória ba partisipasaun funsionáriu PDHJ 
iha serimónia isar bandeira- Serimónia ida ne’e hanesan 
servisu rutiña ida ne’ebé fó biban ba GI hodi halo kontrola 
ba prezensa funsionáriu iha serimónia isar bandeira 
mensalmente, tanba ho pandémia surtu Covid-19 atividade 
ida ne’e la la’o no foin hahú iha fulan agostu tinan 2022. 

b) Investigasaun ba Kazu Extraordinária; 
1. Despaxu nú.:17/PDHJ/XI/2021, 05/11/202. relatóriu kazu 

osan lakon iha DT Same. Relatóriu konkluídu iha 
07/02/2022 no kazu ne’e agora prosesa hela iha Tribunál 
Distritál Suai. 

2. Despaixu nú.:19/PDHJ/XII/2021, 13/12/2021. Relatóriu 
kona-ba motorista lori kareta iha loron Sábadu. Konkluídu 
iha 22/03/2022 no hetan repreensaun hakerek. 

3. Despaixu nú.:03/PDHJ/I/2022, 26/01/2022. Relatóriu kona-
ba Amante/adultériu entre funsionáriu PDHJ konkluídu iha 
08/06/2022 no Prosesu hela iha CFP no bálun hapara ona nia 
kontratu. 

4. Despaixu nú.: 09/PDHJ/VI/2021, 09/06/2021. Relatóriu 
falta la iha justifikasaun tuir turnu durante aplikasaun Estadu 
Emerjénsia no Serka Sanitária fulan marsu-juñu tinan 2021. 
Relatóriu Konkluídu iha 20/06/2022. 

5. Despaixu nú.: 3/PDHJ/VII/2022, 23/08/2022. Relatóriu 
publikasaun iha média sosiál facebook hosi Funsionáriu 
PDHJ DT Same. Relatóriu konkluídu iha 23/08/2022. 

6. Despaixu nú.16/PDHJ/X/2021, 13/10/2021. Relatóriu 
Asaun Kontra Bandu. Prosesu hela no kazu ne’e tama ona 
iha Tribunál no ikus mai na’in rásik hatete verbál katak 
absolve tiha ona. Konkluídu, iha 15/11/2022, maibé kárik 
mosu kazu ida hanesan mak sei kontinua prosesa  ba oin. 

7. Despaixu nú.: 15/PDHJ/IX/2022, 05/09/2022. Relatóriu uza 
osan viájen lokál la tuir planu. Relatóriu konkluídu iha 
11/12/2022. 



67 
   

8. Despaixu nú.: 14/PDHJ/VII/2022, 19/07/2022. 
Dezentendimentu entre funsionáriu iha DT Maliana 
(relatóriu prosesu hela). 

Planu inspesaun ne’ebé planeia atu ezekuta tuir PAA iha tinan 2022 nia 
laran atividade inspesaun hamutuk 4 (ha’at) maibé, konsege ezekuta de’it 3 
(tolu) no relatóriu sei prosesa hela tanba, interrompe ho atividade 
extraordinária sira bazeia ba despaxu hosi Provedora no surtu Covid-19.  Iha 
semestre I (dahuluk) ne’e nia laran, GI mós konsege realiza enkontru altu 
nível dala I (ida) hodi diskute no deside rezultadu inspesaun tinan 2020. 
Enkontru ne’e realiza iha 29 setembru 2022, iha ne’ebé Inspetór halo 
aprezentasaun esbosu relatóriu auditória finanseira, hetan partisipasaun hosi 
Provedora, Adjuntu sira no Kargu Diresaun no DT sira. Depois ida ne’e, 
halo revizaun nesesáriu bálun relasiona ho relatóriu ne’e hamutuk ho 
Diretór DAF no Jurísta. 

4.6. Jestaun Rekursu Umanu no Formasaun 
DGRH implementa atividade sira hanesan jestaun rektrutamentu, kontratu, 
avaliasaun dezempeñu, partisipa enkontru sira iha ambitu jestaun rekursu 
umanu, estabelese akordu ho parseiru sira iha ámbitu formasaun no 
kapasitasaun no mós formasaun no kapasitasaun ba funsionáiru sira. 

4.6.1. Rekrutamentu Pesoál Sira  
Atu hametin kuadru pesoál hodi hala’o servisu iha PDHJ, mak iha tinan 
2022 DGRH realiza konkursu públika hodi halo rekrutamentu ba pesoál 
hamutuk na’in 12 (sanulu-resin-rua) ne’ebé kompostu hosi; jurísta na’in 2 
(rua) no tékniku espesializadu planeamentu, monitorizasaun, avaliasaun no 
relatóriu na’in 1 (ida) (pozisaun ida ne’e rekruta, tanba pesoál antes hodi 
hala’o kna’ar iha PDHJ rezigna-án hodi servisu fali iha fatin seluk). Nune’e 
mós, rekruta pesoál motorista hamutuk na’in 3 (tolu), asistente 
administrativu na’in 3 (tolu), tékniku espesializadu kooperasaun 
institusionál na’in 1 (ida), tékniku profisionál media 1 (ida) no tékniku 
profisionál informasaun no teknolózia na’in 1 (ida). 

4.6.2. Jestaun Kontratu no Jestaun Avaliasaun Dezempeñu  
Ho natureza funsionáriu sira iha PDHJ ne’ebé bálun ho modalidade 
kontratadu, sempre iha kontratu servisu nu’udar baze hodi define direitu no 
dever sira. Iha parte seluk, hodi bele sukat funsionariu/a no pesoál sira nia 
dezempeñu, mak iha PAA 2022 determina ona katak 85% avaliasaun 
dezempeñu sei halo ba funsionáriu/a no pesoál sira hotu. Refere ba ámbitu 

ida ne’e, Diresaun/Unidade hotu-hotu hala’o tiha ona avaliasaun 
dezempeñu ordinária ba funsionáriu/a no pesoál ho modalidade permanente 
hotu-hotu ne’ebé mak servisu iha PDHJ. Iha tempu hanesan, halo mós 
avaliasaun dezempeñu ordinária ba funsionáriu/a sira ho modalidade 
kontratadu sira hotu kompostu hosi termu sertu, ajente administrasaun 
públika no kazuál sira ho objetivu prinsipál mak hetan rekomendasaun hosi 
superior hierarkiku sira katak, bele extende ka la’e kontratu servisu ba 
períodu tuir mai. Relasiona atividade ida ne’e implementa ho di’ak no 
rezultadu finál avaliasaun dezempeñu funsionáriu/a no pesoál sira nian 
maiória avaliasaun dezempeñu bom.  

4.6.3. Diseminasaun Informasaun 
DGRH mós halo diseminasaun ba funsionáriu/a no pesoál sira relasiona ho 
matéria kona-ba matadalan lisensa la ho vensimentu, modifikasaun ba 
relasaun juridíka servisu nian (transferénsia, destakamentu no permuta) 
ne’ebé aplika ba funsionáriu sira permanente. Matadalan internu ne’ebé 
aplika ba Estajiáriu sira iha PDHJ no desizaun hosi Provedór relasiona 
lisensa no falta inklui isar bandeira nasionál.   

4.6.4. Partisipa Enkontru iha Ámbitu Jestaun Rekursu Umanu 
DGRH mós partisipa enkontru ne’ebé organiza hosi parseiru sira hanesan; 
CFP no INAP. Partisipasaun ida ne’e, hodi hametin kooperasaun servisu 
hamutuk ho instituisaun relevante seluk. Tópiku hirak ne’ebé aprezenta iha 
enkontru mak hanesan; Diseminasaun regras no prosedimentu FDCH ba 
programa formasaun espesializada bolsu estudu, asistente tinan fiskál 2022. 
Diseminasaun kona-ba funsionamentu administrasaun públiku iha períodu 
kampaña no eleisaun prezidensiál 2022 espesífikamente “Sentru votasaun 
paralelu”. Violénsia no asédiu iha mundu traballu, kapasitasaun no 
dezenvolvimentu rekursu umanu nasionál iha períodu 2015-2020. No mós, 
promove papél rekursu umanu iha ámbitu atendimentu administrasaun 
públiku, direitu no dever funsionáriu públiku, lideransa inklusiva no 
“integrada caminharemos a uma administração pública eficaz, eficiente, 
participativo e inclusivo” inklui rejime lisensa no falta.  

4.6.5. Estabelese Akordu Kooperasaun ho Parseiru Iha Ámbitu 
Formasaun no Kapasitasaun 

Atu implementa mandatu konstitusionál PDHJ ho garantidu mak presiza 
halo kapasitasaun ba funsionáriu sira. Tan ne’e, iha loron 02 setembru 2022, 
PDHJ reprezenta hosi Provedora asina ona Akordu Tékniku Servisu 

Hamutuk (ATSH) ho Jurídico Sociál Consultoria (JU,S) hodi sai fornesedór 
formasaun kona-ba direitos humanos no boa governação (elaborasaun 
relatóriu monitorizasaun no investigasaun). Iha ATSH define klaru kona-ba 
parte rua nia dever no direitu sira tuir konkordánsia hamutuk.  

4.6.6. Formasaun no Kapasitasaun  
Konforme PAA define katak, mínimu 85% funsionáriu sira sei partisipa 
formasaun hodi hasa’e koñesimentu no abilidade. Tan ne’e, iha períodu 
2022 funsionáriu no pesoál sira PDHJ hamutuk na’in 95 (mane: 55, feto: 
40) partisipa ona formasaun sira ho finansiamentu hosi OJE ne’ebé 
sentralizadu iha INAP no mós formasaun hetan apoiu hosi parseiru sira. 
Funsionáriu/a no pesoál sira partisipa iha área formasaun oi-oin hanesan:  

a) Refreshment Training Monitoring and Election (sesaun I)- (hala’o 
iha rai-laran) 

b) Direitos humanos no boa governação, fóku liu ba elaborasaun 
relatóriu reziliénsia no jestaun risku hodi organiza eventu (kursu 
ne’e via online) 

c) Kursu lían inglés, level 1,2,3 no 4 kona-ba simu késar no direitos 
humanos (via online)  

d) Training and workshop Trafficking in Persons (hala’o iha rai laran- 
Timor-Leste) 

e) The Right to Healthy Environment and Climate Change, Training of 
Trainer (TOT) (via online)  

f) Prevensaun Tortura “Module for prison guards” iha Timor-Leste 
(hala’o iha rai laran- Timor-Leste) 

g) Blended Learning Course Worskhop on engaging with inter- 
governmental mechanism on the right to healthy environment and 
Climate change (via online no no formasasaun direta iha Bangkok-
Thailándia); 

h) Direitos humanos no boa governação fóku liu ba elaborasaun 
relatóriu no monitorizasaun no avaliasaun ho kontextu boa 
governação (realiza iha INAP Comoro, Díli). 

4.7. Kooperasaun no Parseria 
4.7.1. Kooperasaun Nível Internasionál  

Atu asegura kapasidade no independénsia PDHJ nian hodi garante 
implementasaun mandatu ho di’ak, hanesan define ona iha planu estratéjiku 
tinan 2021-2025. Objetivu prioridade refere realiza liuhosi estabelesimentu 
enkontru rejionál, nasionál no internasionál ligadu ho asuntu boa 

governação no direitos humanos. Ba tinan 2022, Provedora no Provedor-
Adjuntu sira realiza deslokasaun ba estranjeiru no partisipa enkontru liuhosi 
via zoom/online. Realizasaun enkontru ida ne’e, hodi atende konvite hosi 
membru permanente ba organizasaun internasionál sira no mós halo tuir 
PDHJ nia devér hodi partisipa iha enkontru anuál ka enkontru grupu traballu 
ne’ebé mak realiza hosi organizasaun internasionál hirak hanesan; 
GANHRI, APF, AOA, SEANF, POA, IOI no seluk. Partisipasaun 
Provedora no Provedor-Adjuntu sira iha forma hanesan; sai oradór, halo 
intervensaun no fahe experiénsia kona-ba asuntu direitos humanos no boa 
governação kada instituisaun direitos humanos ida-idak nian. Rezultadu 
hosi enkontru iha nível internasionál sira ne’e, bele hetan experiénsia hosi 
nasaun membru sira ne’ebé marka prezensa atu nune’e bele implementa iha 
instituisaun nasaun ida-idak. Iha parte seluk, enkontru iha nível 
internasionál kumprimenta ba PAA 2022, ne’ebé deskreve katak mínimu 
halo intervensaun dala V (lima) iha fórum internasionál, mantein sai 
membru iha organizasaun rejionál no internasionál ba asuntu direitos 
humanos no boa governação. Bainhira halo referénsia ba PAA 2022, katak 
rezultadu ultrapasa meta tanba iha tinan 2022, PDHJ konsege partisipa 
enkontru iha nível internasionál nian liuhosi via online hamutuk dala 58 
(limanulu-resin-walu). Ida ne’e hatudu katak, instituisaun direitos humanos 
no boa governação iha nível internasionál iha kooperasaun di’ak no metin 
ho PDHJ Timor-Leste.  

4.7.1.1. Enkontru Virtuál Asembeleia Jerál Anuál 
Iha loron, 15 setembru 2022, Asembeleia Jerál Anuál (APF) ba dala XXVII 

“ruanulu-resin-hitu” realiza 
virtuálmente durante loron 2 
(rua) hosi loron 14-15 
setembru 2022, ne’ebé 
partisipa hosi Provedora 
PDHJ, Sra. Jesuína Maria 
Ferreira Gomes, MPA, no 
akompaña hosi Sekretáriu 
Ezekutivu, Sr. Ambrosio 
Graciano Soares. Iha loron 
dahuluk enkontru jerál anuál 
ne’e fóku liu ba direitos 
humanos universál ba 

Imajén 6. Sra. Provedora ho Sekretáriu Ezekutivu 
partisipa enkontru Virtuál iha Asembeleia Jerál Anuál Ba 
XXVII 

ambiente saudável, ambiente sustentável no papél instituisaun direitos 
humanos sira, ho aprezentasaun hosi Dr. Ian Fry, Relatór Espesiál ONU 
kona-ba promosaun no protesaun direitos humanos iha kontextu mudansa 
klimátika. Hafoin aprezentasaun tuir kedas diálogu interativu entre membru 
APF sira. Iha loron daruak realiza fórum konseleiru no Asembeleia Jerál 
Anuál APF, enkontru refere inklui eleisaun ba komité governansa APF no 
reprezentante GANHRI. 

Sesaun ne’e, prezide hosi Profesora Emérita Rosalind Croucher, Prezidente 
APF no Prezidente Komisaun Australiana direitos humanos. Entretantu 
membru APF ne’ebé partisipa iha enkontru virtuál ne’e mai hosi,
reprezentante instituisaun nasionál direitos humanos sira iha ázia pasífiku
hanesan; Timor-Leste, Sri Lanka, Índia, Kazakistan, Kyrgyzstan, 
Bangladesh, Mianmar, Nepal, Tailándia, Indonézia, Mongolia, Malaizia, 
Filipina, Koreia, Australia, Nova Zelándia, Fiji, Tuvalu no Samoa.

4.7.1.2. Partisipasaun iha Aniversáriu Ombudsman Nova Zelandia
bá Dala LX no Assina MoU

Iha loron, 12 outubru 2022, Provedora PDHJ, Sra. Jesuína Maria Ferreira 
Gomes, MPA, akompaña hosi Sekretáriu Ezekutivu, Sr. Ambrosio Graciano 

Soares, partisipa iha 
aniversáriu Ombudsman 
Nova Zelándia ba dala 
LX “neenulu” iha 
Wellington, Nova 
Zelándia. Aleinde ne’e, 
iha loron, 13 outubru 
2022, Povedora ho 
Sekretáriu Ezekutivu 
partisipa mós iha eventu 
APOR (Australasia 
Pacific Ombudsman 
Region Conference and 

Meeting) 2022 no iha loron, 14 outubru 2022, Sra. Provedora, ho Chief 
Ombudsman Nova Zelândia, Sr. Peter Boshier asina MoU ka “Ombudsman 
Cooperation and Support Arrangement” entre PDHJ ho Ombudsman Nova 
Zelándia. Iha ne’ebé serimónia asinatura ne’e, partisipa mós Embaixadora 
Timor-Leste ba Nova Zelándia, Sra. Felicidade de Sousa Guterres. 

Imajén 7. Asina Mou entre PDHJ ho Ombudsman Nova Zelándia 

Entretantu, objetivu hosi kooperasaun ida ne’e mak hanesan, atu hametin 
relasaun internasionál; fasilita ideia, aprendizajén no dezafiu sira, fahe 
experiénsia hodi hadi’a parte rua nia prátika; fornese oportunidade ba parte 
rua hodi asesu ba koñesimentu no espesializasaun ba malu no hari’i 
kapasidade lokál; hari’i rede internasionál atu kolabora di’ak liu, hasa’e 
parte rua nia perfíl, no hadi’a prátika internasionál ne’ebé di’ak liu; no mós 
servisu hamutuk kona-ba kestaun rejionál sira ne’ebé iha interese ba malu 
no presiza aproximasaun kolaborativa.

4.7.1.3. Asina MoU Ligadu ho Asuntu Direitos Humanos Entre 
Timor-Leste ho Tailándia 

Iha loron 03 novembru 2022, Provedora PDHJ, Sra. Jesuína Maria Ferreira 
Gomes, MPA, no Chief Ombudsman Tailándia, Sr. Somsak Suwansujarit, 
asina ona MoU iha Bangkok, Tailándia. Objetivu hosi akordu ida ne’e, fóku 
liu ba
dezenvolvimentu 
kapasidade no 
dezenvolvimentu 
institusionál, iha 
ámbitu partilla 
koñesimentu
nune’e bele 
mellora liután
servisu promosaun 
direitos humanos
no boa

4.7.1.4. Partisipasaun iha Konferénsia Anuál bá Dala XIX no 
Enkontru SEANF

Iha loron 28 to’o 29 novembru 2022, Provedora PDHJ, Sra. Jesuína Maria 
Ferreira Gomes, MPA, akompaña hosi Sekretáriu Ezekutivu, Sr. Ambrósio 

governação.
Enkontru ne’e, Imajén 8. Asina MoU entre PDHJ ho Tailándia

partisipa mós Embaixadór Timor-Leste ba Nasaun Tailândia, 
Sr. Juvêncio de Jesus Martins.

Graciano Soares, partisipa iha konferénsia anuál ba dala XIX (sanulu-resin-
sia) no mós iha 
enkontru SEANF 
(Fórum Nasionál 
Instituisaun ba 
Direitos Humanos 
Sudeste Aziátiku). 
Konferénsia ne’e 
organiza hosi 
Komisaun Direitos 
Humanos Filipina 
ho formatu íbridu 
ne’ebé hetan 
partisipasaun hosi 

membru SEANF mak hanesan; Komisaun Nasionál ba Direitos Humanos 
Indonézia (Komnas Ham), Komisaun Nasionál ba Direitos Humanos 
Myanmar (MNHRCT), Komisaun Nasionál ba Direitos Humanos Filipina 
(CHRP), Komisaun Nasionál ba Direitos humanos Tailándia (NHRCT) no 
PDHJ rásik. Tema ba konferênsia SEANF ba dala XIX mak “Papél 
Instituisaun Nasionál Direitos Humanos ba Prevensaun Apátridas ka 
Nasionalidade Deskoñesida (nasionalidade ka rai moris fatin la hatene): 
Perspetiva hosi Sudueste Aziátiku”. Iha enkontru ne’e, kada membru 
SEANF atualiza no aprezenta dezenvolvimentu atividade sira desde 
sorumutu Grupu Servisu Tékniku Dahuluk (First TWG Meeting) iha fulan 
marsu 2022. Iha oportunidade refere Sra. Provedora halo intervensaun iha 
diskusaun sira no iha sorin seluk Sekretáriu Ezekutivu, Sr. Ambrósio 
Graciano Soares, halo aprezentasaun progresu no dezenvolvimentu 
atividade hosi PDHJ. Aleinde ne’e, iha mós aprezentasaun kona-ba fahe 
perspetiva ligadu ho nasionál no fronteira hosi Indonézia, Malázia no 
Filipina inklui ko’alia kona-ba implementasaun Planu Estratéjiku SEANF 
2022-2026. 

4.7.2. Kooperasaun PDHJ ho Entidade Nasionál 
4.7.2.1. Oradór ba Semináriu Nasionál 

Iha loron 24 fevereiru 2022, Provedora PDHJ, Sra. Jesuína Maria Ferreira 
Gomes, MPA, sai oradora iha semináriu nasionál iha Prizaun Fatukeru-
Gleno ho tema “Oinsá Maksalak Bele Hatene Sira nia Direitu iha Prosesu 
Justisa Formál no Dever iha Moris Sosiedade Antes no Depois Livre hosi 

Imajén 9. Foto hamutuk hosi Membru SEANF iha Konferênsia Anuál 
bá Dala XIX  

Prizaun”. Matéria ne’ebé Sra. Provedora aprezenta ba partisipante sira hosi 
Prizioneiru sira iha Prizaun kona-ba, oinsá funsaun servisu PDHJ nian hodi 

garante prizioneiru 
sira nia direitu. Iha 
esplikasaun, Sra. 
Provedora hateten ba 
prizioneiru sira katak, 
Provedoria hala’o 
monitorizasaun la’os 
de’it ba prizaun 
maibé, ba fatin hotu-
hotu. Monitorizasaun 
ba prizaun sai 
hanesan atividade 

regulár ba Provedór kada tinan sempre realiza. Monitorizasaun ba prizaun 
la’os de’it atu hare’e rekursu sira maibé, hare’e mós fasilidade prizaun tuir 
ona padraun internasionál ka la’e, no mós hare’e kondisaun guarda prizionál 
sira nian. Iha biban ne’e mós, Sra. Provedora hakle’an kona-ba; a) Direitu 
saida mak bele garantia ba prizioneiru sira hetan limitasaun ka suspensaun, 
no b) Direitu saida mak garantia nafatin tuir konstituisaun. Atividade ne’e, 
organiza hosi, ONG Haktanek Direitu Sidadaun (HDS) no oradór sia iha 
atividade ne’e mak Defensór Públiku Jerál, Dr. Câncio Xavier no abertura 
hosi Vise-Ministru Justisa akompaña hosi Diretór Servisu Prizaun 
Fatukeru-Gleno Ermera. 

4.7.2.2. Liberasaun ba Ekipa Monitorizasaun PDHJ iha Kampaña 
no Eleisaun Prezidensiál

Iha loron 28 fevereiru 2022, Provedora PDHJ, Sra. Jesuína Maria Ferreira 
Gomes, Comissário CAC, Dr. Sergio de Jesus Fernandes da Costa Hornai, 
Inspetor Geral IGE, Dr. Francisco de Carvalho no Reprezentante Prezidente 
CFP hamutuk iha edifísiu PDHJ Caicoli-Díli hodi realiza serimónia 
liberasaun (hosik) ekipa monitorizasaun PDHJ nian hamutuk na’in 28 
(ruanulu-resin-walu) destaka ba Munisípiu 12 inklui RAEOA hodi hala’o 
monitorizasaun ba kampaña no eleisaun prezidénsiál tinan 2022-2027. 
Liberasaun ida ne’e realiza atu formaliza ekipa monitorizasaun ba iha 
terrenu ho objetivu prinsipál mak atu identifika violasaun ba direitos 
humanos no boa governação hosi poder públiku sira nune’e bele halo 
prevensaun ba violasaun sira.  

Imajén 10. Sra. Provedora hato’o diskursu iha semináriu Nasionál 

Atividade monitorizasaun sei ajuda PDHJ atu avalia mudansa no 
kumprimentu estadu Timor-Leste haktuir ba prinsípiu boa governação no 
padraun direitos humanos internasionál ne’ebé hatuúr hosi tratadu 
internasionál direitos 
humanos no rezultadu 
hosi monitorizasaun 
sei relata ba 
instituisaun relevante 
sira hodi foti medida 
ne’ebé nesesáriu. 
Depois líder máximu 
hosi instituisaun 3 
(tolu) hanesan; PDHJ, 
CAC, IGE hato’o sira 
nia lia menon ba 
ekipa monitorizasaun 
sira, kontinua ho serimónia entrega no tara kartaun identidade 
monitorizasaun ne’ebé prepara hosi CNE atribui ba ekipa monitorizasaun 
PDHJ hodi uza durante iha terenu.  

PDHJ nu’udar instituisaun independente ho mandatu konstitusionál atu 
promove no proteje direitos humanos no promove boa governação iha 
Timor-Leste. Bazeia ba mandatu ne’ebé iha, PDHJ selebra akordu 
kuadrilaterál entre Instituisaun kontrolu hanesan PDHJ, CAC, CFP ho IGE 
fóku ba área promosaun no prevensaun. Tanba ne’e, servisu kooperasaun 
entre instituisaun 4 (haat) kontinua funsiona durante períodu kampaña ho 
eleisaun. Relasiona ho kooperasaun durante kampaña no eleisaun 
prezidensiál, instituisaun 4 (ha’at) ofisiálmente sei husik ekipa ba iha terenu 
hodi hala’o monitorizasaun ba kampaña no eleisaun durante tempu mak 
temi iha kalendáriu kampaña ne’ebé públika hosi CNE. 

4.7.2.3. Selebrasaun Aniversáriu PDHJ bá Dala XVII Iha TL 
Iha loron, 26 maiu 2022, PDHJ, ofisiálmente selebra nia aniversáriu ba dala 
XVIII “sanulu-resin-walu” ho tema jerál “PDHJ nia Susesu no Dezafiu 
hodi Proteje no Promove Direitos Humanos, Hametin Integridade no 
Promove Boa governação iha Timor-Leste”.  

 

Imajén 11. Ekipa Monitorizasaun simu kartaun identidade hosi Sra. 
Provedora 

Iha serimónia ne’e liuhosi diskursu, Prezidente Repúblika kongratula 
ezisténsia PDHJ ba dala XVIII, ba kualidade rezultadu di’ak instituisaun 
nian durante ne’e. “Parabéns ba Provedora ho ekipa tomak. Tinan ida ne’e 

ba dala XVIII, la’os 
parabéns ba tinan, 
maibé parabéns ba 
kualidade rezultadu 
instituisaun ne’e 
nian. Prezidénsia 
ida ne’e foin mak 
hahu loron lima liu 
ba, sei simu 
orientasaun apoiu 
hosi Provedoria, 
CAC instituisaun 

ne’ebé tane estadu demokrátiku no mós ajuda Prezidente Repúblika oinsá 
ita hakle’an Justisa”, hateten Prezidente Republika. Exsia PR hatutan, tinan-
tinan selebra instituisaun ne’e nia ezisténsia hodi hare’e no halo avaliasaun 
ba rezultadu no ohin selebra tanba Xefe Estadu rásik uluk bainhira hahu 
akompaña progressu PDHJ no hare’e instituisaun halo duni nia kna’ar ho 
di’ak. Instituisaun ne’e estabelese iha art. 27 KRDTL nu’udar órgaun 
independente ne’ebé iha funsaun apresia buka dalan atu atende sidadaun 
sira nia késar hasoru poder públiku, hare’e idak-idak la’o tuir lei, prevene 
injustisa no hadi’a injustisa. Atu garante mandatu konstituisaun ne’e 
estabele tuir lei nú. 7/2004 ne’ebé aprova estatutu PDHJ ho mandatu tolu, 
iha área direitos humanos, boa governação no anti-corrupção. Maibé, iha 
tinan 2009 halo alterasaun lei nú. 8/2009 revoga tiha kompeténsia anti-
corrupção hodi estabelese CAC nune’e, PDHJ hela de’it mandatu rua mak; 
direitos humanos no boa governação. Tanba ne’e, fó kompeténsia atu simu 
késar, halo investigasaun no mediasaun, fiskalizasaun no rekomendasaun.  
PDHJ mós submete ba Governu, PN, no órgaun kompetente sira ba paresér 
rekomendasaun proposta no relatóriu, kona-ba promosaun direitos 
humanos nian, no propoin alterasaun sira em vigór. Provedora hateten, 
durante tinan XVIII PDHJ iha nia planu estratéjiku 3 (tolu), primeiru 2007 
to’o 2010, segundu 2011 to’o 2020, terseiru 2021 to’o 2025. Iha tinan 2005 
PDHJ loke nia odamatan hodi hahu hala’o nia kna’ar, ho funsionáriu na’in 
16. Hosi 2011 to 2021 PDHJ dezempeña servisu ho forsa traballu hosi 57 

Imajén 12. Sesaun foto hamutuk iha selebrasaun aniversáriu 
PDHJ ba dala XVII 

to 143. Nune’e, durante tinan XVIII PDHJ halo peskiza hodi sukat sidadaun 
sira nia koñesimentu kona-ba ezisténsia PDHJ, hahu iha 2014 ho rezultadu 
iha 31%, peskiza daruak hatudu iha 40%, no peskiza datoluh hatudu sa’e ba 
56%, tanba ne’e tinan oin iha planu atu halo tán peskiza. Iha fatin hanesan 
Ministru Fidelis Leite Magalhaes, lori Primeiru-Ministru Taur Matan Ruak 
nia naran, Konsellu Ministru no Governu tomak, fó parabéns ba PDHJ no 
deseja kontinua servisu ho fidelidade no akompañamentu ba kna’ar hirak 
ne’ebé hatuúr ona iha konstituisaun RDTL. 

Koordenadór Rezidente ONU iha Timor-Leste, Sr. Roy Trivedy lori Nações 
Unidas nia naran hato’o parabéns ba tinan XVIII ezisténsia PDHJ nian no 

apresia ba servisu hotu 
ne’ebé durante tinan 
XVIII nia laran PDHJ 
konsege halo ona. Nia 
dehan, hanesan ita haree 
iha mundu agora maske 
iha koñesimentu maka’as 
kona-ba importánsia 
direitos humanos, 
kompromísiu, lei 
internasionál no nasionál 
lubuk ida maibé direitos 

humanos nafatin hetan agresaun ne’ebé konstanta iha mundu konflitu 
dezigualdade. Tanba ne’e, ezisténsia PDHJ importante tebes iha nasaun 
demokrátika ida hanesan Timor-Leste. Serimónia aniversáriu ne’e rásik 
partisipa hosi, Prezidente Repúblika, Dr. José Ramos-Horta, Prezidente 
Parlamentu Nasionál, Dr. Aniceto Longuinhos Guterres Lopes, 
Koordenadór Rezidente ONU iha Timor Leste, Sr. Roy Trivedy, 
reprezentante Governu, Sr. Ministru Fidelis Leite Magalhaes, Prokuradór 
Jerál Repúblika, Komisáriu CAC, Prezidente CFP, inklui parseiru servisu 
sira seluk ne’ebé mai hosi parte Governu, FALINTIL-FDTL, PNTL no mós 
instituisaun sosiedade sivíl sira. Selebrasaun ne’e realiza iha Salaun CNE 
Laline Larigutu. 

Imajén 13.Partisipante sira iha Aniversáriu PDHJ bá Dala 
XVII Iha TL 



78 
   

4.7.2.4. PDHJ Aprezenta Relatóriu Anuál 2021 iha Plenária 
Parlamentu Nasionál 

Iha loron, 28 juñu 2022, Provedora PDHJ, Sra. Jesuína Maria Ferreira 
Gomes, MPA, hamutuk ho Provedora-Adjunta ba direitos humanos, Sra. 
Benicia Eriana Magno, inklui kargu Diresaun no Xefia tomak iha nasionál 
aprezenta Relatóriu Anuál 2021 iha plenária PN. Liuhosi aprezentasaun Sra. 

Provedora hateten, 
konteúdu hosi relatóriu 
anuál 2021 nia 
kompozisaun bazeia ba 
prioridade estratéjika 4 
(ha’at) PDHJ nian ne’ebé 
define tiha ona iha Planu 
Estratéjiku ba tinan 2021-
2025. Hosi prioridade 
estratéjika refere mak 
konkretiza objetivu 

estratéjiku importante 4 (ha’at), hanesan: 1) Formasaun/treinamentu kona-
ba direitos humanos no boa governação; 2) Simu késar no investigasaun ba 
kazu sira kona-ba violasaun direitos humanos no prinsípiu boa governação; 
3) Fiskalizasaun no rekomendasaun ba instituisaun públika sira; 4) Boa 
governação no jestaun institusionál. Tuir rezultadu Perception Survey 
ne’ebé PDHJ hala’o ba sidadaun timoroan sira iha tinan 2018 hatudu 
aumenta hosi pursentu 40% iha tinan 2017 sa’e 56% iha tinan 2018, nune’e 
hatudu katak, autoridade públika no komunidade sira iha koñesimentu 
kona-ba direitos humanos no boa governação iha sira nia servisu loron-
loron. Maské nune’e, PDHJ iha 2019, 2020 no 2021 hala’o nafatin atividade 
sira hosi workshop no treinamentu hodi promove prinsípiu sira hosi boa 
governação no protesaun no promosaun ba direitu fundamentál ema ida-
idak nian nu’udar sidadaun, ba autoridade kompetente sira iha instituisaun 
públika sira, hodi hakle’an tán sira nia koñesimentu atu nune’e bele prevene 
violasaun hasoru prinsípiu direitos humanos no boa governação. Atividade 
hotu-hotu ne’ebé implementa hosi PDHJ hodi atinjé objetivu fundamentál 
ne’ebé proteje no promove direitos humanos no promosaun boa 
governação. Tanba ne’e, iha nia atendimentu ba públiku, PDHJ buka atu 
dezenvolve no mellora di’ak liután vizaun no misaun servisu ne’ebé define 
ona iha ninia estatutu orgániku no Planu Estratéjiku. Hare’e ba 

Imajén 14. Sra Provedora halo aprezentasaun ba Relatóriu 
Anuál 2021 iha Parlamentu Nasionál 

aprezentasaun hosi PDHJ nian, deputadu sira iha PN apresia no hato’o 
parabéns ba servisu Provedoria nian ne’ebé hanesan órgaun kontrolu ne’ebé 
mak sempre hala’o sira nia kna’ar hodi tau matan ba iha direitos humanos 
no boa governação. Maské nune’e, deputadu sira mós sujere ba PDHJ atu 
mantein di’ak liután nia servisu sira hodi nafatin promove direitos humanos 
no boa governação iha nasaun Timor-Leste.  

4.7.2.5. Abertura ba Formasaun ba Ofisiál FALINTIL-FDTL iha 
Komponente Terestre iha Baucau 

 Iha loron, 02 agostu 2022, Provedora-Adjunta ba direitos humanos, Sra. 
Benícia Eriana Magno, hamutuk ho Komandante interinu komponente 
Terestre, Kapitaun Constancio Asunção Alves no reprezentante UADU-
ONU, Sra. Amelia de Araújo, halo abertura ba atividade formasaun kona-
ba kna’ar FALINTIL-FDTL ba ofisiál sira iha Komponente Terestre iha 
Munisípiu Baucau. Iha Tempu hanesan Provedora-Adjunta ba direitos 
humanos hateten katak, kapasitasaun ba membru FALINTIL-FDTL ne’e ho 
objetivu prinsipál mak atu profisionaliza liután Forsa DefezaTimor-Leste 
nian hodi hala'o kna’ar no respeitu ba ordem hosi konstituisaun nian no mós 
leis ka regulamentus sira seluk ne’ebé vigora FALINTIL-FDTL sira nia 
kna’ar. Formasaun ne’e sei kontribui ba objetivu dezenvolvimentu 
sustentável (ODS) 16 kona-ba Paz, Justisa no Institusaun Forte, kontribui 
ba vizaun Planu Estratéziku Dezenvimentu (PED) 2011-2030, planu forsa 
2020 no mós kontribui ba implementasaun relatóriu CHEGA hosi komisaun 
apoiamentu, verdade no rekonsiliasaun no relativu hosi komisaun verdade 
no amizade. 

4.7.2.6. Realiza Programa Treinamentu ba Formadór Sira 
Iha loron, 08 agostu 2022, PDHJ, Ministériu Justisa (MJ) no Asosiasaun 
Prevensaun Tortura (APT) realiza programa treinamentu kona-ba 
prevensaun tortura ba pesoál formadór hamutuk na’in 19 (sanulu-resin-sia) 
ne’ebé mai hosi PDHJ na’in 10 (sanulu), MJ na’in 7 (hitu) no UADU-ONU 
na’in 2 (rua). Treinamentu ne’e hala’o durante loron 2 (rua) hahu hosi loron, 
08 to’o 09 agostu 2022. Objetivu hosi treinamentu ne’e atu hasa’e 
koñesimentu ne’ebé substantivu iha tópiku xave sira kona-ba prevensaun 
tortura ne’ebé relevante iha kontextu Timor-Leste nian. Partisipa iha 
programa ne’e Sra. Provedora hateten, treinamentu ne’e hanesan programa 
ba faze daruak nian tanba faze primeiru mak APT, MJ no PDHJ asina ona 
MoU ida hodi fortalese kooperasaun iha Timor-Leste liu-liu oinsá atu halo 
prevensaun ba tortura no tratamentu aat. No iha MoU ne’e iha área 
kooperasaun 3 (tolu) hanesan; I) Mak atu halo módulu ba prevensaun tortura 

nian, II) Halo treinamentu ba iha formadór sira no, III) Mak sei halo 
kapasitasaun ba iha Guarda Prizionál sira. 

 Iha diskursu Sra. Provedora 
hateten katak, faze dahuluk 
ne’e ita finaliza ona módulu 
ba prevensaun tortura 
ne’ebé mak lansa ona iha 
dia, 10 marsu 2022, ohin 
ne’e ita tama ba etapa 
daruak treinamentu ba iha 
treinadór sira no 
treinamentu ne’e sei fasilita 
hosi fasilitadór na’in rua, 
Sra. Sazira ho Sra. Silvia, 

ne’ebé sei akompaña mós hosi Provedora-Adjunta ba direitos humanos nian 
durante prosesu tomak. Nia hatutan, objetivu hosi treinamentu ne’e atu 

partilla koñesimentu ba iha 
treinadór sira nune’e bele 
hasa’e sira nia 
koñesimentu hodi 
transmite fali koñesimentu 
ne’ebé hetan hosi módulu 
sira ba iha Guarda 
Prizionál sira. Tanba iha 
módulu prevensaun ne’ebé 
lansa tiha ona iha ne’ebá 
kobre módulu 4 (haat) mak 
hanesan; 

 

1) Norma internasionál direitos humanos,  
2) Prizaun ne’ebé seguru no responsivu ba prizioneiru sira ka la’e, 
3) Ko’alia kona-ba, direitos humanos prizioneiru sira nian la hare’e ba 

sira ne’e sé, la hare’e ba krime saida mak sira halo, sira nafatin iha 
direitos humanos ne’ebé presiza protesaun, no  

4) Módulu ikus liu mak ko’alia kona-ba oinsá servisu hodi halo 
prevensaun ba iha tortura.  

Imajén 16. Realiza Programa Treinamentu ba Formadór 
sira  

Imajén 15. Sesaun aprezentasaun iha programa 
treinamentu ba formadór sira 



81 
  

Iha fatin hanesan, Ministru Justisa, Dr. Tiago Amaral Sarmento, liuhosi nia 
intervensaun hato’o ba guarda prizionál sira ne’ebé mak atu tuir treinamentu 
tenké aproveita didi’ak oportunidade ida ne’e.  Iha nia intevensaun Ministru 
Justisa hateten “Ita-boot sira iha dever atu tuir formasaun ida ne’e, atu 
hatene liu, atu aplika iha prizaun hotu-hotu iha Timor-Leste, 
rekomendasaun ne’ebé mai hosi konvensaun direitos humanos ne’ebé foin 
dada’uk fó ba iha Ministru Justiça rona no iha preokupasaun lubuk ida, 
tanba ne’e aproveita didi’ak formasaun ida ne’e para depois ita-boot sira 
hamutuk ho PDHJ halo fali formasaun ba kolega sira guarda prizionál iha 
Becora, Gleno no Suai”. Ministru hatutan tán katak, “Formadu sira presiza 
aproveita didi’ak tempu sira ne’e no kárik iha dúvida ruma tenké husu 
esklaresimentu didi’ak tanba ita sira mak sei fó fali formasaun ba kolega 
sira seluk tanba sé mestre la han bosu mak alunu sira bosu liu mestre bele 
hamriik mate fatin tanba alunus mak hatene liu fali nia mestre ne’e 
problema boot. Tanba ne’e formador tenké hatene domina liu iha matéria 
sira”. Reprezentante APT, Sra. Shazeera Zawawi, mós liuhosi nia 
intervensaun haktuir katak sira nia parte prontu atu koopera no apoiu nafatin 
PDHJ atu bele implementa programa treinamentu la’o ho di’ak. Atividade 
ne’e realiza iha Salaun Ana Lemos, UN Meeting Room, Caicoli- Díli, hetan 
partisipasaun máximu hosi Provedora-Adjunta ba direitos humanos, Sra. 
Benicia Eriana Magno, Fasilitadór treinametnu hosi APT, Sra. Sylvia Dias, 
inklui Diretór sira hosi MJ no Diretór Guarda Prizionál no mós treinadór 
sira hosi PDHJ, UADU no MJ.  

4.7.2.7. Abertura Formasaun Kona-ba Kna'ar FALINTIL-FDTL 
ba Ofisiál Sira iha Komponente Naval iha Hera 

Iha loron, 05 setembru 2022, reprezentante Provedora, atuál Xefe Gabinete 
Koordenasaun Institusionál 
PDHJ, Sr. Silvino Saldanha 
Pereira, hamutuk ho 
Kapitaun Mar no Guerra, 
Sr. Eugenio das Neves, no 
reprezentante UADU-
ONU, Sra. Amélia de 
Araújo, halo abertura ba 
atividade formasaun kona-
ba kna’ar FALINTIL-
FDTL no direitos humanos Imajén 17. Xefe Gabinete RPCI halo abertura ba 

formasaun iha Komponente Naval Hera 

ba ofisiál FALINTIL-FDTL na’in 25 iha Komponente Naval Hera. Xefe 
Gabinete PDHJ, hateten Kapasitasaun ba membru FALINTIL-FDTL ne’e 
ho objetivu prinsipál mak atu profisionaliza liu tán forsa Timor-Leste nian 
hodi hala’o kna’ar no respeitu ba ordem hosi konstituisaun nian no mós lei 
ka regulamentu sira seluk ne’ebé vigora FALINTIL-FDTL sira Nia kna’ar.  

Iha fatin hanesan, Kapitaun Mar no Guerra, Sr. Eugenio das Neves, mós 
afirma katak, “apresia tebes ho formasaun ne’e tanba hosi formasaun ne’e 
bele fahe matenek no esperiénsia ne’ebé iha, ba soldadu sira no ofisiál sira 
atu nune’e sira bele hatene oinsá bele hala’o sira nia misaun ho di’ak iha 
futuru. Ami forsa armadas presiza tebes formasaun sira hanesan ne’e para 
bele ajuda ami iha tempu ne’ebé de’it ami hala’o ami nia kna’ar atu kombate 
no atu nune’e ami nia asaun labele viola lei sira ne’ebé vigora iha ita nia 
rain”. Iha intervensaun Kapitaun ne’e haktuir ba nia soldadu sira katak, 
“Ema seluk iha vontade hakarak fahe sira nia matenek tanba ne’e ita mós 
tenké iha vontade di’ak hodi simu nune’e bele hetan rezultadu ida ne’ebé 
di’ak, tanba bainhira la iha vontade atu simu mak ema ida ne’ebé atu fahe 
nia matenek nia vontade sei la iha. Tanba ne’e, ba forsa armada sira ne’ebé 
mak tuir formasaun ne’e tenké fóku hodi partisipa máximu iha formasaun 
ne’ebé mak sei realiza durante semana 1 (ida) nia laran ne’e, tanba 
formasaun ne’e di’ak ba futuru forsa armada sira nian, tanba kada asaun 
ne’ebé mak Forsa armada sira halo ema la temi pesoál ida-idak nia naran 
maibé, ema temi instuisaun F-DTL nia naran. Tanba ne’e hakarak enkoraza 
ita-boot sira aprende ho fuan hodi bele hetan rezultadu ida ne’ebé di’ak, 
tanba iha terenu mak foin justifika valór hosi formasaun ida ne’e katak, imi 
aprende ona no halo tuir ka la’e. Tanba ne’e tenké aprende ho fuan”. 
Entretantu, formasaun ne’e rásik sei realiza durante loron 5 (lima) nia laran 
hahu hosi loron, 05 to’o 09 setembru 2022, no realiza iha komponente Navál 
Hera no fasilita hosi treinadór PDHJ, UADU, Ministériu Defeza no 
FALINTIL-FDTL. 

4.7.2.8. Formasaun Direitos Humanos ba Membru Polísia UPF iha 
Batugade 

Iha loron, 17 outubru 2022, reprezenta Provedora, atuál Xefe Gabinete, Sr. 
Silvino Saldanha Pereira, hamutuk ho Asistente Superintendente Unidade 
Patrullamentu Fronteira (UPF), Carlos Maia, no reprezentante UADU-

ONU, Sra. Amelia de 
Araújo, ofisialmente 
abertura atividade 
formasaun direitos 
humanos ba Membru 
Polísia UPF iha 
Batugade. Xefe 
Gabinete, Sr. Silvino 
Saldanha Pereira, iha 
nia liafuan abertura 
hateten, “Espera ho 
formasaun ida ne’e, sai 

hanesan referénsia ida ne’ebé bele aumenta formandu sira nia koñesimentu 
iha kna’ar loro-loron nian ne’ebé liga ho direitos humanos. Tanba iha liña 
fronteira ne’e dala ruma sempre akontese atividade sira ne’ebé kontra lei ho 
ida ne’e husu ba membru UPF sira atu partisipa máximu hodi bele 
komprende explikasaun hosi formadór sira kona-ba lei no direitos humanos 
hodi bele hasa’e ita-boot sira nia koñesimentu hodi bele implementa servisu 
loro-loron iha terenu. Iha oportunidade ne’e lori Provedora nia naran hato’o 
mós agradesimentu ba MI, Komandu Jerál PNTL, no mós UPF, ba 
kooperasaun di’ak hodi organiza no fornese fatin ba iha atividade 
formasaun ne’e”. Iha fatin hanesan, Assistente Superintendente, Carlos 
Maia, mós haktuir katak, “Liuhosi formasaun ida ne’e fiar bele minimiza 
asaun ne’ebé Membru Unidade Patrullamentu Fronteira sira halo ba 
Komunidade sira durante ne’e”. Entretatu, formasaun ne’e rásik sei realiza 
durante loron 5 (lima), hahu hosi loron, 17-21 outubru 2022, iha Kampaun 
UPF Batugade, no partisipa hosi Membru UPF hamutuk 25 (ruanulu-resin-
lima). 

Imajén 18. Sesaun foto hamutuk Formasaun ba membru 
UPF iha Batugade 

4.7.2.9. Aprezentasaun Ezekusaun OJE 2022 iha Komisaun A- PN 

Iha loron, 14 outubru 2022, Provedór Interinu atuál Provedór-Adjuntu ba 
Boa Governação, Sr. José Telo Soares Cristovão, hamutuk ho ekipa, iha 

kuarta-feira 12 outubru 
2022 partisipa iha 
audiénsia públika ho 
Komisaun A-PN, hodi 
halo aprezentasaun 
kona-ba ezekusaun 
orsamentu PDHJ ba 
tinan 2022 nian, no 
aumezmu tempu halo 
aprezentasaun kona-ba 
PAA no proposta OJE 

nian ba tinan 2023. Iha aprezentasaun ne’e hosi Komisaun A-PN lidera 
direta hosi Prezidente Komisaun A, Sr. Deputadu, Joaquim dos Santos 
“Boroluli”. 

4.7.2.10. Enseramentu Formasaun Direitos Humanos ba 
Membru UPF iha Batugade 

Iha loron, 21 outubru 2022, Provedór-Adjuntu ba Boa Governação, Sr. José 
Telo Soares Cristovão, ho Komandante UPF, Sr. Euclides Belo, ensera 
formasaun direitos humanos ba Membru Polísia UPF iha Batugade ne’ebé 
mak hala’o durante loron 5 (lima) nia laran hahu hosi loron, 17-21 outubru 
2022. Aumezmu tempu fahe sertifikadu símbolikamente ba membru UPF 
na’in 3 (tolu). Provedór Adjuntu Sr. José Telo Soares Cristovão, iha nia 
diskursu hateten, “Espera durante loron lima ne’e fiar katak, formandu sira 
aproveita di’ak no konserta máximu ba formasaun ida ne’e, maibé la 
signifika liuhosi formasaun sira ne’e atu halakhon kedas violasaun direitos 
humanos ne’e la’e maibé, pelumenus liuhosi formasaun sira hanesan ne’e 
bele ajuda ita oinsá bele redúz oituan kazu sira ne’ebé liga ho violasaun 
direitos humanos nian.  

Imajén 19. Ekipa PDHJ halo audénsia públika ho Komissaun A 
Parlamentu Nasionál  

Formasaun ne’e la’os iha aula laran de’it, maibé bele liuhosi meiu sira 
hanesan baihira ita-boot sira tuúr hamutuk iha tempu saida de’it bele halo 

diskusaun entre ita-boot ho 
kolega sira atu nune’e bele 
ajuda kolega sira hosi UADU 
no PDHJ tanba liuhosi 
kapasitasaun no formasaun 
sira ne’e ita mós gasta osan 
tanba ne’e, aproveita halo 
di’ak no kosentra máximu ba 
formasaun sira ne’e hodi 
hadi’a ita nia nasaun ida ne’e 
iha futuru, ha’u hodi 
instituisaun PDHJ hakarak fó 

agradese tebes ba komandante UPF, Sr. Euclides Belo no nia membru sira 
hotu”. Iha fatin hanesan, Komandante UPF, Sr. Euclides Belo, iha nia 
diskursu hateten, “Formasaun loron 5 (lima) ne’e pertinente tebes, tanba lei 
órganika foun nú. 51/2022, lei refere rigorozu tebes, tanba ne’e mak ita sira 
uza farda ne’e labele hare’e ba deviza ne’ebé iha maibé, ita tenké iha 
koñesimentu ida hanesan, tanba ita iha filozofia ida katak (ita tenki hatene 
hanesan) hamriik hanesan hodi serví nasaun ida ne’e. Membru UPF sira 
ne’ebé tuir formasaun ida ne’e atu aplika informasaun ka matéria sira ne’e 
hetan ona liuhosi formasaun ida atu aplika iha ita nia kna’ar loro-loron nian 
hodi hasoru ita nia komunidade sira, durante ne’e ita la iha problema boot 
ho komunidade sira no espera liuhosi formasaun sira ne’e bele halo di’ak 
liután servisu UPF nian iha futuru no iha relasaun di’ak tebes ho 
komunidade sira. Aumezmu tempu ha’u taka formasaun ida ne’e”. 
Entretantu formasaun ne’e rásik realiza durante loron 5 nia laran, hahu hosi 
loron, 17-21 outubru 2022, iha Quartel UPF Batugade, no partisipa hosi 
membru UPF hamutuk na’in 25 (ruanulu-resin-lima).

Imajén 20. Sr. Provedór-Adjuntu entrega sertifikadu 
ba membru UPF 

4.7.2.11. PDHJ Realiza Formasaun iha Akadémia Polísia 
Iha loron, 24 outubru 2022, Provodera-Adjunta ba direitos humanos, Sra. 
Benícia Eriana Magno, akompaña hosi II Komandante Munisípiu Díli, 
Superintendente Sr. João Sancho Pires, Xefe Departamentu Formasaun, Sr. 
Carlito Mauloe no reprezentante UADU, Sra. Amélia de Araújo, halo 
abertura formasaun ba membru PNTL hamutuk na’in 25 (ruanulu-resin-
lima)  iha Akádemia 
PNTL Comoro. 
Atividade formasaun 
kona-ba kna’ar PNTL 
no direitos humanos ho 
objetivu atu haforsa no 
fahe informasaun kona-
ba direitos humanos atu 
nune’e, membru PNTL 
sira hala’o kna’ar iha 
terenu bazeia ba lei no 
ordem, inklui atu respeita mós direitu fundamentál sidadaun ida-idak nian 
iha Timor-Leste. Provedora-Adjunta hateten, PDHJ iha espetativa atu fó 
formasaun ba membru PNTL ho númeru ne’ebé boot iha planu sira tuir mai, 
tanba até data formasaun ba membru PNTL kobre de’it 12% iha tinan 7 
(hitu) nia laran. Vizaun PDHJ nian mak atu hasa’e númeru partisipante hodi 
tuir formasaun relasiona ho kna’ar PNTL nian no direitos humanos. Iha 
fatin hanesan, Xefe Departamentu Formasaun, Sr. Carlito Mauloe mós 
afirma katak, PNTL prontu nafatin atu halo koperasaun no husu mós atu 
PDHJ fó nafatin formasaun ba membru PNTL atu habelar koñesimentu no 
abilidade kona-ba oinsá Polísia hala’o kna’ar ho respeitu ba direitos 
humanos. Entretantu, formadór sira ba atividade formasaun ne’e kompostu 
hosi ekipa PDHJ, UADU no PNTL, ne’ebé sei realiza durante loron 5 
(lima), hahu hosi 24 to’o 28 outubru 2023. 

Imajén 21. Sra. Provedora-Adjunta halo abertura Formasaun iha 
Akadémia Polísia 

4.7.2.12. Partispasaun Atividade Hosi PLAN Internasionál  

Iha loron, 28 outubru 2022, Provedór-Adjuntu ba Boa Governação, Sr. José 
Telo Soares Cristovão, sai hanesan oradór iha atividade hosi Plan 
Internasionál Timor-Leste ho parseiru Movimentu Feto Foin-sa’e Timor-
Leste (MOFFE), iha aprezentasaun ne’e Provedór-Adjuntu aprezenta 
matéria ho tópiku “Mekanizmu Komunikasaun Oinsá Foin-Sa’e Sira Bele 

Hametin no Estebelese 
Relasaun Di’ak entre 
Grupu Foin-Sa’e sira ho 
Governu no halo Mudansa 
Sosiál Liuhosi Influénsia 
Pozitivu no Advokasia”. 
Aprezentasaun ne’e Sr. 
Provedór-Adjuntu ko’alia 
kona-ba, baze legál PDHJ 
nian no mandatu no 
atividade bazeia ba 

estatutu PDHJ nú. 7/2004, no ko’alia mós kona-ba definisaun 
komunikasaun, mekanizmu komunikasaun no oinsá estabelese relasaun 
entre grupu foin-sa’e sira ho governu, atu nune’e iha futuru bele sai di’ak 
liután ba foin-sa’e sira no ba Nasaun Timor-Leste. Oradór ba semináriu ida 
ne’e kompostu hosi Provedór-Adjuntu, Diretora Ezekutivu Rede Feto 
Timor-Leste no Diretór FONGTIL, partisipante sira ne’ebé partisipa iha 
semináriu ida ne’e mak hanesan grupu juventude hamutuk na’in 10 (sanulu) 
iha Díli no mós hosi munisipíu Aileu no Ainaro, sira nia partisipasaun 
máximu tebes iha atividade semináriu ida ne’e. Atividade ne’e hala’o iha 
salaun Pusat Budaya Indonesia (PBI) iha Timor-Leste. 

4.7.2.13. Abertura Treinamentu Ba Membru Polísia Militár 
Iha loron 07 novembru 2022, Provedora-Adjunta ba direitos humanos, Sra. 
Benícia Eriana Magno, hamutuk ho II Komandante Polísia Militár, Majór 
Luís Paulino da Silva “Soran”, no UADU-ONU iha Timor-Leste, Sra. 
Claúdia Diaz, halo abertura treinamentu ba membru Polísia Militár iha 
Kuartél Polísia Militár iha Quintál-Boot, Díli. Ekipa ne’ebé kompostu hosi 
formadór PDHJ, UADU, MD no FALINTIL-FDTL, sei fó treinametu ba 
partisipante Polísia Militár hamutuk 17 (sanulu-resin-hitu) durante semana 
ida. 

Imajén 22. Sr. Provedór-Adjuntu sai oradór iha 
atividade Plan Internasionál  

Treinamentu ne’e sei hakle’an liután membru Polísia Militár sira nia 
kompriensaun ka 
koñesimentu kona-ba 
direitos humanos hodi 
kontribui ba misaun páz 
iha rai laran no rai li’ur. 
Aleinde ne’e, sei hasa’e 
mós koñesimentu kona-
ba Devér Estadu, ne’ebé 
inklui FALINTIL-
FDTL, atu respeita, 
proteje no realiza 

direitos humanos ne’ebé hatutan ona iha Konstituisaun. 

4.7.2.14. Enseramentu Formasaun ba Membru Polísia Militár no 
FALINTIL-FDTL  

Iha loron 11 novembru 2022, Provedora-Adjunta, Sra. Benícia Eriana 
Magno, hamutuk ho Komandante Unidade Polísia Militár, Sr. Abel da 
Costa Xavier Niki, no II Komandante Polísia Militár, Maijór Luís Paulino 
da Silva Soran, halo enseramentu formasaun ba membru Polísia Militár no 

FALINTIL-FDTL 
hamutuk 17 iha Kuartél 
Polísia Militár Quintal-
Boot, Díli. Ikus mai 
partisipante sira simu 

sertifikadu 
símbolikamente ne’ebé 
prepara hosi formadór 
sira. Provedora-Adjunta 
hateten, “Kooperasaun 
ne’e hanesan onra ida bá 

PDHJ tanba ho formasaun ne’e bele hasa’e koñesimentu membru 
FALINTIL-FDTL nian kona-ba direitos humanos no prinsípiu fundamentál 
sira iha Timor-Leste. Aleinde ne e, formasaun ida ne’e mós bele kontribui 
ba planu estratéjiku dezenvolvimentu (PED) 2011-2030. Instituisaun 
seguransa iha papél importante atu hametin estadu direitu demokrátiku. Iha 
mós oportunidade bele partisipa misaun manutensaun páz iha mundu. 

Imajén 24. Sesaun foto hamutuk iha enseramentu 
treinamentu ba membru Polísia Militar iha Kuartel Kintál-
Boot.  

Imajén 23. Sesaun foto hamutuk iha abertura treinamentu 
ba membru PM iha Kuartel Quintál-Boot

4.7.2.15. Enkontru Konjunta Kona-ba Prosesu Atendimentu 
Dignu ba Direitu Guarda Prizionál Sira 

Iha loron, 15 novembru 2022, ekipa rede apoiu servisu prizionál ne’ebé 
kompostu hosi, PDHJ, MSSI, MJ, Diretór Prizaun Becora no Gleno inklui 
sosiedade sivíl sira mak hanesan, SASCAS, Asosiasaun HAK, PRADET, 
ALFELA, SHC-CCM, Defensoria Públiku no HDS realiza enkontru 
hamutuk hodi deskute kona-ba prosesu atendimentu ne’ebé dignu ba guarda 
prizionál sira nian direitu no 
mós direitu prezu sira nian 
hodi bele hetan tratamentu 
ne’ebé mak dignu maské 
sira nia direitu ba liberdade 
mak limite. Iha enkontru 
ne’e, iha abertura 
Provedora-Adjunta ba 
Direitos Humanos, Sra. 
Benícia Eriana Magno, 
hateten, enkontru ne’e hanesan enkontru rutina ne’ebé mak sempre realiza 
maibé, hafoin pandémia Covid-19 mosu, ekipa ne’e seidauk enkontru no 
foin enkontru fila fali ne’e duni, enkontru ne’e hanesan enkontru importante 
ida ne’ebé mak presiza realiza nune’e bele hamutuk tau matan hodi apoiu 
ba iha rede servisu prizionál sira nian. Aleinde ne’e, Diretór DFR-PDHJ, 
Sr. Bartolomeu Gonçalves, mós agradese no nafatin husu ba MJ atu prontu 
apoiu nafatin atividade rede apoiu prizionál sira nian nune’e, bele ajuda 
hadi’ak liután sistema tratamentu ne’ebé dignu ba iha prezu no guarda 
prizionál sira nia direitu bá moris. Entretantu, enkontru ne’e rasik realiza 
iha sala Biblioteka PDHJ Caicoli no hetan partisipasaun máximu hosi 
parseiru servisu hotu. 

4.7.2.16. Abertura Formasaun Dahuluk ba Guarda Prizionál iha 
Gleno  

Iha loron, 16 novembru 2022, ekipa formadór PDHJ, fasilita formasaun 
dahuluk ba guarda prizionál hamutuk na’in 25 iha Prizaun Gleno. Semináriu 
ne’e, ho objetivu atu bele hasa’e guarda prizionál sira nia koñesimentu iha 
área prevensaun ba tortura nian nune’e sira bele sai profisionál liután iha 
sira nia servisu loro-loron.  

Imajén 25. Sesaun foto hamutuk iha enkontru konjunta 
kona-bá prosesu atendimentu dignu 

Iha abertura ba formasaun ida ne’e, Provedora-Adjunta ba área Direitos 
Humanos, Sra. Benícia Eriana Magno, hateten, Eventu ne’e realiza tanba, 
iha 2020 PDHJ, MJ ho APT (iha Jenebra), asina MoU ida atu fó formasaun 
ba guarda Prizionál sira kona-ba prevensaun tortura, tratamentu a’at, kruel, 
degradante no dezumanu. Ne’e duni, husu ba Diretór Guarda Prizaun sira 

atu bele husik guarda 
prizionál sira ne’ebé 
mak selesionadu ona 
atu partisipa iha 
formasaun ne’e bele 
dedika sira nia án 
tomak hodi partisipa 
ho ativu iha formasaun 
ne’e. Tanba kada 
kapítulu iha módulu 
hirak ne’e esklarese 
pontu sira ne’ebé 

guarda prizionál sira enfrenta bainhira asume sira nia funsaun no 
responsabilidade loro-loron nian, inklui oinsá atu implementa regra no 
regulamentu sira ne’ebé bandu hahalok tortura no tratamentu a’at; konstrui 
prizaun ida ne’ebé seguru no responsivu; proteje prizoneiru sira iha 
situasaun hirak ne’ebé vulnerável hosi risku sira ba tortura no tratamentu 
aat; no servisu ho parte sira interesadu iha nível nasionál hodi prevene 
tortura. Iha fatin hanesan Diretór Prizaun Gleno, Sr. Nito Maria dos Santos, 
hateten “Lori Ministériu Justisa nia naran hato’o agradese ba PDHJ, no ba 
maluk sira ne’ebé partisipa iha elaborasaun manuál ida ne’e no agradese 
tanba ikus mai bele realiza programa formasaun ida ne’e. Tanba matéria ida 
ne’e importante ba guarda prizaun tanba kuaze tinan 10 ona ami la hetan 
matéria ida ne’e para atu refreshing fali ami nia kakutak nune’e, bele hatudu 
ba mundu katak, ita mós servisu bazeia ba padraun direitos humanos. Tanba 
ne’e, husu ba guarda prizionál sira atu aproveita didi’ak formasaun ida ne’e 
nune’e bele aumenta liután ita-boot sira nia matenek nune’e ita-boot sira 
bele sai profisionál liután iha servisu loro-loron nian. Entretantu, formasaun 
ne’e rásik realiza durante loron 3, hahu iha loron 16 to’o 18 novembru 2022. 

Imajén 26. Realizasaun formasaun ba guarda prizionál sira 
iha Gleno 

4.7.2.17. Semináriu ba Funsionáriu Públiku Iha Munisípiu 
Manufahi 

Iha loron 22 to’o 23 novembru 2022, PDHJ hala’o semináriu ba funsionáriu 
públiku iha munisípiu Manufahi, ho tema jerál ba atividade ida ne’e mak 
“Prevene no Kombate Korrupsaun, hodi Promove Boa Governação no 
Proteje Direitos Humanos iha Servisu Administrasaun Públiku”, iha salaun 
Munisípiu Manufahi. Semináriu ne’e hala’o tanba hetan akordu hosi 
instituisaun 4 (ha’at) mak hanesan, PDHJ, CAC, CFP, no IGE, akordu ne’e 
tama ona renovasaun ba faze II tanba, instituisaun ha’at ne’e mak iha 
responsabilidade atu tau matan ba boa governação, proteje direitos 
humanos ema nian inklui mós funsionáriu públiku sira nian. Objetivu hosi 
semináriu ne’e atu fahe informasaun kona-ba, oinsá bele prevene no 
kombate korrupsaun, promove boa governação, proteje direitos humanos 
no mós direitu no dever funsionáriu públiku iha administrasaun públika 
inklui mós kontrolu internu ne’ebé nia kna’ar ne’e halo hosi inspesaun 
estadu.  Provedora PDHJ, Sra. Jesuína Maria F. Gomes, MPA, hateten, 
“Workshop ne’e hala’o hodi fahe informasaun atu nune’e hakle’an liután 
ita-boot sira nia koñesimentu atu nune’e labele halo iregularidade iha 
instituisaun ida-idak”. 

Iha fatin hanesan Administradór munisípiu Manufahi, Sr. Arantes Isaac 
Sarmento, hateten, “Hanesan servidór ba povu iha Munisípiu Manufahi 
agradese no apresia tebes ba programa ida ne’e, ne’ebé hanoin mai hosi 

PDHJ, CAC, CFP 
no mós IGE, bele 
halo ona workshop 
ida ne’e atu nune’e 
bele fó hanoin fila-
fali ba funsionáriu 
públiku sira, liu-liu 
kargu xefia sira 
ne’ebé durante 
ne’e hala’o kna’ar 

iha administrasaun públiku. Ita ko’alia kona-ba boa governação ne’e 
presiza ajente estadu ka servidór estadu sira tenké servisu ho didi’ak, tenké 
fó konfiansa ba komunidade no ita nia povu, povu iha konfiansa ba estadu 
bainhira servidór estadu sira nia servisu di’ak iha komuniddade sira nia 
le’et, ne’e mak ita bele dehan boa governação, nune’e mak ita bele lori mós 

Imajén 27. Sesaun foto hamutuk iha Semináriu bá Funsionáriu 
Públiku Iha Munisípiu Manufahi 

benefisiu no prosperidade ida ba povu no ita nia nasaun. Tanba ne’e mak 
ha’u atu dehan ita sira servidór ba estadu ne’e atan ba povu sira nian no 
labele dehan ita ne’e liurai povu ninian, workshop ida ne’e ajuda tebes ita 
hodi prevene no kombate korrupsaun direta no indireta hosi servidór estadu 
ka aparellu estadu sira nian”. Entretantu, iha sesaun primeiru ba semináriu 
ne’e iha oradór na’in rua mak hanesan, oradór dahuluk mak Provedora 
PDHJ, Sra. Jesuína Maria F. Gomes, MPA, ho tema ba aprezentasun nian 
mak “Papel PDHJ iha Kontextu Promosaun ba Boa Governação”, Oradór 
daruak mak, Komisáriu CAC, Dr. Sergio de Jesus Hornai, tema ba 
aprezentasaun mak “Tipu no formas korrupsaun iha setór públiku iha 
preseitu lei nú.7/2022, medida sira ba kombate korrupsaun”. Partisipa iha 
semináriu ne’e kompostu hosi Prezidente CFP, Sr. Faustino Cardoso, 
Diretora DT Same, Sra. Francelina Tilman, partisipa mós hosi 
Administrador Postu Administrativu ha’at mak hanesan, Postu 
Administrativu Same, Alas, Turiscai, Fatuberliu no mós hosi funsionáriu 
públiku sira no kargu xefia sira iha munisípiu Manufahi no ema hotu 
partisipa máximu iha semináriu ida ne’e. 

4.7.2.18. Konferénsia Imprensa ba Komemorasaun Loron 
Mundiál Kontra-Korupsaun iha Timor-Leste 

Iha loron 23 novembru 2022, PDHJ hamutuk ho CAC, GOPAC no CEPAD, 
realiza konferénsia imprensa, iha sala reuniaun CAC, Faról, aumezmu 
tempu lansa atividade Semana Anti-Korrupsaun ho tema jerál “Promove 

Partisipasaun Públika Hodi 
Prevene no Kombate 
Korrupsaun atu komemora 
Loron Mundiál Kontra-
Korrupsaun iha Timor-Leste”. 
Iha loron lansamentu atividade 
refere, konta ho prezensa hosi 
Komisáriu CAC, Sr. Sérgio 
Hornai, Adjuntu-Komisáriu 
CAC, Sr. Luís Sampaio, 

Provedór-Adjuntu ba Boa Governação, Sr. José Telo Soares Cristóvão, 
Prezidente GOPAC, Sr. Deputadu Adriano do Nascimento no Diretór 
CEPAD, Sr. João Boavida.  Atividade semana anti-korrupsaun, sei hala’o 
hosi loron 23 novembru to’o loron 10 dezembru 2022, ho objetivu atu 
hasa’e partisipasaun públika no ativa hodi luta ba prevensaun no kombate 

Imajén 28. Sesaun foto hamutuk iha Komemorasaun 
Loron Mundiál Kontra-Korupsaun iha Timor-Leste 

korrupsaun; promove konsiénsia públika no enkoraja partisipasaun populár 
iha fiskalizasaun programa no polítika públika sira Estadu nian. 

4.7.2.19. Asina Akordu Entre PDHJ ho Komandu FALINTIL-
FDTL   

Iha loron 24 novembru 2022, Provedora PDHJ, Sra. Jesuína Maria Ferreira 
Gomes, MPA, reprezenta instituisaun PDHJ, hamutuk ho Chefe Estado 
Maior General das Forças Armadas FALINTIL-FDTL, Tenente General 
Domingos Raul ‘Falur Rate Laek’, asina akordu kooperasaun entre PDHJ 
no Komando FALINTIL-FDTL iha área promosaun no protesaun direitos 
humanos no promove boa governação iha Timor-Leste. Iha abertura, Sra. 
Provedora hateten, objetivu importánsia hosi akordu ne’e mak;  

1) Atu haforsa kooperasaun instituisionál no esforsu koletivu hodi 
promove no proteje direitos humanos, prevene prátika krime iha 
administrasaun públika no iha ezersísiu funsaun públika no 
administrasaun la di’ak. 

2) Hasa’e kapasidade instituisaun no pesoál sira liuhosi atividade 
treinamentu, semináriu, diseminasaun no mós atividade seluk 
ne’ebé mak iha aspetu/natureza hasa’e no aumenta koñesimentu 
membru FALINTIL-FDTL iha área direitos humanos no boa 
governação. 

3) Atu fortalese kooperasaun iha prosesu investigasaun violasaun 
direitos humanos no boa governação ne’ebé PDHJ hala’o. Chefe 
Estado Maior General FALINTIL-FDTL sei apoiu no kolabora hodi 
autoriza membru sira marka prezensa iha PDHJ tuir konvokatóriu 
ne’ebé PDHJ haruka. Karik la iha posibilidade atu marka prezensa 
tenké fó justifikasaun tuir óras no data ne’ebé determina. 

 Sra. Provedora hatutan, iha tinan 2016, PDHJ, Komandu FALINTIL-
FDTL ho MD Asina ToR ho objetivu espesífiku tolu mak hanesan,  

1) Dezenvolve manuál treinamentu kona-ba kna’ar FALINTIL-FDTL 
no direitos humanos ne’ebé utiliza ona ba formasaun ba membru 
hahu iha tinan 2018;  

2) Prepara treinadór hosi membru FALINTIL-FDTL, hamutuk na’in 7 
(hitu) kompostu hosi; Maijór na’in 2 (rua), Tenente na’in 4 (ha’at) 
no Sarjetu na’in 1 (ida).  

3) Organiza treinamentu regulár ba membru FALINTIL-FDTL iha 
Timor-Leste, implementa ona hahú tinan 2018 to’o agora. 

Ohin kontinua kooperasaun ne’ebé estabelese ona liuhosi ToR iha forma 
akordu koperasaun entre PDHJ no FALINTIL-FDTL. Iha ToR uluk fóku 
de’it ba área direitos humanos maibé, iha akordu ida ne’e sei inklui mós boa 
governação. Dezde tinan 2018 to’o agora, ekipa konjunta ne’ebé mai hosi, 
PDHJ, Komandu FALINTIL-FDTL, MD no UADU konsege realiza ona 
formasaun hamutuk dala 15 (sanulu-resin-lima) ba membru FALINTIL-
FDTL hosi komponente terrestre dala 8 (walu), komponente navál dala 4 
(ha’at), Polísia Militár dala 2 (rua) no CAS dala 1 (ida). Total formadu 
hamutuk na’in 342 (mane: 304, feto: 38). Númeru feto menus tebes, ho 
nune’e enkoraja nafatin ba Tenente General atu promove nafatin feto iha 
treinamentu hirak tuir mai”. 

Iha oportunidade ne’e, Sra. Provedora mós hato’o agradesimentu ba 
Komandu FALINTIL-FDTL ba kooperasaun di’ak ne’ebé la’o tiha ona hodi 
hasa’e koñesimentu no kompreensaun atu prátika iha servisu loro-loron no 
mós prepara forsa armada sai profisionál no di’ak liu tán ne’ebé iha 
koñesimentu kle’an kona-ba regra no norma internasionál sira hodi respeita 

nafatin ba direitos 
humanos bainhira 
partisipa no kontribui ba 
misaun manutensaun 
paz ONU nian iha 
mundu no mós hodi 
promove boa 
governação iha 
instituisaun FALINTIL-
FDTL. Tanba ne’e, hein 
katak ho programa 
kapasitasaun direitos 
humanos no boa 

governação bele kontribui hodi alkansa Timor-Leste nia vizaun iha Planu 
Estratéjiku ba Defeza no Seguransa Nasionál.  

Iha fatin hanesan, Xefe Estado-Major Jeneral FALINTIL-FDTL, Tenente 
General Domingos Raul ‘Falur Rate Laek’, mós haktuir katak, depois hetan 
formasaun lubuk ida hosi PDHJ, Militár bálun komesa hatudu ona sira nia 
matenek hodi respeita ba direitos humanos ne’ebé iha, ezemplu iha 
sidadaun bálun ne’ebé mak ema baku maibé sira la hasoru maibé, fó de’it 

Imajén 29. Asina Akordu Kooperasaun entre PDHJ no 
FALINTIL-FDTL 

sira nia án ba ema baku entaun ida ne’e hatudu katak, militár sira mós iha 
ona koñesimentu ne’ebé kle’an tanba, iha ne’ebé mak militár ida ka’er tiha 
kilat ema baku nia se án de’it bá. Tanba ne’e, hein katak, ho akordu ida ne’e 
sai liña orientasaun ba dezenvolvimentu institusionál iha nasaun 
independente ida ne’e. Entretantu, serimónia ne’e rásik hetan partisipasaun 
hosi Provedór-Adjuntu ba Boa Governação, Sr. José Telo Soares Cristovão, 
Provedora-Adjunta ba direitos humanos, Sra. Benicia Ariana Magno, 
Sekretáriu Ezekutivu, Sr. Ambrosio Graciano Soares, kargu xefia no kargu 
diresaun sira iha nasionál, iha parte seluk marka mós prezensa hosi estrutura 
tomak MD nian. Serímonia ne’e hala’o iha Salaun enkontru MD, Fatuhada 
Díli. 

4.7.3. Servisu Média PDHJ 
Média PDHJ publika atividade sira iha facebook no website ofisiál rásik 
hodi transmite informasaun ba públiku sira ligadu servisu PDHJ. Atividade 
hirak ne’e mak, notísia hosi atividade diresaun, vaga servisu, relatóriu 
PDHJ nian. Iha tinan 2022, númeru públiku ne’ebé asesu ba facebook ofisiál 
PDHJ nian hanesan hatudu iha imajén tuir:  

Imajén 30. Públiku nia asesu ba informasaun PDHJ nian iha Facebook 

Hosi rezultadu ida ne’e, bainhira halo komparasaun ho planu anuál tinan 
2022 kona-ba públiku nia asesu ba pájina facebook ofisiál PDHJ nian katak, 
ultrapasa nia atinjimentu. Entretantu, informasaun iha website la atualiza 
atualiza rezultadu atividade iha tinan 2022, tanba halo kooperasaun ho TIC-
Timor hodi fornese liña mai PDHJ maibé la funsiona ho di’ak nune’e, mak 
prejudika tebes servisu relasaun públika-média PDHJ nian. 

Partilla

 
2.100 

Komentáriu

 
1.058 

Gosta

 
18.046 

 

Hare’e

 
66. 7355 

PARTE V: ANÁLIZE SITUASAUN DIREITOS HUMANOS NO BOA 
GOVERNAÇÃO  

5.1. Análize Situasaun Direitos Humanos 
5.1.1. Situasaun Jerál Direitos Humanos Antes no Durante 

COVID-19 
a. Direitu ba Moris Adekuadu 

Governu Timor-Leste iha obrigasaun hodi asegura direitu ba moris 
adekuadu ba populasaun tomak, inklui direitu atu la hamlaha, halakon ki’ak 
no garante dezenvolvimentu inkluzivu, haktuir ba ezijénsia hosi KRDTL no 
instrumentu legál internasionál sira nian. PDHJ durante elaborasaun 
relatóriu ne’e hato’o rekomendasaun ba Governu, atu sempre konsidera 
agregadu familiár liuhosi perspetiva inkluzivu ne’ebé garante prinsípiu 
igualdade nian, inklui ba joven sira ne’ebé hola malu ona, maluk sira ho 
defisiensia no mós membru komunidade LGBTI hodi iha asesu hanesan ba 
programa apoiu ema vulnerável, distribuisaun apoiu finanseiru ho ajuda 
umanitáriu no asegura katak, prosesu distribuisaun finanseiru sei la exklui 
agregadu familár ida bazeia ba administrasaun la di’ak, korrupsaun ka 
diskriminasaun. Governu tenké asegura determinasaun sé mak bele simu 
ajudu finanseiru no apoiu umanitáriu. Devér Estadu nian atu garante 
sidadaun sira sei la hamlaha sei aplika nafatin durante EE.  

b. Situasaun Jerál Prizaun no Prizoneiru Sira iha Timor-Leste   
Sistema koresionál iha Timor-Leste mak sistema ida bazeadu ba 
enkasernamentu, inklui ba pré-detensaun (prizaun preventiva) no pós-
kondenasaun ba juvenil, mane no feto. Responsabilidade ba jestaun 
prizionál kabe ba MJ no Diresaun Nasionál ba Servisu Prizionál  no 
Reinsersaun Sosiál hodi asegura definisaun hosi servisu prizionál, jestaun, 
seguransa sistema prizionál no servisu reinsersaun sosiál. Timor-Leste iha 
estabelesimentu prizionál 3 (tolu), lokalizadu iha Becora- Munisípiu Díli, 
Gleno- Munisípiu Ermera no iha Suai- Munisípiu Covalima. Populasaun 
prizionál iha Timor-Leste relativamente ho númeru ki’ik ho total rekluzu 
hamutuk 658 (atus-neen limanulu-resin-walu), bainhira halo komparasaun 
ho total populasaun 1,340,434 (haktuir ba sensu populasaun prelimináriu 
2022). DFR halo vizita regulár ba prizaun hodi monitoriza kondisaun no 
garante kumprimentu ba regulamentu, lei nasionál no norma direitos 
humanos internasionál ne’ebé rekoñesidu. Liuhosi monitorizasaun regulár 
ba iha instalasaun prizionál tolu ne’e, PDHJ identifika kestaun bálun ne’ebé 

persiza atensaun, inklui sobrelotasaun; joven no feto kontinua hela iha 
instalasaun prizionál hanesan ho mane adultu maské separa ho bloku; 
períodu ba vizita rekluzu sira la haktuir ba DL kona-ba ezekusaun penal; no 
kondisaun servisu hosi guarda prizionál sira.   

c. Rekluzu Feto no Juvenil Hamutuk iha Fasilidade Prizionál 
Hanesan ho Rekluzus Mane Adultu   

Bainhira PDHJ halo monitorizasaun regulár ba prizaun Becora no entrevista 
joven ne’ebé iha konflitu ho lei bálun ne’ebé mak iha prizaun Becora, sira 
informa katak, sira hela iha bloku separadu hosi rekluzu adultus, iha prátika, 
durante distribuisaun hahan no atividade desportiva no atividade sosiál 
seluk. Joven iha konflitu ho lei hirak ne’e iha proximidade ka besik no halo 
komunikasaun ho prezus adultus. DL kona-ba ezekusaun penál estabelese 
katak, joven idade to’o 21 (ruanulu-resin-ida) tenké separa hosi prezus 
adultus. Hanesan mós ho juvenil, rekluzu feto sira atualmente iha 
instalasuan hanesan ho prezus mane. Maské toba iha bloku separadu, maibé 
iha interasaun ho rekluzus mane iha instalasaun prizionál Gleno no mós iha 
Becora. Embora númeru feto iha prizaun Gleno hamutuk 12 (sanulu-resin-
rua) no iha Becora hamutuk 2 (rua) ho total 14 (sanulu-resin-ha’at) iha fulan 
outubru 2022, nesesária atu iha instalasaun separada ida ba de’it feto. Iha 
sistema justisa kriminál, akontese bebeik abuzu sexuál no fíziku hasoru 
rekluzus feto ne’ebé mak fahe fasilidade prizionál ho mane adultu. Númeru 
feto kuaze inferior liu prezu mane sira, nune’e sira bele sente la iha 
protesaun adekuada no seguru. Instalasaun fasilidade prizionál ba feto de’it, 
sei fó oportunidade hodi implementa programa no servisu hosi autoridade 
prizionál no oportunidade hodi implementa programa no servisu ne’ebé 
sensível ba jéneru. Instalasaun fasilidade prizionais separada ba feto de’it 
sei fó oportunidade ba autoridade penitensiaria hodi introduz treinamentu 
vokasionál espesífiku ba feto, nune’e bele kultiva sira nian abilidade no 
hadi’ak kondisaun ekonómiku no sosiál ba sira, dezenvolve sira nian 
kapasidade atu sai autu-sufisiente. Kestaun ne’e partikulármente importante 
tanba faktu ida katak, feto sira nian parseiru barak mak husik ona sira 
durante períodu iha prizaun. Tan ne’e, sira iha responsabilidade eskluziva 
ba sira nian oan no dependente seluk.  

5.1.2. Partisipasaun Feto iha Vida Polítika no Foti Desizaun 

a. Partisipasaun no Lideransa Feto iha Polítika Nivel Nasionál 
Iha 2022 feto nia partisipasaun ba kandidatu Prezidente RDTL ba períodu 
2022-2027 hatudu progresu tanba iha feto na’in 4 reprezenta 25% mak 
kandidata án kompara ho eleisaun prezidensiál períodu 2017 ho kandidatu 
feto na’in 1 (12,5%). Hosi dados ne’e hatudu katak, nível partisipasaun feto 
ba pozisaun númeru 1 (ida) iha Timor-Leste aumenta 12,5%. Hosi dados 
hatudu ema hamutuk 1,400 (92%) feto hetan oportunidade hanesan ho mane 
hodi partisipa iha kampaña eleisaun prezidénsial 2022-2027. Iha eleisaun 
parlamentár 2018,  25% ka 38% feto eleitu ba membru PN sira, nune’e liu 
35% feto iha PN ba lejislatura datoluk konsekutivu ka tui-tuir malu. Maské 
Timor-Leste iha númeru ne’ebé aas relasiona ho feto nia reprezentasaun iha 
PN, maibé bainhira halo komparasaun feto nia partisipasaun iha estrutura 
polítika governu tantu iha nivel nasionál to’o suku sei mínimu tebes, liu-liu 
pozisaun feto iha nível polítika hodi foti desizaun. Agora dadaun estrutura 
feto iha nível nasionál parte governu hosi pozisaun sira ne’ebé iha tuir 
estrutura governu atuál hatudu feto asume kargu iha nível Ministra, Vise-
Ministra no Sekretária Estadu sei menus tanba maiória okupa hosi mane.  

b. Feto no Lideransa Polítika iha Nível Munisipál no Suku sira  
Konforme pozisaun sira iha nível foti desizaun indika katak, Munisipál no 
RAEOA ho total pozisaun 14 (sanulu-resin-ha’at) iha de’it 7% mak lidera 
hosi feto maibé, 93% okupa hosi mane, no mós pozisaun Sekretária 
Munisipál iha pozisaun na’in 1 (7%) feto sai líder no foti desizaun, enkuantu 
restante okupa hosi mane. Iha Timor-Leste, total Suku 445 konforme iha 
eleisaun suku 2016, feto hamutuk na’in 319 (atus-tolu sanulu-resin-sia) 
partisipa ona eleisaun suku, kompara ho eleisaun iha tinan 2009, iha ne’ebé 
feto hamutuk na’in 15 (sanulu-resin-lima) de’it partisipa, entretantu 
eleisaun iha tinan 2004 feto hamutuk na’in 66 (neennulu-resin-neen). 
Rezultadu peskiza hosi Fundasaun Alola, Internationál Women’s 
Development Agency no Monash University, iha tinan 2020 hatudu katak, 
númeru feto ne’ebé eleitu ba xefe suku iha tinan 2016 hamutuk na’in 21 
(4,7%), kompara ho feto hamutuk na’in 11 iha tinan 2009 no feto na’in 7 
iha tinan 2004. Rezultadu ne’e hatudu katak, iha mudansa ba partisipasaun 
feto iha lideransa komunitáriu kompara ho tinan sira anterior. KRDTL art. 
16 prevé universalidade no igualdade, art. 17 hatutan igualdade ba feto no 
mane, no art. 46 garante direitu ba partisipasaun iha polítika. Lei nú. 9/2017, 

5 maiu, alterasaun IV hosi lei nú. 6/2006, 28 dezembru kona-ba lei eleitorál 
ba PN, lei nú. 15/2021, 14 jullu, alterasaun VI hosi lei nú. 7/2006, 28 
dezembru, lei eleitorál ba PR  nú. 22 /2021, 4 novembru, lei eleitorál 
munisipál no lei nú. 23/2021, 10 novembru, lei kona-ba podér lokál no 
desentralizasaun administrativa hatutan prinsípiu igualdade no 
partisipasaun feto no mane iha vida polítika. Nune’e mós, paktu 
internasionál direitu sivíl no polítika (art. 2 no 26) hatutan prinsípiu 
igualdade katak, ema hotu-hotu hanesan iha lei nia oin hodi goza direitu 
ne’ebé hanesan no mós  sujeitu ba devér ne’ebé hanesan no art. 7 hosi 
konvensaun internasionál eliminasaun forma diskriminasaun oin-oin kontra 
feto (CEDAW), hatutan kona-ba feto nia partisipasaun iha vida polítika. 
Enkuadramentu legal hirak ne’e, inklui polítika no institusionál hatutan 
Estadu Timor-Leste nia dever hodi asegura igualdade jéneru iha vida 
polítika iha nível suku, postu administrativu, munisípiu no iha nível 
nasionál. Maské ho enkuadramentu legál, polítika no institusionál  ne’ebé 
mak prevé, to’o ohin loron definisaun kona-ba diskriminasaun indireta 
seidauk konklui iha enkuadramentu lejislativu doméstiku, ida ne’e halo 
difísil atu garante diskriminasaun la akontese. PDHJ kontinua enkoraja 
nafatin Governu atu implementa lei kompreensivu kona-ba igualidade 
jéneru, ne’ebé define no proteje hasoru diskriminasaun indireta, 
espesialmente diskriminisaun sira ne’ebé akontese hasoru feto no grupu 
vulnerável sira seluk iha vida polítika, sosiál no kulturál. 

5.1.3. Direitu Ema ho Defisiénsia (EhD)   
Iha loron 20 jullu 2022, PN aprova rezolusaun PN ho nú. 29/2022, 20 jullu, 
kona-ba ratifikasaun, ba adesaun konvensaun internasionál kona-ba direitu 
EhD. Iha loron hanesan PN aprova mós rezolusaun nú. 30/2022, 20 jullu, 
kona-ba ratifikasaun, ba adezaun, protokolu opsionál ba konvensaun 
internasionál kona-ba direitu EhD. Maské Timor-Leste foin ratifika KDED, 
governu implementa ona medida sira atu hatán ba aspetu xave bálun kona-
ba direitu no nesesidade EhD sira nian, enkuantu iha área sira seluk presiza 
atensaun maka’as liután, ezemplu presiza polítika no lejizlasaun eleitorál 
atu hatán di’ak liu ba asesibilidade no atu garante iha lei hotu-hotu, direitu 
ba vota ba EhD hotu-hotu, inklui EhD mentál sira.  

Estatutu PDHJ garante katak, ema EhD sira bele hetan benefísiu hosi kna’ar 
sira ne’ebé Provedoria hala’o. Estatutu Gabinete PGR fornese mós garantia 
prosesu kriminál sira no halo defeza ba ema kbiit la’ek. Rezolusaun 

Governu nú. 14/2012, ne’ebé aprova Polítika Nasionál ba Inkluzaun no 
Promosaun Direitu ba EhD. DL no organograma MSSI, DL nú. 9/2019, DL 
nú. 33/2015, fó responsabilidade no mandatu atu promove no proteje direitu 
EhD ho inkluzivu no integrasaun.  Governu dezenvolve ona Polítika Planu 
Asaun Nasionál ba EhD (2021-2030) mak estabelese tiha ona pontu vogál 
hosi liña Ministériál xave hamutuk 11 (sanulu-resin-ida). DL nú. 37/2012 
estabelese CNR atu fó kuidadu ba EhD fíziku nu’udar asisténsia protesaun. 
PED 2011-2030, rekoñese katak, EhD hasoru bareira iha integrasaun no 
partisipasaun iha sosiedade, no mós iha barreira atu asesu ba saúde, 
asisténsia sosiál, edukasaun, empregu, treinamentu vokasionál, justisa, 
transporte, desportu no atividade kulturál. Iha aprovasaun ba polítika kona-
ba inkluzaun, no promove direitu ba EhD ho nia objetivu mak hanesan: 

1) Promove oportunidade ne’ebé hanesan, partisipasaun ativu, hadi’a 
vida moris EhD;  

2) Define área ne’ebé governu ho ajénsia estadu nian bele halo 
intervensaun hanesan; saúde, edukasaun, treinamentu vokasionál, 
kampu traballu, asisténsia sosiál, justisa, kulturál, atividade 
desportivu, asesibilidade, mobilidade, no  igualdade jéneru; 

3) Kria mekanizmu kooperasaun entre governu no sosiedade sivíl atu 
bele hala’o monitorizasaun. 

5.1.4. Direitu Idozu Sira Nian 
Iha tinan 2022,  governu hasa’e ona osan ba subsídiu idozu sira nian hosi 
US $ 30.00 (dólar tolunulu) kada fulan sa’e ba US $ 50.00 (dólar limanulu) 
kada fulan. Estimasaun 13% hosi populasaun mundiál mak tinan 60 ka liu 
ba leten. Lista idozu no invalidez ba tinan 2022 nian benefisiáriu hamutuk 
103,108 mak sei simu subsídiu apoiu ba idozu no invalidez. Iha loron 9 
dezembru 2021, PN aprova proposta lei nú. 147 (alterasaun I ba DL nú. 
19/2008, 19 juñu, ne’ebé mak aprova subsídiu ba apoiu idozu no invalidu 
liuhosi DL nú. 31/2021, 15 dezembru, hodi aumenta subsídiu ba idozu no 
invalidez kada fulan. Hosi art. 20 kona-ba subsídiu apoiu idozu no invalidez 
ne’ebé kria hosi DL nú. 19/2008, 19 juñu, mak iha tinan 2022 montante 
subsídiu US $ 50.00 kada fulan liuhosi DL nú. 31/2021, ho nune’e tinan 
2022 orsamentu ba SAII (Subsídiu Apoiu ba Idozu no Invalidéz) aumenta 
ba miliaun US $ 62,000,000,00 (dólar tokon rihun neennulu-resin-rua). 
Bazeia ba prinsípiu redistribuisaun rendimentu nian, governu sei kontinua 
garante pilár báziku ida ba protesaun sosiál nian ba sidadaun idozu hotu-
hotu ne’ebé labele tama ba iha rejime kontributivu seguransa sosiál nian, 

hodi garante sira nian rendimentu mínimu ba SAII. Iha tinan rua ho bálun 
oin mai, governu hakarak konklui estudu relasiona ho nesesidade kona-ba 
halo revizaun ba subsídiu ida ne’e no ka hodi introdúz medida foun sira ba 
protesaun foun nian, nune’e mós halo polítika estratéjika ida hodi fó apoiu 
espesífiku ba idozu sira iha situasaun ne’ebé sira moris mesak de’it ka la 
iha uma. Planu Estratejiku  PDHJ nian ba tinan 2021-2025, ida mak ema 
vulnerável sira iha protesaun hasoru abuzu direitos humanos no bele hetan 
asesu di’ak ba atendimentu públiku ne’ebé di’ak. PDHJ mós sai grupu 
traballu ba fórum internasionál espesializada ba preokupasaun sira ne’ebé 
relasiona ho protesaun no promosaun direitu ferik-katuas sira nian hodi 
diskute dalan no oportunidade sira atu hadi’a no hametin respeitu ba direitu 
ema férik no katuas sira nian; baze legál Timor-Leste hahú hosi KRDTL 
art. 56, 20- 21, DL nú. 27/2008 altera ba DL nú. 19/2008, iha juñu 2008, no 
nia diploma ministeriál konjuntu/MSS/MF/2010, DL nú. 18/2012, fó apoiu 
ba idozu (terceira idade) no defisiénsia no lei nú. 8/2004, Estatutu Funsaun 
Públika submete ba DL nú. 23/2012, 24 maiu, ne’ebé fó protesaun no direitu 
ba ema ferik no katuas ka idozus sira ne’ebé tinan 60 ba leten.  

PDHJ nia monitorizasuan hatudu katak, iha preokupasaun bálun relativu ho 
dados benefisiáriu ne’ebé rejistu ona iha MSSI ne’ebé bainhira prosesu 
pagamentu hahú naran sira rejistu ona la inklui iha baze dados MSSI nian 
nune’e difikulta prosesu pagamentu. Iha mós falsifikasaun ba dokumentu 
ba benefisiáriu ne’ebé tinan seidauk atinjé idade 60 maibé, hetan ona 
pensaun ba idozus. Benefisiáriu bálun mate tiha ona, maibé sira sei simu 
nafatin tanba la iha karta kanselamentu hosi autoridade suku sira; Prosesu 
pagamentu ba idozus sira liuhosi mekanizmu pagamentu direta liuhosi suku 
rezulta benefisiáriu ne’ebé katuas-ferik liu la’o labele rezulta to’o bálun 
mate iha dalan no monu tanba tula ho motor. 

5.1.5. Eleisaun Prezidensiál 2022 no nia Konsekuénsia ba Direitu 
Sivíl no Polítiku 

Monitorizasaun ba eleisaun Prezidente Repúblika ba períodu 2022-2027 
hala’o ba dala 2 (rua). Eleisaun prezidensiál dahuluk hala’o iha loron 19 
marsu 2022 no eleisaun daruak hala’o iha loron 19 abril 2022. PDHJ nia 
monitorizasaun durante períodu eleitorál hala’o ba faze tolu hanesan; 
durante kampaña, durante eleisaun no pós eleisaun. Rezultadu 
monitorizasaun iha faze dahuluk hatudu katak, eleisaun la’o ho di’ak no 
seguru, akresenta tán rezultadu monitorizasaun ba faze daruak mós la’o ho 
susesu.  Iha faze daruak, PDHJ nia rezultadu monitorizasaun hatudu katak, 

eleisaun hala’o ho susesu, livre no seguru. PDHJ identifika kestaun bálun 
ne’ebé presiza atensaun no hadi’ak ba eleisaun tuir mai. Kestaun hirak ne’e 
inklui kampaña kandidatu prezidente sira perturba prosesu aprendijazén iha 
eskola sira. Partisipasaun labarik iha tempu kampaña no durante óras 
eskola. Kandidatu prezidente no ekipa susesu sira inkumprimentu ba oráriu 
hosi CNE no uza linguazén ne’ebé la promove ambiente pasífiku. 
Funsionáriu públiku uza patrimóniu estadu iha tempu kampaña ba eleisaun 
prezidensiál no envolve funsionáriu públiku no ajente administrasaun 
públika iha kampaña durante óras servisu sein iha lisensa. EhD labele asesu 
ba fatin votasaun tanba fatin votasaun la asesivel, la eziste rampa hodi 
fasilita ema ho defisiensia fíziku, no buletin ba votu la disponivel ho letra 
braille ba sira ho defisiensia matan. Aleinde ne’e, pasiente barak mak 
lakhon nia direitu ba vota tanba naran la iha lista. Menus membru PNTL 
ne’ebé destaka iha sentru votasaun no sistema eleisaun sei uza manuál 
ne’ebé implika ba númeru partisipasaun durante votasaun tanba ida-idak 
tenké vota tuir kartaun eleitorál. 

5.2. Análiza Boa governação  
5.2.1. Administrasaun La Di’ak 

Administrasaun ladi’ak katak, komunidade sira ladún sente efetivu ba 
atendimentu servisu públiku, iha ne’ebé violasaun ida ne’e halo análiza liga 
ba partisipasaun, transparénsia, responsabilizasaun, responsividade no 
kontrollu ne’ebé relevante ba kategoria violasaun ida ne’e.  Iha tinan 2022 
PDHJ nota katak, prátika sira ne’ebé mak entidade públika viola 
kompeténsia no legalidade ne’ebé atribuidu inklui administrasaun ladi’ak 
tanba dados violasaun ba boa governação ne’ebé mak PDHJ rejista 
kontinua sa’e maka’as ba jestaun servisu hosi entidade públika. Durante 
tinan 2022, kazu violasaun boa governação ho kategoria administrasaun 
ladi’ak reprezenta 45% no sees hosi poder reprezenta 41%, no ilegalidade 
reprezenta 14%. Dezafiu sira ne’ebé mak identifika mak hanesan; 
Difikuldade atu asesu ba servisu públiku tanba postu saúde bálun hari’i 
dook hosi komunidade no mós la iha kondisaun dignu, la iha transparánsia 
ba orsamentu programa merenda eskolár iha eskola bálun no bálun fó fali 
osan ba família hodi fornese hahan, sistema kontrolu la efikáz kona-ba 
distribuisaun tratór iha munisípiu bálun no distribui ba família, ai-moruk 
ne’ebé durante dehan falta maibé ai-moruk barak mak estraga tanba liu ona 
prazu, jestaun ba rekursu ne’ebé la rasionál liu rekrutamentu ba ajente ka 

kazuais ne’ebé barak mak la halo servisu no servisu ema ida nian maibé 
barak mak halo, membru governu bálun lori ekipa boot ho loron barak ba 
programa ne’ebé ki’ik no ladún involve autoridade lokál sira, fatin 
atendimentu públiku dook malu hanesan DNTT no servisu justisa nian, 
komunidade ne’ebé trata passaporte no BI tenké mai madrugada no rai 
dokumentu iha rai leten tanba laiha mekanizmu atendimentu ne’ebe di’ak. 

5.2.2. Dezviu Poder 
Violasaun boa governação ho kategoria dezviu poder akontese kuandu 
funsionáriu públiku ida uza nia poder ba intensaun ruma iha li’ur hosi poder 
ne’ebé atribui ho intesaun ne’ebé la apropriadu hodi fó benefísiu ba ema 
ruma ka prejudika ema ruma. Aliende ne’e, violasaun sees hosi poder mós 
hare’e liuhosi uza sala rekursu estadu nian ba intesaun privadu. Rezultadu 
investigasaun hatudu katak, sala uza poder, hodi uza patrimóniu estadu la 
tuir lei, identifika no prosesa kargu diresaun no xefia bálun ne’ebé komete 
abuzu podér. Dezafiu ne’ebé identifika mak hanesan; laiha mekanizmu no 
falta jestaun kontrolu ne’ebe efikáz hosi superior ba funsionáriu sira no mós 
kontrolu ba uzu patrimóniu estadu nian, la fó sansaun ne’ebé rigorozu ba 
funsionáriu sira ne’ebé komete violasaun abuzu poder, menus koñesimentu 
hosi komunidade kona bá aktu abuzu poder bálun katak aktu ne’e viola lei. 

5.2.3. Ilegalidade no Inkompeténsia 
Entretantu, violasaun ho kategoria ilegalidade katak, envolve funsionáriu 
públiku sira nia tomada desizaun ka foti asaun ho maneira ruma ne’ebé la 
tuir lei. Ilegalidade la nesesáriu, atu envolve elementu kriminál ruma 
defaktu iha kazu maiória la envolve krime. Prinsípiu legalidade katak, ezijé 
atu prosesu tomada desizaun tenké kumpri ba lei. Violasaun ba prinsípiu ida 
ne’e, kuandu akontese ilegalidade formál no ilegalidade materiál. 
Ilegalidade formál katak, iha lei própriu ne’ebé instituisan públika no 
funsionáriu públika foti desizaun la tuir prosesu ho loloos. Ilegalidade 
materiál akontese bainhira de’it instituisaun públika ka funsionáriu públiku 
foti desizaun ne’ebé espesífikamente bandu hosi lei. Dezafiu ne’ebé mak 
identifika mak hanesan; Autoridade bálun sei halo kobransa ilegál la tuir lei 
ka púr eskritu hanesan, Xefe Suku husu osan bainhira komunidade hola rai 
ho montante boot maské montante diferente no mós rai bálun estadu nian, 
servisu antendimentu públiku halo kobransa ilegal/husu ka simu hosi 
kliente bainhira sira trata dokumentu hodi bele hetan dokumentu lalais, 
instituisaun ka autoridade bálun seidauk kumprende didi’ak kona-ba sira nia 

papél no Instituisaun seluk nia papél. Lideransa komunitáriu bálun hala’o 
fali despezu administrativu ba sidadaun sira ne’ebé mak utiliza hela rai 
estadu, ne’ebé pertense ba servisu Direção Terras e Propriedades no mós 
entidade públika sira seluk nia servisu. Xefe Suku fó autorizasaun ba 
kompaña privadu hodi tratór dudu sai mós tiha sidadaun sira nia kintál. Aktu 
ne’e konstitui violasaun boa governação kategória inkompeténsia absoluta 
tanba, Xefe Suku la iha kompeténsia hodi autoriza kompaña privádu hodi 
halo despezu ba rai estadu ne’ebé sidadaun sira uza hodi halo to’os. 

PARTE VI: KONSIDERASAUN FINÁL 

6.1. Konkluzaun 
Durante ezersísiu ba atividade sira iha tinan 2022 PDHJ halo rejistu ba késar 
ne’ebé mak hato’o hosi komunidade sira hamutuk 191 (atus-ida sianulu-
resin-ida). Késar hirak ne’e rejista hosi PDHJ-Díli inklui DT 4 (ha’at) 
hanesan; Baucau, Maliana, Oe-Cusse, no Same. Númeru késar refere loke 
ba prosesu investigasaun hamutuk 43 (ha’atnulu-resin-tolu) kompostu hosi 
kazu violasaun ba direitos humanos hamutuk 13 (sanulu-resin-tolu), no 
kazu violasaun ba boa governação hamutuk 30 (tolunulu). Entretantu, 
notísia krime ne’ebé PDHJ submete ba MP-Díli no MP iha Munisípiu 
hamutuk 17 (sanulu-resin-hitu). Iha sorin seluk, mediasaun ba kazu 
espesífiku hamutuk 3 (tolu), iha ne’ebé kazu 1 (ida) konsege rezolve no 
kazu 2 (rua) mak iha hela prosesu ba pré-mediasaun. PDHJ liuhosi DI hasai 
RIF hamutuk 33 (tolunulu-resin-tolu), iha ne’ebé RIF ba entidade públika 
hamutuk 20 (ruanulu), no RIF ba issue temátiku hamutuk 13 (sanulu-resin-
tolu). RIF ne’ebé hato’o entidade públika hatudu katak, iha 65% mak 
implementa, 15% mak implementa ho parsiál no 20% mak se iha prosesu. 
Entretantu, RIF ba issue temátiku hatudu katak, 61% mak implementa, 31% 
mak implementa ho parsiál no sei iha prosesu hamutuk 8%.  

Servisu investigasaun, halo investigasaun ba entidade públika hamutuk 13 
(sanulu-resin-tolu) hanesan; MS, MEJD, MAE, MAP, PNTL, FALINTIL-
FDTL, MNEC, CFP, MCIA, MOPTC, BNCTL, Gabinete Prezidente no MJ 
ne’ebé iha indikasaun komete atuasaun ba violasaun prinsípiu direitos 
humanos no boa governação. Kazu sira ne’ebé investigadu hamutuk 80 
(walunulu), kompostu hosi kazu violasaun direitos humanos hamutuk 31 
(tolunulu-resin-ida), maiória hosi kategoria direitu liberdade integridade no 
seguransa ne’ebé reprezenta 65%, entretantu violasaun ba boa governação 
hamutuk 49, ne’ebé maiória mai hosi kategoria administrasaun ladi’ak 
reprezenta 45% no sees hosi poder reprezenta 41%.  Relatóriu finál 
investigasaun produz hamutuk 166 (atus-ida neenulu-resin-neen) ne’ebé 
finaliza no publika iha tinan 2022 inklui mós ho kazu pendente bálun iha 
tinan 2020 no 2021 nian. 

Atividade promosaun ne’ebé PDHJ realiza liuhosi DP konsege fó 
formasaun ba membru PNTL hamutuk na’in 106 (mane: 79, feto: 27), no 
membru FALINTIL-FDTL hamutuk 81 (mane: 70, feto: 11) no ba guarda 
prizionál hamutuk 37 (mane: 30, feto: 7) inklui entidade públika hamutuk, 

153 (mane: 120, feto: 33). Aleinde ne’e, DP nasionál no DT sira hala’o mós 
sosializasaun hodi sensibiliza ka disemina informasaun ba públiku hanesan; 
komunidade, estudante, profesór sira, autoridade lokál, EhD, veteranu, 
administradór postu ho total partisipante hamutuk 4071 (rihun haat 
hitunulu-resin-ida). Partisipante hirak mak inklui hotu númeru sira ne’ebé 
mak partisipa iha selebrasaun loron internasionál ba DUDU ne’ebé PDHJ 
realiza iha munisípiu Manatuto, Aileu, Bobonaro inklui RAEOA. 

Atividade fiskalizasaun hala’o liuhosi monitorizasaun eleisaun prezidensiál 
tinan 2022-2027; monitorizasaun Stock Ai-moruk item bálun mamuk iha 
fasilidade saúde sira iha Díli; Monitorizasaun ba programa distribuisaun 
Cesta Básica; Monitorizasaun ba projeitu instalasaun bee moos abandonadu 
iha postu administrativu Quelicai- munisípiu Baucau; Monitorizasaun ba 
disputa rai iha postu administrativu Zumalai- munisípiu Covalima; 
Monitorizasaun ba sela detensaun Polísia iha Timor-Leste; Monitorizasaun 
ba estabelesimentu prizaun iha Timor-Leste, Monitorizasaun ba kobransa 
hosi profesór sira ba estudante iha Eskola Sekundáriu Jerál iha Munisipiu 
Ermera inklui monitorizasaun sira seluk ne’ebé mak servisu DT sira hala’o 
iha munisípiu tuir atribuisaun servisu PDHJ nian. 

Atividade sira ne’ebé mak define iha PAA 2022, hatudu katak iha faze 
implementasaun ka realizasaun kuaze hala’o hotu maské iha atividade bálun 
mak la konsege hala’o tanba menus iha rekursu finanseira, menus iha forsa 
traballu no mós menus transporte. Maské iha obstákulu ho forma oi-oin 
ne’ebé mak fó implikasaun ba implementasaun PAA maibé PDHJ iha 
komitmentu no servisu ekipa ne’ebé mak di’ak hodi jestaun ba rekursu 
ezistente hodi ezekuta programa no atividade inklui asaun konkretu sira 
hodi bele garante nafatin atinjimentu ba vizaun no misaun ne’ebé definidu. 

6.2. Rekomendasaun 
Ho konstrajimentu ka dezafiu sira ne’ebé mak PDHJ enfrenta durante 
implementasaun servisu iha tinan 2022, tantu hare’e hosi parte internál no 
externa ligadu ho ámbitu servisu PDHJ nian kona-ba proteje no promove 
diretos humanos no promove boa governação, mak PDHJ aproveita biban 
ida ne’e hakarak hato’o rekomendasaun sira hanesan tuir mai:  

1. Parlamentu Nasionál 
PDHJ kontinua rekomenda nafatin ba komisaun relevante iha PN, 
espesífikamente: 

1. Komisaun A-PN ne’ebé trata asuntu justisa no konstitusionál atu 
reforsa verba orsamentál MJ nian hodi hadi’a fasilidade sira iha 
prizaun, sosa uniforme ba rekluzu sira no mós farda ba guarda 
prizionál sira. 

2. Komisaun B- PN atu bele konsidera iha debate OJE hodi fó 
prioridade ba planu ba MI hodi hadi’a fasilidade Eskuadra 
Polísia no sela detensaun Polísia iha Territóriu Timor-Leste 
ne’ebé iha kondisaun a’at ona inklui saneamentu, akizasaun 
ekipamentu no uniforme/farda ba membru PNTL no ba detidu 
sira no mós orsamentu ba kapasitasaun ba membru PNTL sira.  

 
2. Governu Timor-Leste 

a) Rekomenda ba Primeiru-Ministru nudar xefe Governu atu 
konsidera nafatin prioridade no programa Governu iha 
alokasaun OJE tinan-tinan iha ámbitu protesaun ba direitos 
humanos no promosaun ba boa governação iha Timor-
Leste, atu bele garante justisa, páz no transparánsia iha 
Timor-Leste liu-liu iha servisu administrasaun públika. 

b) Rekomenda ba Governu atu define hodi alokasaun 
orsamentu tuir nesesidade instituisaun seguransa no justisa 
hanesan; PNTL, MI no MJ, atu bele halo reabilitasaun, 
rekonstrusaun inklui kontrusaun ba eskuadra polísia, sela 
dentensaun ba detidu sira inklui fasilidade prizaun, sosa 
uniforme ba rekluzus sira no mós farda ba guarda prizionál 
sira. 

 
3. Ba Entidade Públika 

a) Ba entidade públika sira, atu tane aas interese nasionál iha 
ámbitu respeita nafatin prinsípiu boa governação no direitos 
humanos iha prátika servisu loro-loron, atu bele hametin di’ak 
liután ita nia estadu direitu demokrátiku. Tanba, prátika kazu 
violasaun boa governação ho kategoria administrasaun ladi’ak 
no sees hosi poder, kontinua aas nafatin iha administrasaun 
públiku. Enkuantu kazu violasaun direitos humanos ho 

kategoria, direitu ba liberdade integridade no seguransa mak 
númeru aas ne’ebé hetan investigadu hosi PDHJ. 

b) Aliende ne’e, rekomenda nafatin ba entidade públika 
respondente sira, atu konsidera no implementa rekomendasaun 
sira ne’ebé hato’o hosi PDHJ liuhosi monitorizasaun no mós 
investigasaun hodi hadi’a prestasaun servisu iha entidade 
públika sira hodi garante protesaun direitos humanos no mós 
promosaun ba boa governação; 

 
4. Ministériu Finansa 

a) Ba Diresaun Jerál Planeamentu no Orsamentu- Atu bele 
konsidera planu no orsamentu PDHJ kada tinan atu nune’e 
labele implika rezultadu hosi planu estratéjiku PDHJ ne’ebé 
define tiha ona.  Aleinde mós bele konsidera orsamentu ne’ebé 
fó kontribuisaun programa sira iha setór instituisionál liu-liu 
PNTL, MI no MJ atu bele fó protesaun dignu ba direitu detidu 
sira iha sela detensaun inklui guarda prizionál sira. Tanba 
rezultadu motorizasaun PDHJ nian hatudu katak, kondisaun sela 
ladún di’ak eintermu instalasaun bee no saneamentu ba detidu 
sira, infrastrutura ne’ebé la permite hodi detein ema hanesan, 
janela sira a’at no la seguru, plafon a’at la iha kondisaun di’ak, 
sela bálun nia koridór dezorden iha ne’ebé fiu eletrisidade la 
instala ho di’ak, fiu telefone, kadeira no armáriu sira la iha 
kondisaun di’ak, odamatan bálun a’at nune’e, fásil ba detidu sira 
atu halai sai tanba kondisaun odamatan no janela sela nian ladún 
di’ak. Nune’e mós, monitorizasaun ba estabelesimentu prizionál 
hatudu katak, fasilidade operasionál ba guarda prizionál sira 
hanesan la iha stick, la iha gás lakrimojéniu, karru sélula kuaze 
kondisaun a’at ka la funsiona hodi tula rekluzu sira ba julga ka 
ba halo tratamentu saúde iha ospitál. 

b) Diresaun Jerál Patrimóniu Estadu- Atu bele aumenta veíkulu 
mai PDHJ atu nune’e bele garante servisu operasionál no servisu 
adminsitrativu iha Díli tantu iha Munisípiu inklui RAEOA. 
Tanba durante tinan 2022, veíkulu sai obstákulu boot ba servisu 
operasaun sira iha terenu tanba PDHJ iha veíkulu ne’ebé 
limitadu tebes. 

5. Sosiedade Sivíl 
Rekomenda ba sosiedade sivíl sira liuhosi programa kapasitasaun hodi 
promove no proteje direitu ema vulnerável sira nian. Meiu sira hanesan ne’e 
hodi garante katak estadu Timor-Leste bele implementa provizaun sira 
ne’ebé hatuur iha tratadu internasionál kona-ba direitos humanos ne’ebé 
Estadu Timor-Leste ratifika ona; 

6. Ba Sidadaun Timor-oan 
Atu alkansa boa governação no garante prinsípiu direitos humanos ne’e 
la’os servisu PDHJ nian de’it maibé presiza iha kolaborasaun di’ak hosi 
sidadaun sira hotu. Nune’e, PDHJ nafatin enkoraja no ezijé partisipasaun 
hosi sosiedade einjerál, atu nune’e bele hato’o késar mai PDHJ ba kualker 
aktu violasaun sira hosi ema hotu liu-liu entidade públika sira ne’ebé mak 
viola prinsípiu direitos humanos no komete iha kazu violasaun ba boa 
governação hodi prosesu tuir lejislasaun ne’ebé aplikavél. Ida ne’e mak ita 
bele halo hodi defende estadu direitu demokrátiku iha Timor-Leste. 

